
Ágrip	

Konur	 hafa	 lengi	 staðið	 höllum	 fæti	 innan	 tónlistarsenunnar	 og	 vöntun	 hefur	 verið	 á	

kvenfyrirmyndum.	Óhætt	er	þó	að	segja	að	sýnileiki	kvenna	sé	að	aukast	og	má	telja	líklegt	

að	femínísku	sjálfboðaliðasamtökin	Stelpur	rokka!	hafi	haft	einhver	áhrif	þar	á	hér	á	landi.	

Samtökin	styðja	við	fjölbreyttar	fyrirmyndir	og	bjóða	upp	á	tómstundastarf	þar	sem	unnið	

er	með	tónlistarsköpun	og	valdeflingu.	Markmið	þessarar	rannsóknar	var	að	skoða	tengsl	

tónlistarsköpunar	á	valdeflingu	kvenna	í	öruggari	rýmum	innan	samtakanna	Stelpur	rokka!.	

Rannsóknin	byggir	á	eigindlegum	rannsóknaraðferðum	og	var	gögnum	aflað	með	viðtölum	

við	fimm	viðmælendur.	Allar	áttu	þær	það	sameiginlegt	að	hafa	verið	þátttakendur	í	Stelpur	

rokka!.	 Viðtölin	 voru	 tekin	 í	 marsmánuði	 árið	 2020	 og	 þau	 þemagreind.	 Í	 fræðilegum	

bakgrunni	 rannsóknar	 verður	 farið	 yfir	 þau	 hugtök	 sem	 máli	 skipta	 í	 umfjöllun	 þessa	

viðfangsefnis	 líkt	 og	 tómstundir,	mótun	 sjálfsmyndar	 og	 hlutverk	 leiðbeinenda.	 Sérstök	

áhersla	 er	 lögð	 á	 að	 skoða	 áhrif	 þátttöku	 hjá	 Stelpur	 rokka!	 á	 valdeflingu	 og	

viðhorfsbreytingu	 kvenna	 til	 tónlistarsköpunar,	 bæði	 út	 á	 við	 og	 inn	 á	 við.	 Helstu	

niðurstöður	 leiddu	 í	 ljós	 að	þátttaka	hjá	 Stelpur	 rokka!	hafði	 jákvæð	og	 fjölþætt	 áhrif	 á	

sjálfsmynd	viðmælenda,	trú	þeirra	á	eigin	getu	og	viðhorf	til	kvenna	í	tónlist	almennt.	Enn	

fremur	kom	í	ljós	að	aðferðir	hljómsveitarstýra	Stelpur	rokka!	stuðli	að	valdeflingu	og	hvetji	

þátttakendur	til	að	láta	í	sér	heyra.	Af	því	má	telja	áhrifamátt	samtakanna	Stelpur	rokka!	

nokkuð	mikinn	og	framlag	þeirra	til	samfélagsins	mikilvægt	fyrir	jafnréttisbaráttu. 

Formáli	

Rannsókn	þessi	er	10	eininga	lokaverkefni	til	B.A-	gráðu	í	tómstunda-	og	félagsmálafræði	

við	menntavísindasvið	Háskóla	Íslands.	Hugmyndin	af	eftirfarandi	verkefni	kviknaði	út	frá	

miklum	 tónlistaráhuga	 sem	 við,	 höfundar	 þessa	 verkefnis,	 búum	 báðar	 yfir	 ásamt	

sameiginlegum	 femínískum	 hugsjónum.	 Báðar	 höfum	 við	 stundað	 tónlistarnám	 frá	

barnsaldri	en	upplifað	margar	blendnar	tilfinningar	 í	garð	þess	að	spila	á	hljóðfæri.	Þess	

vegna	 fannst	okkur	 áhugavert	 að	 skyggnast	 inn	 í	 reynsluheim	annarra	 kvenna	og	 skoða	

þeirra	upplifanir	á	því	að	skapa	tónlist.	Í	ágúst	2019	kynntist	Kría	Stelpur	rokka!	í	gegnum	

vettvangsnám	og	fylgdi	Sædís	fljótt	á	eftir	í	áhuga	á	samtökunum.	Á	vorönn	2020	kviknaði	

sú	hugmynd	að	 tengja	starf	Stelpur	 rokka!	við	 lokaverkefnið	og	 fá	viðmælendur	úr	hópi	

þeirra	 fjölmörgu	þátttakenda	sem	farið	hafa	 í	 gegnum	námskeið	á	þeirra	vegum.	Sjálfar	

tókum	við	þátt	 í	 starfinu	sem	þátttakendur	vorið	2020	 fyrir	 forvitnisakir	og	 í	von	um	að	

öðlast	enn	betri	skilning	á	áhrifamætti	starfsins. 

Því	 viljum	 við	 þakka	 Stelpur	 rokka!	 og	 sérstaklega	 Áslaugu	 Einarsdóttur,	

framkvæmdastýru,	 fyrir	 tækifæri	 til	 þátttöku	 í	 rokkrúllettu,	 hvatningu	 sem	

hljómsveitarstýra	og	alla	veitta	aðstoð	við	gerð	þessa	verkefnis.	Leiðbeinandinn	okkar	var	

Eyrún	Ólöf	Sigurðardóttir	og	þökkum	við	henni	fyrir	góðan	stuðning.	Einnig	viljum	við	þakka	

viðmælendum	okkar	fyrir	að	leggja	okkur	lið	við	gerð	þessarar	rannsóknar	með	því	að	deila	

með	okkur	eigin	upplifunum,	pælingum	og	skemmtilegum	minningum.	Síðast	en	ekki	síst	

viljum	við	koma	á	framfæri	þakklæti	okkar	til	samnemenda	og	allra	hinna	kennaranna	sem	

hafa	fylgt	okkur	í	gegnum	þessa	skólagöngu	og	verið	okkur	ómetanlegur	stuðningur. 

Þetta	lokaverkefni	er	samið	af	okkur	undirrituðum.	Við	höfum	kynnt	okkur	Siðareglur	

Háskóla	Íslands	(2003,	7.	nóvember,	http://www.hi.is/is/skolinn/sidareglur)	og	fylgt	þeim	

samkvæmt	bestu	vitund.	Við	vísum	til	alls	efnis	sem	við	höfum	sótt	til	annarra	eða	fyrri	eigin	

verka,	hvort	sem	um	er	að	ræða	ábendingar,	myndir,	efni	eða	orðalag.	Við	þökkum	öllum	

sem	lagt	hafa	okkur	 lið	með	einum	eða	öðrum	hætti	en	berum	sjálfar	ábyrgð	á	því	sem	

missagt	kann	að	vera.	Þetta	staðfestum	við	með	undirskrift	okkar. 

	

Reykjavík,	18.	maí	2020	

	

_________________________________	 _________________________________	

Hólmfríður	Kría	Halldórsdóttir	 	 	 Sædís	Harpa	Stefánsdóttir	

1 Inngangur	

Tónlist	hefur	löngum	skipað	stóran	sess	í	samfélögum	og	haft	mikil	áhrif	á	menningararf.	

Fyrirmyndir	innan	tónlistarsenunnar	hafa	ekki	verið	fjölbreyttar	og	hafa	konur	lengi	staðið	

höllum	 fæti	 innan	 hennar	 hér	 á	 landi	 sem	 og	 annarstaðar	 og	 vöntun	 hefur	 verið	 á	

margbreytilegum	fyrirmyndum	(Lára	Rúnarsdóttir,	2015).	Það	má	telja	að	sú	vöntun	geti	

haft	heftandi	áhrif	fyrir	þá	einstaklinga	sem	ekki	falla	undir	þær	staðalmyndir	og	hugmyndir	

sem	samfélagið	viðheldur.	Það	getur	því	verið	mikilvægt	að	þær	fyrirmyndir	sem	birtast	í	

samfélaginu	séu	fjölbreyttar	og	að	við	öll	fáum	færi	á	því	að	máta	þær	við	eigin	veruleika	

(Benbassat,	2014).	Með	mikilli	vitundarvakningu	í	kjölfar	femínismahreyfingarinnar	er	þó	

óhætt	að	segja	að	sýnileiki	kvenna	sé	að	aukast	um	allan	heim. 

Femínísku	 sjálfboðaliðasamtökin	 Stelpur	 rokka!	 svara	 þessu	 kalli	 með	 skipulögðu	

tómstundastarfi.	Starfið	hefur	það	að	markmiði	að	valdefla	stelpur	og	konur,	bæði	sís	og	

trans,	trans	stráka,	kynsegin	og	intersex	fólk	í	gegnum	tónlistarsköpun	og	jafnréttisfræðslu.	

Þar	með	 stuðla	 samtökin	 að	 kröftugum	 fyrirmyndum	 og	 auknum	 sýnileika	 þeirra	 innan	

íslensks	samfélags.	Þá	leggja	Stelpur	rokka!	áherslu	á	að	skapa	öruggari	rými	í	starfi	sínu	

eins	og	þau	hafa	birst	í	umfjöllun	femínista	á	borð	við	bell	hooks	(1994).	Þar	er	markmiðið	

að	koma	betur	til	móts	við	jaðarsetta	hópa	samfélagsins	og	stuðla	enn	fremur	að	valdeflingu	

þeirra	(Stelpur	rokka,	e.d.-a).	Tómstundastarf	líkt	og	hjá	Stelpur	rokka!	getur	haft	jákvæð	

áhrif	 á	 líkamlega,	 andlega	 og	 félagslega	 heilsu	 og	 skilar	 sér	 þar	 af	 leiðandi	 í	 auknum	

lífsgæðum	þeirra	þátttakenda	sem	starfið	sækja	(Ágústa	Þorbergsdóttir,	2019;	Sirgy,	Uysal	

og	 Kruger,	 2017;	 Vanda	 Sigurgeirsdóttir,	 2010).	 Þá	 er	 áhugavert	 að	 skoða	 hvað	

þátttakendur	telja	vera	ávinning	þess	að	skapa	tónlist	 innan	Stelpur	rokka!	og	hvort	þeir	

upplifi	þá	valdeflingu	sem	samtökin	leggja	áherslu	á	og	stuðla	að.	

Þessi	rannsókn	byggir	á	eigindlegum	rannsóknaraðferðum	og	var	gögnum	aflað	með	

viðtölum	við	fimm	viðmælendur	sem	allar	eiga	það	sameiginlegt	að	hafa	verið	þátttakendur	

hjá	Stelpur	 rokka!.	 Í	 viðtölunum	sögðu	þær	 frá	eigin	upplifunum	og	deildu	 reynsluheimi	

sínum	í	tengslum	við	þátttökuna,	stöðu	sína	og	tónlist	almennt.	Tilgangur	rannsóknarinnar	

er	að	varpa	 ljósi	á	upplifun	fyrrum	þátttakenda	 í	starfi	Stelpur	rokka!	og	möguleg	áhrif	 í	

kjölfar	þátttöku	þeirra.	Rannsóknarspurningin	sem	við	leggjum	fram	er	því:	Hver	er	upplifun	
þátttakenda	Stelpur	rokka!	af	tónlistarsköpun	og	valdeflingu	í	öruggari	rýmum?	

Rannsóknarskýrslunni	 er	 skipt	 upp	 í	 sex	 kafla.	 Fyrst	 verður	 gerð	 grein	 fyrir	 þeirri	

fræðilegu	umfjöllun	 sem	 rannsóknin	byggir	 á.	 Því	 næst	er	 rannsóknaraðferðin	 reifuð	og	

staðsetningu	 höfunda	 í	 tenglsum	 við	 viðfangsefnið	 gerð	 skil.	 Þar	 á	 eftir	 er	 greint	 frá	

ítarlegum	niðurstöðum	viðtalanna	fimm	og	meginþemunum	sem	eru:	sjálfsmynd,	sköpun	

og	samvinna,	leiðbeinendur,	öruggari	rými	og	konur	í	tónlist	og	fyrirmyndir.	Því	næst	eru	

umræður	þar	sem	helstu	niðurstöður	eru	reifaðar	í	tengslum	við	fyrri	rannsóknir	ásamt	því	

að	rannsóknarspurningunni	verður	svarað	út	frá	meginþemunum.	Að	lokum	tengjum	við	

efnið	við	eigin	reynslu	í	lokaorðum.	

2 Fræðilegur	bakgrunnur	

Staða	kvenna	í	tónlist	á	Íslandi	hefur	ekki	verið	rannsökuð	í	miklu	mæli	en	þó	hefur	áhugi	

fræðafólks	á	þessu	viðfangsefni	aukist	með	árunum.	Við	viljum	byrja	á	því	að	undirstrika	

tilgang	 þessarar	 rannsóknar	 með	 því	 að	 gera	 grein	 fyrir	 stöðu	 þekkingar	 á	 þessu	

viðfangsefni	hér	á	 landi	ásamt	því	að	auka	skilning	á	þeirri	kynjuðu	menningu	sem	ríkir	 í	

íslenskum	tónlistariðnaði.	

Árið	 2013	 fluttu	 Lára	 Rúnarsdóttir	 og	 Gyða	 Margrét	 Pétursdóttir	 erindi	 á	

Þjóðarspeglinum	 þar	 sem	 þær	 kynntu	 niðurstöður	 nýrrar	 rannsóknar	 á	 stöðu	 kvenna	 í	

popp-	og	rokktónlist	á	Íslandi.	Þar	greindu	þær	frá	sýnileika	kvenna	í	popp	og	rokktónlist	

hérlendis	á	árunum	2010-2012	sem	samkvæmt	niðurstöðunum	var	ekki	mikill.	Árið	2010	

voru	17	karlar	en	aðeins	2	konur	sem	fengu	tilnefningu	til	Íslensku	tónlistarverðlaunanna	í	

popp	og	rokk	flokki,	árið	eftir	voru	9	karla	og	4	konur.	Árið	2012	var	engin	kona	tilnefnd.	

Rannsóknin	sýndi	fram	á	mikilvægi	þess	að	uppræta	kynbundinn	mun	og	úrelt	kynjakerfi	og	

að	ábyrgðin	liggi	hjá	öllum	en	ekki	aðeins	konum.	Karlmenn	hafa	ávallt	verið	í	ríkjandi	hluta	

þegar	kemur	að	 tónlistarsenunni	á	 Íslandi.	Þá	ekki	aðeins	 sem	 flytjendur	heldur	einnig	 í	

útvarpi	og	öðrum	mikilvægum	stöðum	sem	hafa	áhrif	á	tónlistariðnaðinn	í	heild	sinni.	Lára	

Rúnarsdóttir	vann	svo	enn	frekar	með	niðurstöður	þessarar	rannsóknar	og	tengdi	þær	við	

meistaraverkefni	 sitt	 árið	 2015.	 Þar	 fer	 hún	 nánar	 yfir	 hvað	 það	 er	 í	 menningu	

tónlistarmanna	 sem	 jaðarsetur	 tónlistarkonur	 (Lára	 Rúnardóttir,	 2015).	 Þá	 hafa	 aðrir	

meistaranemar	við	Háskóla	 Íslands	skrifað	um	stöðu	kvenna	í	tónlist	á	 Íslandi	og	má	þar	

nefna	Auði	Viðarsdóttur	(2017)	sem	skrifaði	um	upplifun	kvenna	í	tónlist	af	notkun	tækni	í	

tónlistarsköpun.	Auður	greinir	frá	karllægum	strúktúr	tónlistar	og	hvernig	megi	brjóta	hann	

upp	ásamt	því	að	búa	til	rými	þar	sem	konur	geti	skapað	og	sótt	 í	kvenkyns	fyrirmyndir.	

Einnig	má	nefna	meistaraverkefni	Áslaugar	Einarsdóttur	(2013)	sem	fjallar	um	á	hvaða	hátt	

femínískar	 kenningar	 og	 kvennarými	 geta	 nýst	 til	 að	 leiðrétta	 kynjahalla	 í	 listsköpun.	

Rannsókn	Áslaugar	fjallar	þá	fyrst	og	fremst	um	konur	í	uppistandi	en	má	telja	niðurstöður	

og	þekkingu	hennar	á	kvennarýmum	speglast	vel	í	okkar	rannsókn.	Niðurstöður	Áslaugar	

taka	því	undir	með	niðurstöðum	Auðar	og	leiða	í	ljós	að	mikil	þörf	sé	á	kvennarýmum	til	að	

vinna	gegn	karllægum	gildum	og	strúktúr	nútímasamfélaga.	Auður	Viðarsdóttir	og	Áslaug	

Einarsdóttir	eru	meðal	stofnenda	Stelpur	rokka!	hérlendis	og	niðurstöður	meistaraverkefna	

þeirra	 ýta	 enn	 fremur	 undir	mikilvægi	 þess	 að	 halda	 úti	 femínísku	 og	 jafnréttismiðuðu	

tómstundastarfi.	

Í	 eftirfarandi	 kafla	 fjöllum	 við	 um	 fræðilegan	 grunn	 þessa	 verkefnis	 þar	 sem	

markmiðið	er	að	gera	grein	fyrir	mikilvægi	tómstundastarfs,	tónlistarsköpunar,	valdeflingar	

og	 öruggari	 rýma.	 Kaflanum	 er	 skip	 upp	 í	 fimm	 hluta.	 Fyrst	 verður	 farið	 yfir	 merkingu	

hugtakanna	 tómstundir,	 tómstundavelferð,	 þátttakendur	 og	 nám.	 Þar	 á	 eftir	 verður	

hugtökum	sem	viðkoma	mótun	sjálfsmyndar,	líkt	og	trú	á	eigin	getu	og	valdeflingu	gerð	skil.	

Síðan	verður	farið	yfir	merkingu	leiðbeinendahlutverksins	og	einkenni	þjónandi	 leiðtoga.	

Þar	 á	 eftir	 verða	 samtökin	 Stelpur	 rokka!,	 femínisma	og	hugmyndafræðin	 að	baki	 starfi	

þeirra	útlistuð	ásamt	sköpunarferlinu.	Að	lokum	verður	farið	yfir	fræðin	á	bak	við	öruggari	

rými	og	tómstundaþarfir	í	tenglsum	við	jaðarsetta	hópa.	Allt	eru	þetta	mikilvæg	hugtök	sem	

gefa	heildstæða	mynd	af	tómstundastarfi	líkt	og	því	starfi	sem	Stelpur	rokka!	standa	fyrir. 

2.1 Tómstundastarf	

Fræðafólk	 hefur	 ekki	 komið	 sér	 saman	 um	 eina	 fullkomna	 skilgreiningu	 á	 tómstundum	

heldur	 er	 skilgreiningin	 á	 reiki	 með	 ólíkum	 áherslum.	 Í	 þessari	 rannsókn	 fylgjum	 við	

skilgreiningu	Vöndu	Sigurgeirsdóttur	(2010),	lektors	í	tómstunda-	og	félagsmálafræði.	Hún	

skilgreinir	tómstundir	sem	hegðun,	starfsemi	eða	athöfn	sem	fer	fram	í	frítíma	einstaklinga	

og	 getur	 flokkast	 sem	 tómstund	 ef	 hún	 uppfyllir	 ákveðin	 skilyrði.	 Skilyrðin	 eru	 þau	 að	

einstaklingnum	þarf	sjálfum	að	finnast	vera	um	tómstund	að	ræða.	Hegðunin,	starfsemin	

eða	athöfnin	þarf	að	vera	frjálst	val	og	veita	ánægju	og	hafa	jákvæð	áhrif	í	för	með	sér.	Að	

lokum	má	segja	að	kjarni	tómstunda	feli	í	sér	vellíðan	og	auki	lífsgæði	þeirra	einstaklinga	

sem	þær	stunda.	Tómstundir	eru	því	stór	hluti	af	lífi	margra	einstaklinga	á	öllum	aldri	og	

mikilvægar	til	að	vega	á	móti	skóla,	vinnu	og	öðrum	daglegum	skyldum	fólks	ásamt	því	að	

viðhalda	 gleði	 og	 lífsánægju.	 Skipulagt	 tómstundastarf	 kemur	 þar	 sterkt	 inn	 og	 er	 það	

fjölbreytt	hér	á	landi.	Það	er	skilgreint	sem	„skipulögð	starfsemi	á	vettvangi	frítímans	þar	

sem	 áhersla	 er	 á	 uppbyggileg	 viðfangsefni	 til	 aukinnar	 ánægju	 og	 vellíðanar”	 (Ágústa	

Þorbergsdóttir,	 2019-d).	 Tómstundastarf	 getur	 verið	 á	 vegum	 opinberra	 aðila,	

félagasamtaka	eða	einkaaðila	en	því	er	oftast	stjórnað	af	hæfum	einstaklingum	sem	starfa	

eftir	viðmiðum	og	gildum	sem	einkenna	hverja	starfsemi	fyrir	sig	(Ágústa	Þorbergsdóttir,	

2019-d).	 Sem	 dæmi	 um	 slíkt	 starf	 sjá	 félagasamtökin	 Stelpur	 rokka!	 um	 að	 halda	 úti	

skipulögðu	tómstundastarfi	sem	snýr	að	tónlistarsköpun	og	valdeflingu. 

Til	að	tómstundaiðkun	hafi	jákvæð	áhrif	í	för	með	sér	á	líf	þeirra	einstaklinga	sem	hana	

stunda	og	feli	 í	sér	vellíðan	og	auki	 lífsgæði	þá	er	þátttaka	lykilþáttur.	 Í	þátttöku	felst	að	

vera	hluti	af	athöfn,	viðfangsefni	eða	atburði.	Þá	getur	þátttaka	einstaklinga	átt	sér	ólíkar	

birtingarmyndir	og	falið	í	sér	mismikla	virkni.	En	reynslan	og	námið	sem	fæst	af	athöfn	felst	

í	virkninni,	til	þess	að	öðlast	reynslu	verður	einstaklingur	að	taka	virkan	þátt.	Þátttaka	er	

gjarnan	flokkuð	eftir	ákefð	einstaklinga,	þá	er	skráning	(e.	enrollment)		lægsta	stigið,	síðan	

mæting	(e.	attendance)	og	að	lokun	er	helgun	(e.	engagement)	hæsta	virknistigið	(Ágústa	

Þorbergsdóttir,	2019-h).	Í	niðurstöðum	rannsóknar	sinnar	greina	Gardner,	Roth	og	Brooks-

Gunn	(2008)	frá	því	að	þegar	virknistigið	er	hátt	og	þátttaka	í	tómstundum	varir	í	lengri	tíma	

þá	 geti	 það	 haft	 mjög	 jákvæð	 áhrif	 á	 líf	 þátttakenda.	 Bæði	 eflir	 það	 ávinning	

tómstundaiðkunarinnar	 sjálfrar	 og	 einnig	 getur	 það	 haft	 jákvæð	 áhrif	 á	 menntun	 og	

borgaralega	virkni	á	 fullorðinsárum.	Rannsókn	Chen	 (2016)	gefur	 til	 kynna	að	þátttaka	 í	

tómstundum	vegi	upp	á	móti	vinnuálagi.	Einnig	að	tómstundaiðkun	geti	dregið	úr	streitu	á	

fullorðinsárum	 og	 því	 virkari	 sem	 þátttakan	 er	 því	 jákvæðari	 eru	 áhrifin.	 Þátttaka	 í	

tómstundum	getur	auk	þess	haft	í	för	með	sér	tómstundavelferð.	

Tómstundavelferð	(e.	 leisure	well-being)	er	hugtak	nátengt	tómstundaiðkun	og	helst	

þetta	tvennt	oft	í	hendur	samkvæmt	mörgum	rannsóknum	(Sirgy,	Uysal	og	Kruger,	2017).	

Tómstundavelferð	 næst	 með	 þátttöku	 í	 tómstund,	 sérstaklega	 virkri	 þátttöku	 í	

uppbyggilegum	tómstundum.	Samkvæmt	skilgreiningu	orðasafns	í	tómstundafræði	(2019-

e)	felur	hugtakið	í	sér	jákvæð	áhrif	á	líkamlega,	andlega	og	félagslega	heilsu	einstaklinga	í	

gegnum	 tómstundir	 og	 skilar	 sér	 þar	 af	 leiðandi	 í	 auknum	 lífsgæðum.	 Þá	 upplifir	

einstaklingur	gæði	 tómstundarinnar	 sem	hann	 stundar	og	með	þátttökunni	öðlast	hann	

hamingju	og	reynslu.	

Til	 að	 tómstundaþátttaka	 stuðli	 að	 velferð	 þurfa	 nokkrir	 þættir	 að	 vera	 til	 staðar	

samkvæmt	líkani	Sirgy,	Uysal	og	Kruger	(2017).	Þátttakan	þarf	að	fela	í	sér	persónulegan	

ávinning	 sem	 snýr	 að	 grunnþörfum	mannsins	 ásamt	því	 að	 fela	 í	 sér	 tækifæri	 til	 aukins	

þroska	og	vaxtar.	Þeir	þættir	sem	snúa	að	grunnþörfunum	uppfylla	til	að	mynda	þörfina	

fyrir	öryggi,	heilsu,	fjárhag,	skynjun,	örvun	og	hvíld	frá	daglegu	amstri.	Þeir	þættir	sem	snúa	

að	þroska	og	vexti	uppfylla	til	að	mynda	þörfina	fyrir	leikni,	sérkenni,	siðferði,	fagurfræði	

og	 félagsleg	 sambönd.	 Þegar	 ávinningurinn	 af	 tómstundaþátttökunni	 endurspeglar	

persónuleika	 og	 einkenni	 einstaklingsins	 sem	 tómstundina	 stundar	 verður	

tómstundavelferðin	jafnframt	meiri	(Sirgy,	Uysal	og	Kruger,	2017).	Í	yfirlitsgrein	Newman,	

Tay	og	Diener	(2014)	um	tengsl	tómstunda	og	velferðar	gefa	niðurstöður	einnig	til	kynna	

að	þegar	tómstund	býr	yfir	fimm	þáttum	sálrænnar	virkni	(e.	psychological	mechanisms)	

séu	tengslin	milli	tómstundaiðkunar	og	velferðar	sterkari.	Þessir	þættir	sálrænnar	virkni	eru	

aðskilnaður	frá	streitu	og	endurnýjun	orku,	merking	tómstundar,	aukin	hæfni,	sjálfstæði	og	

félagstengsl.	Upplifi	þátttakandi	þessa	þætti	styður	þátttakan	undir	huglæga	velferð	og	ýtir	

þannig	 undir	 tómstundavelferð	 þátttakenda.	 Tómstundaiðkun	 getur	 á	 þennan	 hátt	 haft	

jákvæð	áhrif	á	líðan	og	heilsu	þátttakenda	og	í	því	er	tómstundavelferðin	falin.	

Innan	tómstundastarfs	getur	einnig	farið	fram	hálfformlegt	nám	meðal	einstaklinga	á	

öllum	aldri.	Það	er	sú	tegund	náms	sem	á	sér	stað	hjá	skilgreindum	aðilum,	líkt	og	félögum,	

stofnunum	og	fyrirtækjum,	og	stendur	yfir	í	ákveðið	tímabil.	Í	hálfformlegu	námi	er	oftar	

talað	 um	 þátttakendur	 og	 leiðbeinendur	 fremur	 en	 nemendur	 og	 kennara.	 Þegar	

hálfformlegt	nám	fer	fram	innan	tómstundavettvangsins	er	áhersla	lögð	á	valdeflingu	og	

sjálfstæði	þátttakenda	(Ágústa	Þorbergsdóttir,	2019-a).	

Þegar	leiðbeinendur	vinna	markvisst	með	hópa	er	talað	um	hópastarf	og	er	það	algengt	

í	tómstundastarfi.	Hópastarf	krefst	þess	að	tveir	eða	fleiri	einstaklingar	komi	saman	og	vinni	

að	sameiginlegu	markmiði	eða	ákveðnu	verkefni.	Tilgangur	þess	er	að	ná	árangri	sem	hópur	

og	sem	einstaklingar.	Með	hópastarfi	fá	þátttakendur	æfingu	í	að	vinna	með	fjölbreyttum	

og	ólíkum	einstaklingum	sem	og	efla	samskiptahæfni	(Ágústa	Þorbergsdóttir,	2019-b).	Starf	

Stelpur	rokka!	er	gott	dæmi	um	hópastarf	en	í	því	felst	hópamyndun	þar	sem	fjölbreyttir	

einstaklingar	 skipa	 hljómsveitir	 með	 það	markmið	 að	 skapa	 saman	 tónlist.	 Í	 hópastarfi	

leggja	leiðbeinendur	ríka	áherslu	á	jákvæð	samskipti	milli	einstaklinga	innan	hópsins	til	að	

styðja	við	góð	tengsl	og	auka	samskiptahæfni.	Hópastarf	er	í	grunninn	samspil	samskipta	

og	tengsla	milli	þátttakenda	og	leiðbeinanda	(Gladding,	2014).	

Þegar	unnið	er	með	hópa	getur	verið	árangursríkt	að	velja	saman	ólíka	einstaklinga.	Þá	

fá	mismunandi	hæfileikar	og	viðhorf	oft	að	skína	og	getur	það	haft	í	för	með	sér	jákvæð	

áhrif	á	samstarf	innan	hópsins	og	leitt	til	ólíkra	og	fjölbreyttra	lausna	(Page,	2007).	Þegar	

hópurinn	er	 fjölbreyttur	myndast	einnig	frekar	aðstæður	sem	þroska	samskiptahæfni	og	

þar	 sem	 þátttakendur	 öðlast	 betri	 skilning	 á	 fjölbreytileika.	 Stærsti	 áhrifavaldurinn	 í	

hópastarfi	þegar	kemur	að	hegðunar-	og	viðhorfsbreytingu	innan	og	milli	hópa	er	samt	sem	

áður	 gildi	 og	 viðmið	 starfsins	 og	 aðstæðurnar	 í	 kringum	 starfið	 (Bohnert,	 Fredericks	 og	

Randall,	2010).	

Tómstundaþátttaka	og	hópastarf	mynda	vettvang	þar	sem	hægt	er	að	þjálfa	og	styrkja	

samskiptahæfni,	 en	 slík	hæfni	 er	mikilvæg	 í	 daglegu	 lífi.	 Sigrún	Aðalbjarnardóttir	 (2008)	

segir	samskiptahæfni	vera	hæfni	einstaklinga	til	að	eiga	í	samskiptum.	Þessi	hæfni	er	falin	í	

því	hvernig	einstaklingur	hugsar	um	samskipti	og	einnig	hvernig	hann	svo	í	raun	hegðar	sér	

í	 samskiptum	við	 aðra.	 Samskiptahæfni	 samanstendur	 af	 félags-,	 vitsmuna-,	 tilfinninga-,	

siðferðis-	og	málþroska	ásamt	skapgerð	og	sjálfsmynd	en	auk	þess	hafa	ytri	þættir	áhrif	líkt	

og	 uppeldi	 og	 samfélagsgerð.	 Sigrún	 (2008)	 greinir	 jafnframt	 frá	 því	 að	 grunnur	

samskiptahæfni	sé	sá	að	geta	séð	mismunandi	sjónarmið	og	að	búa	yfir	samkennd	ásamt	

því	 að	 samskipti	 þurfi	 að	 einkennast	 af	 virðingu	 og	 umhyggju	 til	 að	 vera	 gefandi	 og	

þroskandi.	 Samskiptahæfni	 þróast	 að	mörgu	 leyti	 í	 gegnum	 tengslamyndun	 en	myndun	

góðra	tengsla	er	stór	partur	af	okkar	eðli	og	talið	að	slík	samskipti	hafi	jákvæð	áhrif	á	velferð	

okkar	og	andlega	heilsu	(Morris,	2012).	Óhætt	er	að	segja	að	félags-	og	samskiptafærni	leggi	

grunninn	að	vináttu	og	velgengni	í	lífinu	en	það	eru	eiginleikar	sem	ber	að	þjálfa	og	rækta	í	

gegnum	lífið	(Vanda	Sigurgeirsdóttir	og	Hrefna	Sigurjónsdóttir,	2017).	Tómstundir	eru	því	

tilvalinn	vettvangur	til	þess	að	efla	samskiptahæfni	en	félagsleg	samskipti	eru	mikilvæg	fyrir	

mótun	sjálfsmyndar.	

2.2 Mótun	sjálfsmyndar	

Við	búum	enn	þá	við	félagslegan	veruleika	sem	viðheldur	staðalmyndum.	Út	frá	þessum	

veruleika	myndum	við	ákveðna	hugmynd	um	viðeigandi	útlit	og	hegðun	auk	þess	sem	við	

setjum	fólk	í	flokka	og	kassa	eftir	hentisemi	samfélagsins.	Við	mátum	okkur	við	fyrirmyndir	

og	þróum	eigin	sjálfsmynd	(e.	self	concept)	með	þeim	verkfærum	sem	okkur	eru	gefin.	Fyrir	

fram	ákveðnar	 samfélagshugmyndir	 setja	mikla	 pressu	 á	 ungt	 fólk	 í	 dag	 sem	getur	 haft	

veruleg	áhrif	á	sjálfsmynd	þeirra.	Á	unglingsárunum	berjast	einstaklingar	við	að	máta	sig	við	

annað	 fólk	 og	 finna	 út	 hver	 þau	 eru	 í	 raun	 og	 veru	 (Sigurjón	 Björnsson,	 1986).	Mótun	

sjálfsmyndar	 er	 mikilvægt	 þroskaferli	 sem	 hver	 og	 einn	 einstaklingur	 þarf	 að	 ganga	 í	

gegnum	 en	 sjálfsmyndin	 hefur	 áhrif	 á	 okkur	 alla	 ævi.	 Til	 að	 öðlast	 dýpri	 skilning	 á	

hugmyndafræði	Stelpur	rokka!	verður	greint	frá	kenningum	um	mótun	einstaklinga	og	áhrif	

umhverfis	á	sjálfsmynd.	

Það	er	margt	sem	getur	haft	áhrif	á	sjálfsmynd	einstaklings	en	samkvæmt	Harter	(1999)	

ræðst	sjálfsmynd	okkar	ekki	aðeins	af	vitsmunaþroska	heldur	einnig	umhverfinu.	Það	er	því	

samspil	þessa	þátta	sem	er	talin	vera	kjarni	sjálfsins	og	þar	með	sjálfsmyndarinnar.	Út	frá	

slíku	samspili	okkar	við	umhverfið	myndast	einhverskonar	hugmynd	um	hvernig	við	erum	

og	hver	við	viljum	vera	(Vigdís	Hrönn	Viggósdóttir	og	Guðrún	Kristjánsdóttir,	2016).	Þessi	

hugmynd	um	hver	við	erum	er	svo	mynduð	af	því	hvernig	við	túlkum	okkar	eigin	hegðun.	

Ef	við	túlkum	hegðunina	neikvæða	finnst	okkur	hún	ekki	tilheyra	okkar	sjálfi	en	ef	hún	er	

jákvæð	 erum	 við	 líklegri	 til	 að	 tileinka	 okkur	 hana	 (Bandura,	 1977).	 Stór	 partur	 af	

sjálfsmyndinni	er	hugtakið	trú	á	eigin	getu	(e.	self	efficacy)	sem	að	Bandura	(1977)	setti	

fram.	Þetta	hugtak	er	skilgreint	sem	trú	einstaklings	á	eigin	getu	til	að	ná	ákveðnum	árangri	

á	tilsettum	verkefnum.	Ef	einstaklingur	nær	tilsettum	markmiðum	og	að	yfirstíga	hindranir	

öðlast	hann	meiri	trú	á	eigin	getu	og	er	þar	af	leiðandi	líklegri	til	að	setja	sér	háleit	markmið	

í	framtíðinni.	Eins	getur	það	haft	í	för	með	sér	neikvæð	áhrif	og	minnkað	trú	á	eigin	getu	

þegar	 einstaklingur	 nær	 ekki	 tilsettum	 markmiðum	 né	 sýnir	 góða	 frammistöðu	 í	 þeim	

verkefnum	sem	hann	tekur	sér	fyrir	hendur.	Samkvæmt	kenningum	Bandura	(1977)	er	það	

ekki	 aðeins	 frammistaða	 sem	hefur	mótandi	 áhrif	 á	þessa	 trú	heldur	 getur	hvatning	 frá	

öðrum	haft	samskonar	áhrif,	en	til	þess	þarf	einstaklingurinn	að	treysta	þeim	sem	styðja	við	

hann	og	hvetja. 

Margt	fræðafólk	hefur	greint	frá	sjálfsmyndinni	en	einn	af	þeim	er	Eriksson.	Hann	telur	

eitt	af	meginverkefnum	unglinga	vera	að	öðlast	sterka	sjálfskennd	og	sjálfsmynd.	Hann	lítur	

á	það	sem	eitt	af	æviferlum	mannsins	og	ef	einstaklingur	nær	ekki	að	móta	eigin	sjálfsmynd	

á	 unglingsárunum	 geti	 það	 leitt	 til	 afdrifaríkrar	 þroskastöðnunar.	 Samkvæmt	 þeim	

kenningum	 er	 mikilvægt	 að	 öðlast	 fullmótaða	 sjálfsmynd	 og	 ef	 það	 tekst	 ekki	 verður	

einstaklingurinn	 fullur	 efasemda	 um	 eigið	 sjálf	 og	 upptekinn	 af	 áliti	 annarra	 (Sigurjón	

Björnsson,	1986).	Margir	hafa	fylgt	þessari	kenningu	en	sjálfsmyndin	er	óstöðug	og	tekur	

stöðugum	breytingum	eftir	aðstæðum	í	lífi	einstaklinga.	Dæmi	um	áhrifavalda	á	sjálfsmynd	

eru	heilsa,	kyn,	aldur	og	bakgrunnur	(Vigdís	Hrönn	Viggósdóttir	og	Guðrún	Kristjánsdóttir,	

2016).	Rannsóknir	hafa	verið	gerðar	þar	sem	upplifun	stelpna	og	stráka	á	eigin	sjálfsmynd	

er	skoðuð.	Þær	sýna	að	munur	er	á	milli	þessara	kynja	að	því	leyti	að	strákar	eru	að	jafnaði	

með	jákvæðari	sjálfsmynd	en	stelpur	(Vigdís	Hrönn	Viggósdóttir	og	Guðrún	Kristjánsdóttir,	

2016).	Rannsóknir	sem	gerðar	hafa	verið	á	 Íslandi	sýna	þó	að	munur	milli	þessa	 tveggja	

kynja	fari	minnkandi	með	árunum	(Bryndís	Björk	Ásgeirsdóttir,	Guðrún	Ingólfsdóttir	og	Inga	

Dóra	 Sigfúsdóttir,	 2012).	 Sjálfsmyndin	er	mikilvægur	þáttur	 í	 þroskaferli	 einstaklings,	 en	

kenningar	benda	til	þess	að	þeir	sem	ekki	hafa	myndað	jákvæða	sjálfsmynd	á	unglingsárum	

muni	 einnig	 eiga	 í	 erfiðleikum	með	mótun	 sjálfsmyndar	 á	 fullorðinsárum	 (Vigdís	 Hrönn	

Viggósdóttir	 og	 Guðrún	 Kristjánsdóttir,	 2016).	 Sjálfsmynd	 ungmenna	 er	 talin	mótast	 að	

mörgu	leyti	í	gegnum	þátttöku	í	félags-	og	tómstundastarfi	sem	þau	eru	virk	í.	En	rannsóknir	

hafa	 sýnt	 að	 það	 hafi	 fjölþætt	 jákvæð	 áhrif	 á	 velferð	 ungmenna	 ef	 þau	 eru	 virk	 í	

tómstundastarfi	 (Margrét	 Lilja	 Guðmundsdóttir,	 Álfgeir	 Logi	 Kristjánsson,	 Inga	 Dóra	

Sigfúsdóttir	og	Jón	Sigfússon,	2009).	Þá	má	gera	ráð	fyrir	að	tómstundaiðkun	geti	einnig	

haft	 jákvæð	áhrif	á	 sjálfsmynd	 fullorðinna	þar	 sem	sjálfsmyndin	er	 í	 stöðugri	mótun	allt	

æviskeiðið. 

Valdefling	 getur	 átt	 sér	 stað	 meðal	 þátttakenda	 í	 tómstundastarfi.	 Samkvæmt	

skilgreiningu	 orðasafns	 í	 tómstundafræði	 (2019-g)	 þá	 felur	 valdefling	 í	 sér	 styrkingu	

einstaklinga	og	hópa	með	því	móti	að	vald	sem	jafnan	er	þeirra	valdameiri	er	fært	þeim	

valdaminni	 eða	 valdalausa.	 Í	 valdeflingu	 felst	 stuðningur,	 hvatning	 og	 efling	 fyrir	

einstaklinga	til	að	öðlast	vald	yfir	eigin	lífi	og	aðstæðum	ásamt	því	að	standa	með	sjálfum	

sér.	Þessir	þættir	ýta	svo	um	 leið	undir	sjálfstæði	og	sjálfsöryggi	 (Ágústa	Þorbergsdóttir,	

2019-g).	Valdefling	styrkir	einstaklinga	og	þeirra	stöðu	og	er	sérstaklega	gagnleg	þeim	sem	

standa	höllum	fæti	 í	samfélaginu.	Hugtakið	valdefling	er	 jafnframt	huglæg	tilfinning	sem	

hefur	áhrif	á	lífsgæði	og	ýtir	undir	sjálfsákvörðunarrétt,	sjálfsvirðingu	og	sjálfsmat	auk	þess	

sem	 hún	 hefur	 áhrif	 á	 félagsstöðu	 (Hlutverkasetur,	 2009).	 Í	 valdeflingu	 felst	 að	 efla	

sjálfstraust,	meðal	annars	með	því	að	gefa	einstaklingum	tækifæri	til	að	standa	með	sjálfum	

sér,	 koma	 skoðunum	 sínum	 á	 framfæri	 og	 finna	 fyrir	 rétti	 sínum	 til	 að	 hafa	 áhrif	 á	 þá	

þjónustu	sem	þeim	er	veitt	auk	þess	sem	að	á	þá	sé	hlustað	(Warren,	2007).	Þá	skiptir	öllu	

máli	að	leiðbeinendur	á	vettvangi	þar	sem	valdefling	fer	fram	hafi	trú	á	þeim	einstaklingum	

sem	unnið	er	með,	að	þeim	sé	veitt	von	um	að	breytingar	geti	náðst	og	jafnframt	það	öryggi	

sem	þeir	þurfa	á	að	halda.	Þar	að	auki	þurfa	leiðbeinendur	að	geta	sett	sig	í	spor	annarra	

og	skilja	líðan	og	tilfinningar	þeirra	einstaklinga	sem	unnið	er	með	til	að	valdefling	geti	átt	

sér	 stað	 (Fisher,	 2003).	 Hugsjónafólk	 í	 fjölmenningar-	 og	 femínísku	 starfi	 hefur	 löngum	

stuðst	við	hugtakið	valdefling	í	störfum	sínum	í	þeim	tilgangi	að	styrkja	þá	einstaklinga	sem	

unnið	 er	með	 sem	og	 stöðu	þeirra	 innan	 samfélagsins	 (Hipolito-Delgado	og	 Lee,	 2007).	

Hlutverk	 leiðbeinanda	 er	 því	 stórt	 í	 starfi	 þar	 sem	 unnið	 er	 að	 valdeflingu	 og	 hún	 er	

markmiðið. 

2.3 Leiðbeinendur	

Leiðbeinandi	er	starfsmaður	sem	axlar	ábyrgð	og	leiðir	tómstundastarf.	Leiðbeinandi	hefur	

jafnframt	það	markmið	að	vera	fyrirmynd	og	leiðandi	afl	í	því	tómstundastarfi	þar	sem	hann	

starfar	 (Ágústa	 Þorbergsdóttir,	 2019-c).	 Til	 þess	 að	 ná	 því	 markmiði	 sem	 felst	 í	

leiðbeinendahlutverkinu	 þarf	 einstaklingurinn	 að	 búa	 yfir	 leiðtogafærni	 og	 fagmennsku.	

Leiðtogafærni	 (e.	 leadership	competence)	er	 færni	sem	einstaklingar	 í	hlutverki	 leiðtoga	

eða	leiðbeinenda	geta	þróað	með	sér	 í	gegnum	lífið.	En	öll	höfum	við	þann	hæfileika	að	

geta	 þróað	 með	 okkur	 slíka	 hæfni	 (Haukur	 Ingi	 Jónasson	 og	 Helgi	 Þór	 Ingason,	 2011).	

Leiðtogar	sem	búa	yfir	góðri	leiðtogafærni	hafa	mörg	verkfæri	í	bakpokanum	og	geta	beitt	

mismunandi	leiðtogastílum	eftir	viðfangsefni	og	þörfum	(Gladding,	2003).	Þjónandi	leiðtogi	

er	dæmi	um	leiðtogastíl	en	hann	stuðlar	að	því	að	þjóna	og	veita	hópnum	sem	hann	vinnur	

með	þann	stuðning	sem	þarf	til	að	ná	árangri.	Því	er	litið	á	leiðtogann	sem	verkfæri	til	að	

virkja	þátttakendur	og	þjóna	hópnum	(Haukur	Ingi	Jónasson	og	Helgi	Þór	Ingason,	2011).	

Greenleaf	 (1978)	 er	 upphafsmaður	 kenninga	 um	 þjónandi	 forystu	 (e.	 servant	

leadership).	 Hugmyndafræði	 hans	 myndaðist	 út	 frá	 aukinni	 þörf	 samfélagsins	 á	 nýjum	

aðferðum	í	forystu.	Í	gegnum	árin	hafa	orðin	þjónn	og	leiðtogi	verið	notuð	í	andstæðu	hvort	

við	annað	en	þegar	þau	eru	samtvinnuð	eru	þau	mun	þýðingarmeiri	(Spears,	2004).	Í	þeim	

skilningi	er	það	lykilatriði	að	vera	þjónn	þeirra	sem	starfað	er	með	til	þess	að	ná	góðum	

árangri	sem	leiðtogi	(Sigrún	Gunnarsdóttir	og	Birna	Gerður	Jónsdóttir,	2013).	Í	gegnum	árin	

hefur	fræðafólk	rýnt	í	kenningar	Greenleaf	og	fjallað	um	þær	út	frá	öðrum	sjónarmiðum.	

Meðal	þeirra	eru;	Larry	Spears,	Kent	M.	Keith	og	Dirk	van	Dierendonck.	Allir	hafa	þeir	sett	

fram	 sína	 túlkun	 á	 megineinkennum	 þjónandi	 leiðtoga	 en	 þjónandi	 leiðtogi	 býr	 yfir	

ákveðnum	eiginleikum	og	starfar	eftir	þeim	samkvæmt	Spears	(2004).	Þessir	eiginleikar	eru	

meðal	 annars	 virk	 hlustun,	 hluttekning,	 framsýni,	 skuldbinding,	 ábyrgð,	

sannfæringarmáttur	 og	 samfélagskennd.	 Samkvæmt	 Dierendonck	 og	 Keith	 er	 einn	 af	

lykilþáttum	þjónandi	leiðtoga	að	efla	og	styrkja	þá	þátttakendur	sem	hann	leiðir		(Sigrún	

Gunnarsdóttir,	 2011).	 Valdefling	 er	 því	 hugtak	 sem	 helst	 fast	 í	 hendur	 við	 þennan	

leiðtogastíl.	Störf	þjónandi	leiðtoga	byggir	fyrst	og	fremst	á	því	að	efla	og	styrkja	þá	sem	

leiðtoginn	vinnur	með,	að	þeir	öðlist	meiri	visku,	sjálfstæði	og	frelsi	(Dierendonck,	2011).	

Leiðtogar	eru	jafn	mismunandi	og	þeir	eru	margir	og	engir	tveir	leiðtogar	eins,	en	í	grunninn	

fylgja	allir	jákvæðir	leiðtogar	sömu	gildum	(Gladding,	2003).	Að	lokum	er	vert	að	taka	það	

fram	að	leiðtogahæfni	er	ferðalag	hvers	og	eins	þar	sem	markmiðið	er	að	hafa	leiðandi	áhrif	

á	aðra	á	jákvæðan	hátt	og	getu	einstaklinga	til	að	takast	á	við	innri	áskoranir	undir	álagi	

(Haukur	Ingi	Jónasson	og	Helgi	Þór	Ingason,	2011).	

Leiðtogahæfni	 og	 fagmennska	 (e.	 professionalism)	 eru	mikilvægir	 þættir	 í	 hlutverki	

leiðbeinanda	 á	 vettvangi	 frítímans.	 Svo	 virðist	 sem	 að	 skilningur	 fólks	 á	

fagmennskuhugtakinu	sé	mismunandi	og	þá	sérstaklega	á	þeim	þáttum	sem	fagmennskan	

felur	 í	 sér.	 Í	 grunninn	 einkennist	 fagmennska	 af	 gæðum,	 gæða-viðmiðum,	

sérfræðiþekkingu,	 ígrundun,	 faglegri	 sjálfsmynd	og	 félagslegri	 stöðu.	 Þessir	 þættir	 vísa	 í	

hefðbundna	skilgreiningu	á	fagmennsku	en	tekur	enn	þann	dag	í	dag	stöðugum	breytingum	

eftir	 þörfum	 samfélagsins	 (Cable	 og	 Miller,	 2008).	 Fagaðilar	 sem	 tilheyra	 ákveðnum	

fagstéttum	þurfa	að	vera	reiðubúnir	að	sýna	fagleg	vinnubrögð	utan	vinnu	sinnar	og	sýna	

þar	 með	 gott	 fordæmi	 í	 samfélaginu	 (Ólafur	 Páll	 Jónsson,	 2016).	 Með	 það	 í	 huga	 eru	

leiðbeinendur	á	vettvangi	frítímans	fyrirmyndir	í	starfi	sem	utan	þess. 

Fyrirmyndin	 er	 öflugt	 verkfæri	 fyrir	 alla	 leiðbeinendur	 og	 er	 áríðandi	 að	 þeir	 séu	

meðvitaðir	 um	 sig	 sjálfa.	 Fyrirmynd	 er	 ekki	 endilega	 einhver	 sem	 leiðbeinir	 eða	 kennir	

heldur	sú	persóna	sem	við	viljum	spegla	okkur	í	og	tileinka	svipaða	eiginleika.	Við	lítum	því	

upp	til	fyrirmynda	og	mátum	okkar	veruleika	við	þeirra	(Benbassat,	2014).	Þær	fyrirmyndir	

sem	við	getum	speglað	okkur	í	leiða	oft	veginn	fyrir	okkur	og	móta	þá	leið	sem	við	kjósum	

að	fara.	Þau	markmið	sem	við	setjum	okkur	einkennast	af	því	sem	að	áður	hefur	verið	gert	

og	þeim	 fyrirmyndum	sem	við	 sjáum	 í	 kringum	okkur.	Þegar	við	getum	ekki	 séð	okkur	 í	

fyrirmyndum	eða	þær	eru	ekki	sýnilegar	verður	því	auðveldara	fyrir	okkur	að	neita	okkur	

um	 markmið	 sem	 ekki	 samræmast	 fyrir	 fram	 ákveðnum	 hugmyndum	 samfélagsins.	 Í	

aldanna	 rás	hafa	 karlmenn	verið	 ríkjandi	 í	 forystu	og	 karlkyns	 fyrirmyndir	 einkennandi	 í	

okkar	 menningu	 (Singh,	 Vinnicombe	 og	 James,	 2006).	 Með	 árunum	 hefur	 þetta	 tekið	

stórum	 breytingum	 en	 samfélagið	 hefur	 kallað	 eftir	 mikilvægi	 þess	 að	 fjölbreyttar	

fyrirmyndir	séu	í	forsvari.	Samtökin	Stelpur	rokka!	kalla	eftir	og	svara	einmitt	þessu	kalli	í	

starfi	sínu. 

2.4 Stelpur	rokka!	

Stelpur	 rokka!	eru	 femínísk	sjálfboðaliðasamtök	starfandi	á	 Íslandi.	Stelpur	 rokka!	 leggja	

áherslu	 á	 valdeflingu	 stelpna	 og	 kvenna	 (bæði	 sís	 og	 trans),	 trans	 stráka,	 kynsegin	 og	

intersex	fólks	í	gegnum	tónlistarsköpun	og	jafnréttisfræðslu.	Samtökin	standa	með	öllum	

jaðarsettum	hópum	og	rétti	þeirra	til	jafnrar	þátttöku	í	samfélaginu	óháð	uppruna,	fjárhag,	

litarhafti,	 líkamsgerð,	 ætterni,	 heilsufari,	 kynhneigð,	 túlkun	 kyngervis,	 trú,	 getu,	

móðurmáli,	fötlun	eða	öðrum	breytum	(Stelpur	rokka!,	e.d.-a).	Starfið	er	byggt	þannig	upp	

að	einstaklingar	 sem	tilheyra	 jaðarsettum	hópum	 í	 íslensku	samfélagi	 fá	þar	 tækifæri	 til	

valdeflingar	og	að	láta	í	sér	heyra	sem	getur	haft	þau	áhrif	að	staða	þeirra	styrkist.	Markmið	

samtakanna	er	jafnframt	að	vera	leiðandi	afl	í	jafnréttismiðuðu	tómstundastarfi	á	Íslandi.	Í	

gegnum	samvinnu	og	 sköpun	 styrkist	 sjálfstraust,	 frumkvæði	og	þor	meðal	 þátttakenda	

Stelpur	rokka!	(Stelpur	rokka!,	e.d.-b).	

Stelpur	 rokka!	 eru	 hluti	 af	 stærri	 og	 alþjóðlegri	 hreyfingu	Girls	 Rock	 Camp	Alliance,	

Rokkbúðabandalaginu,	og	byggir	starfið	á	sömu	hugmyndafræði.	Bandalagið	samanstendur	

af	fjölbreyttum	samtökum	um	allan	heim	sem	öll	vinna	að	jafnrétti	og	standa	fyrir	skapandi	

starfi	miðuðu	að	ungu	fólki	(Girls	Rock	Camp	Alliance,	e.d.).	Stelpur	rokka!	eiga	fulltrúa	í	

stjórn	Rokkbúðabandalagsins	en	það	stendur	fyrir	árlegum	ráðstefnum	þar	sem	fulltrúum	

allra	 rokkbúðanna	 sem	 að	 hreyfingunni	 koma	 gefst	 kostur	 á	 að	 koma	 saman.	 Þar	 fá	

fulltrúarnir	 jafnframt	 tækifæri	 til	 að	 deila	 reynslu	 og	 hugmyndum,	 styrkja	 tengslanetið,	

fræðast	 um	 nýjar	 nálganir	 í	 starfi	 og	 styðja	 við	 stofnun	 nýrra	 rokkbúða	 víðsvegar	 um	

heiminn	(Stelpur	rokka!,	e.d.-c). 

Einn	 af	 lykilþáttunum	 í	 starfi	 Stelpur	 rokka!	 er	 femínísk	 hugmyndafræði	 og	 þá	

sérstaklega	intersectional	femínismi	(Stelpur	rokka,	e.d.-a).	Fræðikonan	Crenshaw	(1991)	

er	upphafskona	hugtaksins	og	felast	þessi	femínísku	fræði	í	meðvitund	um	að	einstaklingar	

geti	 tilheyrt	margvíslegum	mismunandi	 jaðarhópum	 í	 samfélaginu.	 Íslensk	 skilgreining	 á	

intersectional	femínisma	er	á	reiki	en	við	höfum	ákveðið	að	nota	hugtakið	samtvinnun	með	

vísun	í	svar	við	margþættri	mismunun	(Hinsegin	frá	Ö	til	A,	e.d.-b).	Fræðafólk	hefur	löngum	

glímt	 við	 að	 skilgreina	 femínisma	 en	 hugtakið	 er	 í	 stöðugri	 þróun	 í	 takt	 við	 síbreytilegt	

umhverfi	 og	 fjölbreyttar	 þarfir	 samfélagsins.	 Femínismi	 er	 samkvæmt	 íðorðasafni	 í	

alþjóðastjórnmálum	 og	 stjórnmálafræði	 (2012)	 skilgreindur	 sem	 „pólitísk	 hreyfing	 sem	

hefur	það	að	markmiði	að	berjast	gegn	kynbundnu	ójafnrétti	og	kúgun	kvenna”	 (Ágústa	

Þorbergsdóttir,	 Kristín	 Una	 Friðjónsdóttir	 og	 Silja	 Bára	 Ómarsdóttir,	 2012).	 Það	 er	 þó	

nokkuð	 einföld	 skýring	 en	 áherslur	 femínista	 geta	 verið	 mjög	 mismunandi	 og	 er	

samtvinnunar	femínismi	dæmi	um	það.	

Femínisk	fræði	um	samtvinnun	eru	frábrugðin	hefðbundnum	femínisma	að	því	leyti	að	

hugmyndafræðin	nær	til	stærri	hóps	og	gerir	grein	fyrir	mun	fleiri	breytum	en	einungis	kyni.	

Sem	dæmi	er	þar	horft	til	félagslegra	tengsla	og	stöðu	ásamt	valdastöðu	og	hvernig	þessir	

þættir	spila	saman	(Hovorka,	2015).	Til	nánari	skýringar	má	líta	á	femínisma	sem	ákveðið	

tæki	sem	hægt	er	nýta	til	að	opna	augu	samfélagsins	fyrir	þeirri	mismunun	sem	þar	á	sér	

stað	með	það	að	markmiði	að	uppræta	hann	(Sigríður	Þorgeirsdóttir,	2002).	Femínismi	er	

jafnframt	fræðigrein	sem	að	baki	liggur	kenningarleg	hugmyndafærði	og	margar	stefnur.	Til	

dæmis	 getur	 femínismi	 verið	 lífsskoðun,	 baráttuhreyfing,	 fræðasvið,	 þekkingarfræði,	

kenningar	 eða	 pólitík	 þar	 sem	 áherslan	 er	 á	 jöfnuð	 og	 réttlæti	 (Þorgerður	 Einarsdóttir,	

2004).	 bell	 hooks	
1
(2000)	 skilgreinir	 femínisma	 sem	 hreyfiafl	 með	 það	 að	markmiði	 að	

útrýma	 kynjamisrétti	 og	 kúgun	 á	 grundvelli	 kyns,	 jafnvel	 kerfisbundnum	 kynjamismun.	

Hreyfiafl	hefur	þann	eiginleika	innan	samfélagsins	að	ögra	ríkjandi	hefðum,	gildismati	og	

valdahlutföllum	(Þorgerður	Einarsdóttir,	2002).	Stelpur	rokka!	vinna	með	þessu	hreyfiafli	

að	 því	 að	 breyta	 þeirri	 kynjuðu	 menningu	 sem	 ríkir	 í	 samfélaginu	 með	 því	 að	 efla	

tónlistarsköpun	 og	 sjálfstraust	 þátttakenda	 (Stelpur	 rokka!,	 e.d.-b).	 Valdefling	 spilar	 þar	

einnig	inn	í	og	er	eins	og	áður	hefur	komið	fram	stór	hluti	hugmyndafræðinnar	á	bak	við	

starfsemi	Stelpur	rokka!.	

Annar	lykilþáttur	í	starfi	Stelpur	rokka!	er	jafnréttisfræðsla	þar	sem	þátttakendur	læra	

um	margvíslega	jaðarsetta	hópa	samfélagsins	og		jafnréttisbaráttu	þeirra.	Jafnframt	standa	

samtökin	með	rétti	allra	jaðarsettra	hópa	til	jafnrar	þátttöku	í	samfélaginu	(Stelpur	rokka!,	

e.d.-b).	Þá	er	aðgengi	mjög	mikilvægt	en	rannsóknir	 sýna	að	 fjárskortur	getur	verið	stór	

hindrun	gegn	tómstundaþátttöku	og	heftir	aðgengi	margra	(Dong	og	Chick,	2012).	Stelpur	

rokka!	 leggja	 metnað	 í	 að	 vísa	 engum	 þátttakanda	 frá	 vegna	 fjárskorts	 heldur	 eru	

viðmiðunarþátttökugjöld,	en	ekki	er	nauðsynlegt	að	greiða	þá	upphæð.	Þeir	þátttakendur	

sem	eru	efnaminni,	hinsegin	eða	með	annað	móðurmál	en	íslensku	hafa	forgang	í	frí	pláss	

og	er	þetta	 fyrirkomulag	 til	þess	að	eyða	 fjárhagslegum	hindrunum	og	 liður	 í	 að	 tryggja	

aðgengi	þeirra	sem	mest	þurfa	á	að	halda	(Stelpur	rokka!,	e.d.-b).	

Þar	sem	tómstundastarf	Stelpur	rokka!	er	sérstaklega	hannað	í	kringum	tónlistarsköpun	

getur	starfið	haft	mjög	jákvæð	áhrif	á	velferð	þátttakenda.	Tónlist	er	margslungin	og	langt	

frá	því	að	vera	einungis	menningarlegt	fyrirbæri	eða	bara	með	gildi	skemmtunar.	Hún	hefur	

jákvæð	áhrif	bæði	á	 líkama	og	sál	á	margvíslegan	hátt,	þar	með	talið	tilfinningalegan	og	

huglægan	(Solanki,	Zafar	og	Rastogi,	2013).	Rannsóknir	sýna	að	tónlistarsköpun	hvetur	til	

tjáningar	hugsana	og	tilfinninga	og	eykur	enn	fremur	sjálfstraust.	Jafnframt	getur	hún	eflt	

jákvæð	bjargráð	(e.	coping	skills)	einstaklinga	og	hvatt	til	þróunar	á	fjölbreyttum	hæfileikum	

(Guerin,	 Guerin,	 Tedmanson	 og	 Clark,	 2011).	 Sköpunarferlið	 sjálft	 spilar	 lykilhlutverk	 í	

                                                
 
 
 
1
Skýrnarnafn	bell	hooks	er	Gloria	Watkins	en	hún	tók	sér	rithöfundanafnið	bell	hooks	eftir	langömmu	sinni,	

Bell	Hooks.	En	Watkins	skrifar	nafnið	ávalt	í	lágstöfum	til	að	beina	athyglinni	frá	henni	sjálfri	og	að	

hugmyndunum	sem	hún	kemur	fram	með,	því	verður	það	einnig	gert	í	þessari	ritgerð. 

tónlistarsköpuninni.	Ekki	er	til	ein	ákveðin	skilgreining	á	hugtakinu	sköpun	en	flestar	byggja	

þær	 á	 ákveðnum	 þáttum	 í	 sköpunarferlinu	 og	 ákveðnum	 eiginleikum	 sem	 skapandi	

einstaklingur	þarf	að	tileinka	sér.	Svo	sem	að	mynda	nýjar	tengingar	og	að	afurð	verði	til.	Í	

sköpuninni	felst	að	finna	nýjar	leiðir	með	því	að	virkja	ímyndunaraflið	til	að	leysa	ákveðin	

viðfangsefni	þar	sem	útkoman	hefur	eitthvert	gildi	fyrir	samfélagið,	nánasta	umhverfi	eða	

einstaklinginn	 sjálfan	 sem	 að	 sköpuninni	 stendur	 (Ásta	Henriksen,	 2018).	 Sköpun	 krefst	

þess	einnig	að	framkvæma	hugmyndir	í	hvaða	formi	sem	þær	eru,	hugsa	í	lausnum	og	skapa	

eitthvað	nýtt	(Inga	Lovísa	Andreassen	og	Auður	Pálsdóttir,	2014).	

Skapandi	einstaklingur	tileinkar	sér	ákveðna	eiginleika	svo	að	sköpunin	geti	átt	sér	stað.	

Það	eru	eiginleikar	eins	og	forvitni,	aðlögunarhæfni,	hugrekki,	dugnaður,	staðfesta,	seigla,	

gagnrýni,	 lausnamiðun	og	 að	 geta	myndað	 tengsl	milli	 hugmynda	 auk	þess	 að	 geta	 séð	

hlutina	 frá	 mismunandi	 sjónarhornum	 (Ásta	 Henriksen,	 2018).	 Sterk	 tengsl	 eru	 á	 milli	

sköpunar	og	innri	hvatningar	svo	skapandi	verkefni	auka	áhuga	þátttakenda.	Innri	hvatning	

felur	í	sér	ánægju	af	því	að	læra	nýja	hluti,	vilja	til	að	læra	og	að	kunna	að	meta	hæfnina	og	

þekkinguna	sem	einstaklingar	tileinka	sér	við	sköpun	(Starko,	2014).	

Tónlistarsköpun	í	tómstundastarfi	er	því	tilvalið	verkfæri	til	valdeflingar	sem	samræmist	

vel	markmiðum	Stelpur	rokka!.	En	til	að	stuðla	enn	fremur	að	valdeflingu	leggja	samtökin	

áherslu	 á	 að	 sjá	 til	 þess	 að	þátttakendur,	 sérstaklega	einstaklingar	 sem	eru	 jaðarsettir	 í	

samfélaginu,	upplifi	öryggi.	Aðferðin	er	sú	að	skapa	öruggari	rými	fyrir	hvern	hóp	hverju	

sinni	innan	starfseminnar	þar	sem	þátttakendur	fá	tækifæri	til	að	uppgötva	hæfileika	sína	

og	spegla	sig	í	kröftugum	fyrirmyndum	(Stelpur	rokka!,	e.d.-b).	

2.5 Jaðarsettir	hópar	og	öruggari	rými	

Þeir	einstaklingar	sem	tilheyra	jaðarsettum	hópum	eiga	það	sameiginlegt	að	vera	ýtt	út	á	

jaðar	samfélagsins.	Það	getur	meðal	annars	verið	á	grundvelli	uppruna,	kynhneigðar,	trúar,	

fötlunar,	 fjárhags	 eða	 húðlitar.	 Þá	 hafa	 þeir	 einstaklingar	 ekki	 jafn	 greiðan	 aðgang	 að	

völdum,	 upplýsingum,	 menntun	 og	 virðingu	 og	 ójaðarsettir	 einstaklingar	 innan	

samfélagsins.	Oft	mæta	þeim	hindranir	í	daglegu	lífi,	bæði	áþreifanlegar	og	duldar	og	tilvera	

þeirra	 jafnvel	 litin	 hornauga	 (Hinsegin	 frá	Ö	 til	 A,	 e.d.-a).	 Þá	búa	þeir	 einstaklingar	 sem	

tilheyra	jaðarhópum	einnig	yfir	ólíkum	og	fjölbreyttum	tómstundaþörfum	líkt	og	hver	og	

einn	einstaklingur	sem	stundar	tómstundir.	

Í	tómstundaþörfum	einstaklinga	felast	þær	þarfir	sem	tengjast	möguleikum	hvers	og	

eins	til	þátttöku	tómstunda	í	frítíma	til	aukningar	á	velferð.	Hafa	ber	í	huga	að	möguleikar,	

aðstæður	og	þarfir	einstaklinga	eru	fjölbreyttar	og	getur	það	átt	við	um	viðfangsefni,	inntak	

og	aðferðir	í	tómstundum.	Til	þess	að	tómstundastarf	styðji	við	velferð	þeirra	einstaklinga	

sem	taka	þátt	þarf	tómstundaþörfum	þeirra	að	vera	mætt	(Ágústa	Þorbergsdóttir,	2019-f).	

Öruggari	 rými	 eru	 sniðin	 þannig	 að	 þau	 mæta	 ákveðnum	 þörfum	 einstaklinga	 og	 þá	

sérstaklega	þeirra	sem	tilheyra	jaðarsettum	hópum	og	upplifa	óöryggi	í	daglegu	lífi. 

bell	hooks	(1994)	er	ein	af	þeim	sem	hefur	fjallað	um	hugmyndafræði	öruggra	rýma	(e.	

safe	space)	á	fræðilegan	hátt.	Hugmyndir	um	örugg	rými	komu	til	í	kjölfar	þarfa	einstaklinga	

til	 að	 koma	 saman	 og	mynda	minnihlutahópa	 sem	 upplifa	 svipaða	 hluti	 og	 gefur	 þeim	

tækifæri	til	að	deila	reynslu	og	hugmyndum	án	gagnrýni	annarra	(hooks,	1994).	Örugg	rými	

geta	skipt	gríðarlegu	máli	fyrir	 jaðarsetta	hópa	innan	samfélagsins	þar	sem	rýmin	snúast	

um	að	byggja	upp	andrúmsloft	þar	sem	öll	eru	velkomin.	Þá	skiptir	hlutverk	leiðbeinenda	

miklu	máli	 í	sköpun	öruggra	rýma	og	fyrir	upplifun	þeirra	sem	þau	sækja.	Stutt	er	við	og	

virðing	borin	fyrir	fjölbreytileika	og	jafnrétti	ásamt	því	að	vinna	er	lögð	í	að	auka	upplifun	

þátttakenda	á	því	 að	 tilheyra.	 Til	 að	þátttakendur	upplifi	 sig	örugg	 innan	 rýmisins	þurfa	

aðferðir	leiðbeinenda	að	vera	kerfisbundnar,	heiðarlegar	og	af	ásetningi	(Oglesby,	2019).	

Öll	sem	koma	að	rýminu	bera	sameiginlega	ábyrgð	á	því	að	viðhalda	þessu	öryggi	með	því	

að	hegða	sér	á	meðvitaðan	hátt	og	sjá	til	þess	að	samskiptin	sem	eiga	sér	stað	einkennist	

af	virðingu.	

Með	árunum	hafa	rannsóknir	lagt	þessa	kenningu	í	efa	að	því	leyti	að	ekki	sé	hægt	að	

tryggja	það	að	hver	og	einn	einstaklingur	upplifi	fullkomlega	öruggt	rými.	Því	hefur	hugtakið	

öruggari	rými	(e.	safer	spaces)	orðið	til	sem	gerir	grein	fyrir	því	að	ekki	sé	hægt	að	tryggja	

fullkomið	öryggi	en	farið	sé	eftir	ferlum	til	að	gera	rýmið	eins	öruggt	og	hægt	er	(Hill	og	

Megson,	 2020).	 Samkvæmt	 rannsókn	 Hill	 og	 Megson	 (2020)	 getur	 starf	 sem	 fer	 eftir	

hugmyndafræðinni	 að	 baki	 öruggari	 rýma	 stuðlað	 að	 aukinni	 valdeflingu	 meðal	

þátttakenda,	bæði	innan	rýmanna	og	utan	þeirra.	Þá	er	markmið	þeirra	einnig	að	koma	í	

veg	 fyrir	 mismunun,	 áreiti	 og	 ofbeldi	 í	 garð	 þeirra	 sem	 tilheyra	 jaðarsettum	 hópum.	

Niðurstöður	Hill	og	Megson	(2020)	ítreka	að	til	að	þátttakendur	sem	tilheyra	jaðarsettum	

hópum	 upplifi	 þetta	 mikilvæga	 öryggi	 og	 aukna	 valdeflingu	 þurfi	 starfsemin	 að	 fylgja	

kerfisbundnum	aðferðum	sem	koma	í	veg	fyrir	aðgreiningu	og	einkennast	af	skuldbindingu	

bæði	leiðbeinenda	og	þátttakenda.	

2.6 Samantekt	

Þátttaka	í	tómstundastarfi	felur	í	sér	aukin	lífsgæði	og	býður	upp	á	tækifæri	til	hópastarfs	

og	hálfformlegs	náms.	Tómstundir	 geta	veitt	einstaklingum	 tækifæri	 til	 valdeflingar,	eflt	

seiglu	og	haft	 jákvæð	áhrif	 á	mótun	 sjálfsmyndarinnar.	 Leiðbeinendur	 í	 tómstundastarfi	

spila	 lykilhlutverk,	 bæði	 fyrir	 starfið	 sjálft	 sem	 og	 upplifun	 þátttakenda.	 Stelpur	 rokka!	

standa	fyrir	tómstundastarfi	sem	felur	í	sér	valdeflingu	og	tónlistarsköpun.	Samtökin	starfa	

eftir	femínískum	fræðum	og	gildum	um	samtvinnun	sem	taka	tillit	til	þess	að	einstaklingar	

geti	tilheyrt	mörgum	mismunandi	 jaðarsettum	hópum.	Til	að	stuðla	betur	að	valdeflingu	

einstaklinga,	 sérstaklega	 þeirra	 sem	 tilheyra	 jaðarsettum	 hópum,	 leggja	 Stelpur	 rokka!	

áherslu	 á	 að	 útbúa	öruggari	 rými	 þar	 sem	ákveðnum	 tómstundaþörfum	þátttakenda	 er	

mætt.	Í	þessum	kafla	hefur	verðið	gerð	grein	fyrir	helstu	hugtökum	sem	koma	til	með	að	

styðja	 við	 greiningu	 viðtala	 og	mun	 því	 næst	 greint	 frá	 þeim	 rannsóknaraðferðum	 sem	

rannsóknin	byggir	á. 

3 Rannsóknaraðferð	

Markmið	 þessarar	 rannsóknar	 var	 að	 skoða	 tengsl	 tónlistarsköpunar	 í	 öruggu	 rými	 á	

valdeflingu	kvenna.	Rannsakendur	 fengu	viðmælendur	 til	 að	 rifja	upp	eigin	þátttöku	hjá	

Stelpur	 rokka!	 í	þeim	 tilgangi	að	 skoða	upplifun	þeirra	og	 reynslu	af	 tónlistarsköpuninni	

innan	 samtakanna.	 Í	 eftirfarandi	 kafla	 verður	 farið	 yfir	 aðferðafræðilegan	 grunn	

rannsóknarinnar,	eigindlegar	rannsóknir	og	viðtöl	sem	rannsóknaraðferð.	Þar	næst	verður	

lýsingu	á	framkvæmd,	gagnaöflun	og	þemagreiningu	gagna	gerð	skil.	Að	lokum	gerum	við	

grein	fyrir	stöðu	okkar	sem	rannsakendur	og	þeim	áhrifum	sem	sú	staða	kann	að	hafa	á	

rannsóknina. 

3.1 Eigindlegar	rannsóknaraðferðir	

Þessi	 rannsókn	 byggir	 á	 eigindlegum	 rannsóknaraðferðum	 en	 undir	 þeim	 teljast	 þær	

aðferðir	sem	leggja	áherslu	á	að	athuga	og	afla	upplýsinga	um	upplifun,	hegðun,	viðhorf	og	

reynslu	 tiltekinna	 einstaklinga	 eða	 hópa.	 Í	 slíkum	 rannsóknum	 er	 tilgangurinn	 ekki	 að	

alhæfa	 um	 niðurstöður	 heldur	 öðlast	 aukinn	 skilning	 á	 aðstæðum	 tiltekinnar	 hegðunar	

(Seale,	 2018).	 Eigindlegar	 rannsóknaraðferðir	 eru	 fjölbreyttar	 en	 flestar	 leita	 þær	 eftir	

upplýsingum	 og	 skilningi	 á	 mannlegum	 fyrirbærum	 og	 eðli	 þeirra.	 Eigindlegar	 aðferðir	

krefjast	nándar	milli	 rannsakenda	og	þátttakenda	og	er	virkni	þeirra	mikilvægur	þáttur	 í	

mótun	 rannsóknarinnar	 (Ástríður	 Stefánsdóttir,	 2013).	 Aðferðir	 eigindlegra	 rannsókna	

byggja	 á	 aðleiðslu	 þar	 sem	 rannsóknargögn	 leiða	 að	 kenningu	 sem	 þýðir	 að	

rannsóknarsniðið	er	 sveigjanlegt	og	 getur	 tekið	breytingum	eftir	 því	 hvernig	 rannsóknin	

þróast.	 Í	eigindlegum	rannsóknum	eru	rannsakendur	aðal	mælitækið	þar	sem	þeir	safna	

upplýsingum	sem	þeir	síðan	túlka,	leggja	mat	á	og	þróa	að	lokum	kenningu	út	frá	(Seale,	

2018,	bls.	93-95).	

Ein	 tegund	 gagnaöflunar	 eigindlegra	 rannsóknaraðferða	 eru	 viðtöl	 (Schutt,	 2015).	 Í	

slíkum	viðtölum	hafa	rannsakendur	undirbúið	afmarkaðan	en	opinn	spurningaramma	og	

hitta	viðmælendur	með	það	að	markmiði	að	fá	sýn	á	þeirra	viðhorf,	reynslu	og	upplifanir	í	

tengslum	 við	 rannsóknarefnið	 (Seale,	 2018).	 Í	 eigindlegum	 viðtölum	 er	 mikilvægt	 að	

rannsakendur	gæti	þess	að	upplýst	samþykki	um	þátttöku	sé	til	staðar	og	tryggja	að	traust	

milli	rannsakenda	og	þátttakenda	verði	ekki	rofið	(Jón	Ásgeir	Kalmansson,	1995).	Þá	skiptir	

vernd	 persónulegra	 gagna	 einnig	 miklu	 máli	 þegar	 unnið	 er	 með	 viðtöl.	 Persónulegar	

upplýsingar	eru	þau	gögn	sem	tengjast	viðmælendum	að	einhverju	 leyti	og	geta	gert	þá	

greinanlega	út	frá	umfjöllun	rannsóknar.	Þessar	upplýsingar	geta	verið	viðkvæmar	og	haft	

skaðleg	 áhrif	 á	 viðmælanda	ef	 þær	 eru	birtar	 opinberlega	 án	 samþykkis	 (Salvör	Nordal,	

2007).	Hagsmunir	viðmælanda	verða	því	að	vera	í	fyrirrúmi	og	virða	þarf	nafnleynd	ef	þess	

er	óskað	í	rannsóknum	eins	og	þessum	sem	hér	um	ræðir. 

3.2 Lýsing	á	framkvæmd	

Í	þessari	rannsókn	voru	tekin	fimm	ítarleg	viðtöl	en	þau	gefa	góða	sýn	á	viðhorf	og	reynslu	

þátttakenda.	Viðtalsramminn	samanstóð	af	opnum	spurningum.	Val	viðmælenda	fór	eftir	

aðferðum	sem	flokkast	undir	sjálfvalið	úrtak	sem	er	ein	tegund	ólíkindaúrtaks.	Það	á	við	

þegar	líkindi	þess	að	lenda	í	úrtaki	eru	ekki	þekkt	og	í	sjálfvöldu	úrtaki	velja	viðmælendur	

sjálfir	að	taka	þátt	í	rannsókn	út	frá	auglýsingu	(Seale,	2018).	Í	þessu	tilfelli	var	auglýsing	

send	 út	 á	 facebook	 hóp	 Stelpur	 rokka!	 og	 viðmælendur	 höfðu	 sjálfir	 samband	 við	

rannsakendur	 í	 kjölfarið.	 Hafa	 þarf	 í	 huga	 að	 kerfisbundinn	 munur	 getur	 myndast	 á	

einstaklingum	sem	velja	sjálfviljugir	að	taka	þátt	og	þeim	sem	gera	það	ekki	og	getur	það	

enn	fremur	dregið	úr	alhæfingargildi	niðurstaðna	(Seale,	2018). 

Viðmælendur	rannsóknarinnar	eru	á	aldursbilinu	22	ára	til	55	ára	og	allar	eiga	þær	það	

sameiginlegt	að	hafa	verið	þátttakendur	í	starfi	Stelpur	rokka!.	Ein	viðmælenda	tók	þátt	í	

námskeiði	 fyrir	 unglinga	 en	 hinar	 fjórar	 voru	 þátttakendur	 í	 kvennarokki	 fyrir	 fullorðna.	

Fjórar	af	fimm	hafa	einnig	gengt	stöðu	leiðbeinenda	innan	samtakanna	en	þó	í	mismiklu	

mæli.	Það	getur	því	haft	áhrif	á	niðurstöður	að	því	leyti	að	erfitt	er	að	greina	mun	á	upplifun	

þeirra	sem	þátttakendur	eða	leiðbeinendur.	Gagna	var	aflað	á	milli	9.	og	18.	mars	árið	2020	

og	fóru	þrjú	viðtöl	fram	í	byggingu	Háskóla	Íslands	en	tvö	í	gegnum	myndsamtal	á	miðlinum	

Facebook	 sökum	 samkomubanns	 vegna	 COVID-19	 veirunnar.	 Viðtölin	 voru	 frá	 30	 til	 50	

mínútna	löng.	Viðmælendur	veittu	upplýst	samþykki	fyrir	þátttöku	í	rannsókninni	og	þeim	

var	kynntur	tilgangur	þessarar	rannsóknar,	í	hverju	þátttaka	þeirra	væri	fólgin	og	hvernig	

rannsóknargögn	verða	nýtt	og	úr	þeim	unnið.	Til	þess	að	tryggja	trúnað	við	þátttakendur	

eru	þeim	gefin	dulnefnin	Ása,	Helga,	Lóa,	Rósa	og	Vaka	og	ekki	gerð	frekari	skil. 

Viðtölin	 voru	 afrituð	 orðrétt	 og	 að	 því	 loknu	 var	 hvert	 viðtal	 innihaldsgreint	 eftir	

aðferðum	sem	lýst	er	í	bókinni	Social	Research	Methods	eftir	Bryman	(2016).	Við	nýttum	

aðferðir	innihaldsgreiningar	sem	eiga	við	þegar	upplýsingum	úr	tilteknum	texta	er	safnað	

saman	og	þær	greindar.	Þessi	tækni	gefur	tækifæri	á	að	afhjúpa	innihaldið	og	skoða	það	út	

frá	ólíkum	sjónarmiðum.	Kóðun	undirliggjandi	innihalds	(e.	latent	coding)	er	sú	aðferð	sem	

við	notuðumst	við	en	hún	flokkar	innihald	efnis	eftir	þemum.	Vert	er	að	taka	það	fram	að	

þessi	 kóðun	 er	 ekki	 jafn	 áreiðanleg	 og	 aðrar	 aðferðir	 kóðunar	 þar	 sem	að	 hún	 veltur	 á	

þekkingu	rannsakenda	(Bryman,	2016).	Fyrst	settum	við	upp	hugarkort	með	hugsanlegum	

þemum,	 undirþemum	 og	 vangaveltum	 sem	 gætu	 stutt	 við	 og	 svarað	

rannsóknarspurningunni.	Hvert	þema	fékk	lit	til	afmörkunar	og	var	textinn	því	næst	litaður	

á	kerfisbundinn	hátt	eftir	þeim	skrifuðu	reglum	sem	hvert	þema	fól	í	sér	út	frá	hugarkortinu.	

Þegar	öll	gögn	höfðu	verið	 flokkuð	og	 lágu	 fyrir	voru	niðurstöður	 rannsóknar	og	þemun	

unnin	út	frá	þeim.	Eftir	miklar	vangaveltur	enduðu	meginþemun	á	því	að	vera:	sjálfsmynd,	

sköpun	og	samvinna,	leiðbeinendur,	öruggari	rými	og	konur	í	tónlist	og	fyrirmyndir. 

3.3 Staðsetning	höfunda	

Í	gegnum	tíðina	hefur	 fræðafólk	 lagt	ríka	áherslu	á	mikilvægi	hlutlægni	og	 í	eigindlegum	

rannsóknum	er	talið	mikilvægt	að	rannsakendur	hafi	ekki	áhrif	á	niðurstöður	rannsóknar	

með	eigin	fyrir	fram	greindum	hugmyndum	eða	fordómum	né	hafi	hagsmuna	að	gæta	af	

rannsókninni	(Seale,	2018,	bls.	64-67).	Þessari	afstöðu	hafna	femínískt	fræðafólk	á	borð	við	

Söndru	Harding	 (1996)	 sem	heldur	 því	 fram	að	 í	 raun	 sé	 ekki	 hægt	 að	 gæta	 fullkomins	

hlutleysis	í	rannsóknum	þar	sem	bakgrunnur	og	félagsleg	staða	rannsakenda	hafi	alltaf	áhrif	

á	rannsóknir.	Samkvæmt	kenningu	Harding	um	sterka	hlutlægni	(e.	strong	objectivity)	er	

mikilvægt	 að	 varpa	 ljósi	 á	 ómeðvitaða	 þekkingu	 og	 slagsíðu	 rannsakenda.	 Fullkomið	

hlutleysi	sé	 í	 raun	ómögulegt	og	mun	þekking	rannsakenda	að	einhverju	 leyti	alltaf	vera	

lituð	 af	 eigin	 hagsmunum	 og	 gildum.	 Samkvæmt	 hennar	 kenningu	 er	 gagnlegt	 fyrir	

rannsakendur	 að	 staðsetja	 þekkingu	 sína	 og	 stöðu	 gagnvart	 rannsóknarefninu	 til	 að	

hámarka	hlutlægni	(Harding,	1996). 

Við	sem	rannsakendur	höfum	því	ákveðið	að	varpa	ljósi	á	eigin	þekkingu	og	gildismat	

sem	mun	 koma	 til	með	 að	móta	 afstöðu	 okkar	 til	 viðfangsefnis	 rannsóknarinnar.	 Leiðir	

okkar	 lágu	 saman	 í	 tómstunda-	 og	 félagsmálafræði	 við	Háskóla	 Íslands	haustið	 2017	og	

höfum	við	fylgst	að	síðan	til	dagsins	 í	dag.	Báðar	höfum	við	tengt	margt	úr	því	námi	við	

tónlist	og	 sköpun	að	einhverju	 leyti	þar	 sem	við	eigum	það	sameiginlegt	að	hafa	byrjað	

snemma	á	ævinni	í	tónlistarnámi.	Auk	þess	höfum	við	báðar	verið	virkar	í	tónlist	alla	tíð	og	

deilum	tónlistaráhuga,	þrátt	fyrir	að	hafa	farið	ólíkar	leiðir.	Það	varð	til	þess	að	við	ákváðum	

að	skrifa	sameiginlegt	BA-lokaverkefni	um	konur	og	tónlist. 

Sædís	byrjaði	9	ára	að	spila	á	trompet	og	hefur	síðan	spilað	með	lúðrasveitum,	sungið	

í	hljómsveitum	og	kórum	með	mismunandi	 tónlistaráherslum.	Kría	hóf	nám	 í	klassískum	

fiðluleik	3	ára	gömul	en	hætti	árið	2018	eftir	18	ára	nám	þegar	klassíska	tónlistarformið	og	

kröfurnar	voru	orðnar	of	kæfandi.	En	tónlistaráhuginn	var	enn	þá	fyrir	hendi	og	því	vakti	

starf	Stelpur	rokka!	áhuga	Kríu.	Eftir	að	hafa	fengið	að	fylgjast	aðeins	með	starfseminni	og	

tónlistarsköpuninni	sem	þar	á	sér	stað	í	gegnum	vettvangsnám	fékk	Kría	trú	á	frjálsri	sköpun	

tónlistar	þar	sem	formið	er	fljótandi	líkt	og	á	sér	stað	hjá	Stelpur	rokka!.	Og	að	slík	nálgun	

gæti	 virkað	 valdeflandi,	 styrkt	 sjálfsöryggi	 og	 haft	 virkilega	 jákvæðar	 afleiðingar	 fyrir	

tónlistarfólk. 

Út	 frá	 vettvangsnámi	 Kríu	 bauðst	 okkur	 báðum	 að	 taka	 þátt	 í	 rokkrúllettu	 fyrir	

einstaklinga	eldri	en	18	ára	á	vegum	Stelpur	rokka!	sem	var	tilvalið	þar	sem	hugmyndin	var	

að	 tengja	 lokaverkefnið	 við	 Stelpur	 rokka!.	 Þátttakan	 var	 fólgin	 í	 því	 að	 mæta	 á	

hljómsveitaræfingar	 vikulega	 í	 10	 vikur.	 Með	 tilkomu	 COVID-19	 veirunnar	 náðum	 við	

reyndar	 ekki	 að	 klára	 allar	 æfingarnar	 og	 lokatónleikarnir	 bíða	 betri	 tíma.	 Hljómsveitin	

samanstóð	af	fjórum	hljómsveitarmeðlimum	og	einnig	hljómsveitarstýru.	Þá	reynslu	teljum	

við	 gagnlega	 til	 að	 skilja	 betur	 hvað	 felst	 í	 þeirri	 valdeflingu	 sem	 fer	 fram	 í	 gegnum	

tónlistarsköpun	hjá	Stelpur	rokka!	sem	og	upplifun	þátttakenda. 

Að	einhverju	 leyti	hefur	alltaf	eitthvað	vantað	upp	á	sjálfsöryggi	okkar	beggja	þegar	

kemur	að	trú	á	eigin	getu.	Við	deilum	sameiginlegri	ástríðu	fyrir	því	að	skapa	og	spila	tónlist	

en	hræðslan	við	að	standa	frammi	fyrir	áhorfendum	hefur	verið	heftandi	fyrir	okkur	báðar.	

Þegar	Sædís	var	14	ára	tók	hún	þátt	í	fyrstu	söngvakeppninni	sinni	og	hafnaði	í	3.sæti.	Því	

fylgdi	 mikill	 kvíði	 og	 efasemdir	 sem	 að	 hafði	 í	 för	 með	 sér	 áhrif	 á	 upplifun	 hennar	 á	

verðugleika	hennar	sem	tónlistarkonu	vegna	þess	að	hún	hafði	ekki	unnið.	Hún	tók	þó	þátt	

í	söngvakeppninni	2	ár	í	röð	eftir	það	þar	sem	að	hún	náði	aldrei	sigursæti	og	hætti	í	kjölfarið	

algjörlega	að	syngja	þar	til	7	árum	seinna.	Við	erum	ekki	öll	tilbúin	að	henda	okkur	í	djúpu	

laugina	í	tónlistinni,	þrátt	fyrir	að	hafa	ríka	sköpunarþörf	og	vilja	til	að	deila	henni.	Það	getur	

verið	 stór	 partur	 af	 sköpunarferlinu	 að	 flytja	 tónlistina	 sína	 og	 því	 mikilvægt	 að	 vera	 í	

styðjandi	umhverfi	sem	hefur	jákvæð	og	þroskandi	áhrif	á	einstaklinga	í	tónlist.	Kría	lenti	í	

svipaðri	 reynslu	og	Sædís	þegar	hún	var	12	ára	gömul	og	tók	grunnpróf	á	 fiðluna.	Mikill	

prófkvíði	hafði	neikvæð	áhrif	á	frammistöðuna	í	prófinu	og	ekki	bætti	illskeyttur	prófdómari	

úr	 skák.	Þegar	einkunnirnar	komu	 í	hús	varð	Kría	 fyrir	miklum	vonbrigðum	eftir	að	hafa	

borið	þær	saman	við	einkunnir	vinkvenna	sem	voru	mun	hærri	en	hennar	eigin.	Þá	fyrst	fór	

frammistaðan	að	skipta	meira	máli	en	gleðin	við	það	að	spila	og	í	kjölfarið	fóru	tónleikar	að	

valda	Kríu	miklum	frammistöðukvíða	og	ótta	við	mistök	sem	ekki	hafði	borið	á	fyrr.	Trúin	á	

eigin	getu	varð	mjög	lítil	og	sjálfstraustið	horfið.	Að	lokum,	10	árum	seinna	eftir	stöðuga	

baráttu	við	sjálfsmyndina	varð	kvíðinn	áhuganum	yfirsterkari	og	Kría	hætti	alfarið	að	spila. 

Við	búum	í	samfélagi	þar	sem	ólíkar	kröfur	eru	gerðar	til	kynja	og	það	á	einnig	við	 í	

tónlistarsenunni.	Það	að	alast	upp	í	samfélagi	með	fyrir	fram	ákveðnar	hugmyndir	um	konur	

í	 tónlist	hefur	haft	mótandi	áhrif	á	okkur	sem	einstaklinga	og	hvernig	við	upplifum	eigin	

sjálfsmynd.	Fyrstu	minningar	Sædísar	um	fyrir	fram	ákveðnar	hugmyndir	í	tónlist	voru	þegar	

hún	var	9	ára	og	ákvað	að	hefja	trompetnám	þegar	nær	allar	stelpurnar	í	bekknum	völdu	

sér	þverflautu.	Í	kjölfarið	fékk	hún	svo	athugasemdir	frá	bekkjarfélögum	um	að	ekki	væri	

nógu	stelpulegt	að	spila	á	trompet	og	í	raun	lúðalegt.	Þetta	hafði	mikil	áhrif	á	hana	og	því	

miður	5	árum	seinna	setti	hún	trompetið	á	hilluna	og	geymdi	það	í	um	10	ár.	Það	er	erfitt	

að	segja	til	um	hvað	varð	til	þess	að	Sædís	hætti	að	spila	tónlist	en	þegar	hún	lítur	til	baka	

hafði	hún	litla	trú	á	eigin	getu	og	brotna	sjálfsmynd	þegar	kom	að	tónlistinni. 

Við	eigum	það	einnig	sameiginlegt	að	vera	báðar	femínistar.	Femínismi	er	hugtak	sem	

Sædís	var	ekki	lengi	að	átta	sig	á,	en	systir	hennar	og	móðir	tóku	stóran	þátt	í	því	að	kynna	

hana	fyrir	því	og	fræða	hana	um	stöðu	kvenna	í	samfélaginu.	Hún	man	því	eftir	því	að	bera	

þennan	titil	hátt	á	lofti	og	fór	ung	að	miðla	þekkingu	sinni	til	bekkjabræðra	sem	að	sögðu	

sig	ekki	vera	femínista.	Augu	Kríu	opnuðust	fyrir	femínisma	og	mikilvægi	valdajafnvægis	í	

samfélögum	þegar	hún	var	í	Kvennaskólanum	í	Reykjavík	í	kjölfar	áfanga	í	kynjafræði,	Free	

the	 nipple,	 femínistaátaksins	 sem	 þá	 var	 áberandi	 innan	 veggja	 skólans	 og	 í	 almennri	

umræðu	 í	 skólasamfélaginu.	 Sjálf	 hafði	 hún	 orðið	 fyrir	 áhrifum	 frá	 ríkjandi	 karllægri	

menningu	 í	 tónlistarheiminum	frá	blautu	barnsbeini	þar	 sem	mikill	 skortur	var	á	ungum	

áberandi	 tónlistarkonum	en	aragrúi	af	ungum	mönnum	sem	þorðu	að	hafa	hátt	og	taka	

pláss. 

Út	 frá	 þessari	 svipuðu	 reynslu	 og	 sameiginlegu	 hugleiðingum	 ákváðum	 við	 að	 kafa	

dýpra	inn	í	tónlistarumhverfi	kvenna	og	valdeflingu	þeirra	með	tónlist	að	vopni	og	nýta	það	

sem	útgangspunkt	í	þetta	BA-lokaverkefni. 

3.4 Samantekt	

Nú	hafa	þeim	eigindlegu	rannsóknaraðferðum	sem	liggja	að	baki	þessarar	rannsóknar	verið	

gerð	skil.	Markmið	þeirra	er	að	öðlast	skilning	á	reynsluheimi	einstaklinga	og	aðstæðum	

tiltekinnar	hegðunar	sem	í	þessu	tilfelli	er	áhrif	tónlistarsköpunar	á	valdeflingu.	Ein	tegund	

gagnaöflunar	eigindlegra	rannsókna	eru	viðtöl	en	í	þessari	rannsókn	voru	tekin	fimm	slík	

viðtöl	með	opnum	viðtalsramma.	Viðtölin	voru	rituð	orðrétt	og	þemagreind	eftir	aðferðum	

undirliggjandi	innihalds.	Auk	þess	var	staðsetning	okkar	sem	rannsakendur	útlistuð	en	hún	

grundvallast	á	því	að	við	erum	báðar	femínistar	með	bakgrunn	í	tónlist.	Í	næsta	kafla	verður	

greint	frá	niðurstöðum	viðtalanna	fimm. 

4 Niðurstöður	

Í	þessum	kafla	verður	greint	frá	niðurstöðum	rannsakenda	sem	fengnar	voru	úr	gögnum	

viðtalanna	fimm.	Viðtölin	kröfðust	þess	að	viðmælendur	rifjuðu	upp	þann	tíma	sem	þær	

höfðu	tekið	þátt	í	starfinu.	Þá	er	einnig	vert	að	taka	fram	að	viðmælendur	höfðu	mismikla	

reynslu	af	starfinu	og	að	fjórar	af	fimm	höfðu	einnig	reynslu	af	því	að	vera	leiðbeinendur	en	

það	getur	haft	áhrif	á	niðurstöður.	Markmið	viðtalanna	var	að	öðlast	skilning	á	upplifun	og	

reynslu	viðmælenda	af	þátttöku	þeirra	hjá	Stelpur	rokka!.	Þau	meginþemu	sem	mynduðu	

sameiginlegan	 þráð	 í	 svörum	 viðmælenda	 voru:	 sjálfsmynd,	 sköpun	 og	 samvinna,	

leiðbeinendur,	öruggari	rými	og	fyrirmyndir	í	tónlist	og	er	niðurstöðum	skipt	niður	í	kafla	

sem	vísa	í	þau	þemu.	Við	munum	því	næst	fara	yfir	hvert	þema	fyrir	sig	til	að	gefa	skýra	

mynd	á	upplifun	þátttakenda	á	starfi	Stelpur	rokka!. 

4.1 Sjálfsmynd	

Styrking	 sjálfsmyndar	 var	 einkennandi	 aukaverkun	 af	 þátttöku	hjá	 Stelpur	 rokka!	meðal	

viðmælenda	og	töluðu	þær	allar	um	aukna	trú	á	eigin	getu	eftir	að	hafa	gengið	í	gegnum	

ferlið.	Af	þeim	var	Lóa	sú	eina	sem	tók	þátt	í	rokkbúðum	Stelpur	rokka!	sem	unglingur	en	

hinar	voru	allar	þátttakendur	í	kvennarokki	fyrir	aldurinn	18-99	ára.	Líklegt	er	að	það	hafi	

áhrif	á	upplifun	þeirra	af	námskeiðunum.	Nokkrar	af	viðmælendum	töluðu	um	það	hversu	

mikið	þær	vildu	að	þær	hefðu	tekið	þátt	fyrr	og	óskuðu	að	slík	þjónusta	hefði	verið	í	boði	

þegar	þær	voru	á	sínum	uppvaxtarárum.	Allar	voru	þó	sammála	um	að	aldrei	væri	of	seint	

að	skapa	tónlist. 

Viðmælendur	 áttu	 allar	 það	 sameiginlegt	 að	 upplifa	 litla	 trú	 á	 eigin	 getu	 og	 sterka	

tilhneigingu	til	að	draga	úr	sjálfum	sér	og	eigin	hæfileikum	fyrir	tilkomu	Stelpur	rokka!.	Eftir	

þátttökuna	nefndu	þær	allar	að	það	hefði	breyst	til	hins	betra.	„Það	er	alveg	ótrúlegt	hvað	

maður	vanmetur	sig	mikið,	maður	er	ekki	að	þora“	greindi	Ása	frá	þar	sem	hún	lýsti	því	að	

hún	eigi	enn	það	til	að	tala	sig	niður	og	draga	úr	sjálfri	sér	en	þó	í	minna	magni	en	áður.	

Allar	höfðu	þær	frá	svipaðri	reynslu	að	segja	og	Ása	og	töldu	Stelpur	rokka!	hafa	hjálpað	sér	

að	auka	trú	á	sjálfri	sér.	Ása	nefndi	því	áhrifin	sem	þetta	hafði	haft	á	trú	hennar	á	eigin	getu	

og	hvernig	hún	hvetur	sig	stundum	áfram	í	dag	ef	að	það	kemur	fyrir	að	hún	dragi	getu	sína	

í	efa:	„[talar	til	sín]	Þú	getur	þetta,	þú	getur	miklu	meira	en	þú	ert	að	tala	og	segja.	Þannig	

þetta	 virkjar	 mann	 soldið	 áfram.	 Þannig	 að	 núna	 þori	 ég	 meira“.	 Að	 því	 sögðu	 lýstu	

viðmælendur	áhrifum	af	þátttöku	í	Stelpur	rokka!	sem	fjölþættri	og	jákvæðri	reynslu	sem	

hafði	mótað	sjálfsmynd	þeirra	á	einn	eða	annan	hátt.	Helga	lýsti	hennar	áhrifum	svona	að	

loknu	námskeiði: 

Þá	fannst	mér	rosa	mikið	ókei,	ef	ég	gat	gert	þetta	þá	get	ég	gert	allskonar.	Gat	

samið	tónlist	með	einhverju	ókunnugu	fólki,	þá	get	ég	þúst	allskonar	annað	sem	

er	erfitt	og	flókið 

Að	loknum	námskeiðum	höfðu	margar	þörf	til	að	halda	áfram	að	skapa	sem	að	þær	hefðu	

ekki	gert	ef	þær	hefðu	ekki	tekið	þátt.	Þær	höfðu	þá	öðlast	meiri	trú	á	tónlist	sinni	og	fannst	

það	sem	þær	gerðu	skipta	máli.	Vaka	segir	hér	að	margt	hafi	breyst	sem	dæmi:	„Viðhorf	

mitt	gagnvart	tónlistarsköpun.	Þúst	að	ég	gæti	gert	eitthvað.	Og	boltinn	væri	bara	dáldið	

hjá	mér.	Og	 svona	maður	 fylltist	 eldmóði	 allavega	þarna	 fyrst	 eftir	 [hlær]”.	Helga	deildi	

svipaðri	reynslu	á	trú	á	eigin	getu,	en	hún	hélt	áfram	í	tónlist	eftir	Stelpur	rokka!: 

Og	þúst,	svo	náttla	ég	spilaði	alveg	tónlist	eftir	þetta,	og	keypti	eitthvað	græjur	

og	svona,	þetta	var	alveg	svona	hvetjandi	líka.	Og	þá	einhvern	veginn,	það	sem	

skiptir	máli,	og	það	sem	þú	ert	að	gera	skiptir	máli,	og	eins	og	þú	varst	að	hugsa	

þetta. 

Viðmælendur	töluðu	allar	um	upplifun	af	auknum	krafti	og	öryggi	til	að	skapa	sjálfstætt	eftir	

að	hafa	fengið	hvatninguna	innan	Stelpur	rokka!.	Áður	en	Rósa	tók	þátt	í	námskeiðinu	hafði	

hún	spilað	á	gítar	en	ekki	tekið	hann	upp	lengi,	hún	upplifði	aukið	öryggi	til	að	spila	á	gítarinn	

að	nýju	og	syngja:	„En	sko	já,	klárlega	gítarinn	og	syngja,	það	svona,	einhvern	veginn,	já.	

Fékk	soldið	svona	bara	öryggi.	Kveikti	svona	meira	sjálfstraust	til	þess	að	fara	og	einmitt	

bara	koma	fram	á	tónleikum,	eitthvað	það	er	sturlað	gaman“.	Ása	 lýsti	 svipaðri	 reynslu:	

„Stelpur	rokka!	hafa	einmitt	eflt	mig	aðeins	í	því	að	einmitt,	ég	get	víst	meira	en	ég	held,	ég	

þori	að	semja,	ég	þori	að	gera	lag,	ég	get	víst	samið	lag”. 

Valdefling	getur	verið	áríðandi	áhrifaþáttur	til	að	auka	trú	einstaklinga	á	eigin	getu	en	

Lóa	greinir	frá	því	hvernig	þátttakan	hafi	einmitt	hvatt	hana	til	að	trúa	á	sjálfa	sig	og	að	það	

hafi	komið	henni	á	óvart	hvað	hún	gat	í	raun	mikið: 

Fyrir	6	árum	var	ég	alveg	föst	á	því	að	ég	gæti	bara	ekki	spilað	á	hljóðfæri,	og	

þetta	opnar	líka	bara	á	það,	hafði	þau	áhrif	að	ég	er	miklu	minna	í	því	að	ákveða	

fyrir	fram	hvað	ég	get	og	get	ekki.	Því	þetta	sýndi	mér	fram	að	það	er	allskonar	

hlutir	sem	ég	get	gert,	bara	já.	Í	rauninni	hafði	þau	áhrif	að	ég	er	duglegri	að	

taka	á	skarið	og	gera	hluti	sem	ég	hefði	kannski	aldrei	dottið	í	hug	að	ég	gæti	

gert	að	ætti	að	gera.	Sem	að	teygir	sig	rosaleg	langt	út	fyrir,	bara	tónlist	skiluru.	

Sem	að	mér	hafði	aldrei	dottið	í	hug	þegar	ég	mætti	þarna	fyrst	sko. 

Valdefling	er	eitt	af	þeim	hugtökum	sem	eru	ríkjandi	í	svörum	viðmælenda	en	allar	höfðu	

þær	einhverja	reynslu	af	því	að	verða	fyrir	áhrifum	hennar.	Helga	talaði	um	að	rokköskur	

hafi	verið	það	sem	stóð	upp	úr	þegar	hún	lítur	til	baka	sem	leiðbeinandi.	Rokköskur	er	þegar	

þátttakendur	standa	í	hring	og	öskra	af	öllum	mætti,	fyrst	eru	allir	pínu	vandræðalegir	segir	

Helga	en	 síðan	verða	miklar	breytingar	eftir	nokkra	daga	þátttöku	og	allir	 fara	að	öskra	

hærra.	 Eftirfarandi	 dæmi	 frá	 Helgu	 er	 skýr	 birtingarmynd	 valdeflingar	 sem	 á	 sér	 stað	 í	

rokkbúðunum: 

Allt	 svona	 rokköskur,	 að	 allir	 svona	 öskra	 í	 hring	 og	 mér	 finnst	 það	 svona	

áhugavert	 eins	 og	með	 krökkunum.	 Sérstaklega	 þegar	maður	 byrja	 eru	 allir	

svona	 að	öskra	 allir	 ógeðslega	 lágt,	 eða	 flestir	 en	 í	 lokin	þá	öskra	 allir	miklu	

hærra. 

Vaka	 fann	einnig	 fyrir	áhrifum	valdeflingar	og	 talaði	um	hvernig	Stelpur	 rokka!	hjálpuðu	

henni	að	átta	sig	á	hvernig	hún	stóð	í	samfélaginu	og	hvaða	áhrif	það	hafði	haft	á	hana: 

Og	þetta	er	líka	bara	svo	valdeflandi	af	því	að	þær	eru	líka	með	svo	margt	annað	

heldur	 en	 hljóðfæraleik.	 Bara	 já	 hvað	 samfélagið	 hélt	 manni	 niðri	 og	 hvað	

maður	í	rauninni	vissi	lítið	um	þúst,	já,	hvað	maður	mátti	í	rauninni. 

Lóa	talaði	um	að	þátttakan	hafi	haft	jákvæð	áhrif	á	líf	hennar	almennt	þar	sem	hún	þurfti	

að	 stíga	 út	 fyrir	 þægindarammann	 sinn	 á	mörgum	 sviðum.	 Þá	 taldi	 hún	 áhrif	 þess	 hafa	

haldið	 áfram	 að	 gagnast	 henni	 í	 lífinu:	 ,,Svo	 er	 þetta	 svona	 þegar	 þú	 stígur	 út	 fyrir	

þægindarammann	 og	 ferð	 að	 gera	 hluti	 sem	 þú	 hélst	 að	 þú	 gætir	 ekki,	 þá	 er	 kannski	

auðveldara	að	taka	skrefið	næst”.	Þessi	reynsla	Lóu	svipar	til	þess	hvernig	Helga	lýsti	sinni	

upplifun: 

Eða	þúst	af	því	að	þetta	er	svona	rými	sem	að	hvetur	mann	til	þess	að	fara	út	

fyrir	 þægindarammann.	 Og	 þúst	 svona	 ögra	 sjálfum	 sér.	 Án	 þess	 að	 það	 sé	

eitthvað	 svona	óþægilegt,	 svona	einhvern	 veginn	 verið	 að	henda	manni	 út	 í	

einhverja	 kalda	 sundlaug.	 Þúst	 þetta	 er	 ekki	 eins	 og	 einhver	 útskriftarveisla	

[hlær]	þetta	er	meira	svona	þúst,	verið	að	hvetja	mann	og	að	þú	getir	gert	þetta	

ef	þú	vilt. 

Í	viðtölunum	kom	skýrt	 fram	að	viðmælendur	 töldu	sjálfsmynd	sína	hafa	styrkst	en	sem	

dæmi	nefndi	Vaka	að	hún	hefði	lært	að	standa	með	sjálfri	sér	sem	að	hefði	verið	bylting	í	

hennar	lífi.	Lóa	var	sú	eina	sem	hafði	tekið	þátt	í	Stelpur	rokka!	sem	unglingur	en	hún	kom	

með	 skýr	 dæmi	 þess	 hvernig	 þátttakan	 hafði	 styrkjandi	 og	 mótandi	 áhrif	 á	 sjálfsmynd	

hennar	á	þeim	tíma: 

Þetta	hafði	bara	svo,	þetta	er	bara	svo	ótrúlega	mikilvægt	fyrir	mig	á	þessum	

tímapunkti	 [...]	 svona	staðfesti	 fyrir	mér	allskonar	hluti	 sem	að	ég	hafði	ekki	

pælt	í	því	endilega,	að	ég	gæti	tekið	þátt	í	tónlist	að	ég	þúst,	og	við	getum	gert	

miklu	 meira	 en	 við	 höldum	 oft.	 Þetta	 hafði	 bara	 ótrúlega	 mikil	 áhrif	 á	

sjálfsmyndina	mína	sem	unglingur.	

Enn	fremur	taldi	Lóa	þátttökuna	og	fræðsluna	sem	fylgdi	hafa	haft	jákvæð	áhrif	á	viðhorf	

hennar	 til	 fatlaðra	 einstaklinga.	 Það	 var	 henni	 sérlega	 mikilvægt	 fyrir	 hennar	 eigin	

sjálfsmynd	og	lýsti	því	á	eftirfarandi	hátt: 

Sérstaklega	í	tengslum	við	líkamsímynd,	af	því	að	venjulega	er	talað	um,	oftast	

bara	talað	um	fitu	og	þúst	hvort	að	fólk	sé	hávaxið	eða	lágvaxið	og	kannski	húðlit	

en	 ég	 hafði	 aldrei	 heyrt	 neinn	 minnast	 á	 þú	 veist,	 svona	 innan	 gæsalappa	

„öðruvísi	 líkama“	 eins	 og	 fatlaða	 líkama	 og	 hreyfihamlaða	 líkama,	 og	 hérna	

höfðu	alveg	dáldið	mikil	áhrif	á	mig	sem	ungan	fatlaðan	einstakling. 

4.2 Sköpun	og	samvinna	

Tómstundastarfið	sem	fram	fer	innan	Stelpur	rokka!	felur	í	sér	tónlistarsköpun	og	samvinnu	

í	hópastarfi	og	 í	svörunum	mátti	greina	áhuga	allra	viðmælenda	á	tónlist	ásamt	áhrifum	

samvinnunar.	Eins	og	Lóa	nefndi	hefur	tónlistin	aðdráttarafl:	„Tónlistin	er	það	sem	að	gerir	

þetta	svona	skemmtilegt	og	er	ástæðan	fyrir	því	að	fólk	mætir’’.	Allar	áttu	viðmælendur	

það	sameiginlegt	að	upplifa	jákvæð	áhrif	tónlistar	og	sköpunargleði	í	starfi	Stelpur	rokka!.	

Eins	tengdu	allar	tónlistarsköpunina	og	það	ferli	við	valdeflingu	á	einn	eða	annan	hátt.	Í	því	

samhengi	sagði	Rósa:	„Að	geta	gengið	inn	í	rými	og	skapað	tónlist	þúst.	Og	fundist	þú	mega	

taka	pláss	og	geta	performerað	eins	og	djöfullinn”.	Vaka	lýsti	þessari	valdeflingu	sem	felst	í	

sköpunarferlinu	á	þennan	hátt:	

Hún	er	valdeflandi,	þúst	hún	þjónar	þeim	 tilgangi,	þúst	að	bara	hafa	 læti	og	

hafa,	 að	 taka	 pláss.	 Hún	 er	 þessi	 samasem	 nefnari	 í	 sköpuninni.	 Þú	 ert	 að,	

nefnilega,	 ekki	 bara	 að	 gera	 texta,	 ekki	 bara	 að	 gera	 tónlist,	 þú	 ert	 að	 setja	

saman	og	koma	á	framfæri	einhverjum	skilaboðum.	

Tónlistarsköpun	getur	einnig	verið	mikilvægt	tjáningartól	eins	og	Vaka	kom	skýrt	inná	en	í	

gegnum	 tónlistarsköpun	 fá	 einstaklingar	 útrás	 og	 færi	 á	 að	 tjá	 innbyggðar	 hugsanir	 og	

tilfinningar:	„Þetta	er	farvegur	fyrir	tilfinningar.	Og	að	skilja	tilfinningar	annarra”.	Helga	tók	

undir	það	og	kom	einnig	inn	á	mikilvægi	þess	að	fá	tækifæri	til	frjálsrar	sköpunar	þar	sem	

er	 í	 lagi	 að	 gera	 mistök	 og	 engar	 fyrir	 fram	 ákveðnar	 reglur	 séu	 til	 staðar	 um	

sköpunarformið:	

Þetta	 bæði	 svona	 hjálpar	 að	 taka	 fyrsta	 skrefið	 og	 opnar	 líka	 á	 samvinnu	 í	

rauninni	á	sviði	sem	að	maður	hefur	kannski	ekki	unnið	með	fólki	áður.	Að	semja	

lag	með	einhverjum	og	 í	 svona,	 í	 svona	creative	process	er	allt	 annað	en	að	

vinna	hópaverkefni	í	skólanum.	Þannig	þú	lærir	í	rauninni	að	hérna,	vinna	með	

fólki	á	annan	hátt.	

Það	skein	í	gegn	í	viðtölunum	að	flestar	höfðu	þær	tekið	þátt	í	Stelpur	rokka!	til	að	uppfylla	

þörfina	 til	 að	 skapa.	 Sumar	 höfðu	 tónlistarbakgrunn	meðan	 aðrar	 höfðu	 aldrei	 spilað	 á	

hljóðfæri	áður.	Vaka	talaði	um	það	að	vilja	finna	sig	aftur	í	tónlistinni:	„Bara	þetta	að	nýta	

sköpunarkraftinn	 og	 mig	 langaði	 bara	 að	 komast	 aftur	 inn	 á	 þá	 braut”.	 Helga	 nefnir	

jafnframt	að	hafa	fundið	farveg	fyrir	tónlistarsköpun	á	eigin	forsendum	innan	samtakanna	

sem	hún	hafi	ekki	fundið	fyrir	annarstaðar.	Rósa	sagði	frá	því	hvernig	áhugi	hennar	hefði	

kviknað	aftur	eftir	þátttökuna:	„Það	var	eiginlega	þegar	ég	fór	í	stelpur	rokka!	sem	ég	byrjaði	

aftur	að	fikta.	Eða	þúst	eitthvað	svona	byrjaði	að	hafa	kjark	til	að	vera	svona	að	spila.	Og	

skapa”.	 Hvatning	 til	 áframhaldandi	 sköpunar	 að	 námskeiðinu	 loknu	 var	 áberandi	 í	

svörunum	og	nefndu	þær	allar	að	hafa	fundið	fyrir	auknum	áhuga	á	því	að	spila	tónlist	og	

hvatningu	til	að	semja	eigin	tónlist	eftir	þátttökuna.	

Úr	 gögnunum	má	 greina	 að	mikil	 áhersla	 er	 lögð	 á	 sameiningu	 og	 hópastarf	 innan	

Stelpur	rokka!.	Þá	var	áberandi	í	frásögum	viðmælenda	upplifun	þeirra	af	því	hvernig	ólíkir	

hópar	náðu	að	tengja	saman	og	skapa	eitthvað	einstakt	í	hópavinnunni.	Flestar	töluðu	um	

það	hvernig	samspilið	hefði	opnað	huga	þeirra	og	hvað	það	hafði	haft	jákvæð	áhrif	á	þær	

og	þeirra	 samskipti	 að	 spila	 í	 hópi	 samansettum	af	 ólíkum	einstaklingum.	Vaka	 lýsti	 því	

hvernig	 hún	 upplifði	 sköpunarferlið	 og	 hvernig	 tónlistarsköpunin	 virkaði	 sem	

sameiningarmáttur	innan	hópsins:	

Og	það	sama	með	tónlistina,	hljóðfæraleikinn.	Að	þú	ert	bara	að	gera	einn	tón	

á	strenginn,	eftir	einhverjum	rythma	og	svo	kemur	einhver	á	hljómborð	og	gerir	

bara	einn	tón,	annan	og	þeir	passa	saman	og	það	verður	þúst	þessi	samruni.	

Þannig	að	ég	myndi	segja	að	tónlistin	væri	svona	samnefnari,	samasemmerkið.	

Býr	til	eitthvað	svona	organískt.	Hérna	líffæri	sem	að	byrjar	síðan	bara	að	slá	í	

takt.	Margar	konur	saman.	Mjög	fallegt.	

Helga	 og	 Lóa	 sögðu	 frá	 álíka	 upplifun	 á	 samspili	 ólíkra	 hópa	 sem	 síðan	 mætast	 í	

tónlistarsköpuninni.	 Þær	höfðu	hvorug	 trú	 á	 því	 í	 fyrstu	 að	 samvinnan	myndi	 ganga	 vel	

vegna	 þess	 hve	 ólíkir	 einstaklingar	 voru	 innan	 hópsins.	 Helga	 nefndi	 að	 í	 upphafi	

námskeiðsins	hafi	samvinnan	verið	óþægileg	en	að	hljómsveitin	hafi	svo	náð	saman.	Hún	

nefndi	einnig	að	það	sé	einmitt	raunin	í	flestum	hljómsveitunum	sem	myndast	innan	Stelpur	

rokka!	 og	 talaði	 þá	 útfrá	 reynslu	 sinni	 sem	hljómsveitarstýra.	 Lóa	 tók	 undir	 orð	Helgu	 í	

sambandi	við	samvinnuna	og	orðaði	það	á	eftirfarandi	hátt:	

Það	einhvern	veginn	bara	opnaði	svona,	opnaði	á	einhverja	nýja	sýn	á	hlutina	

fyrir	mér.	Af	því	að	ég	hélt	að	þetta	væri	bara	algjörlega	ómögulegt,	bæði	það	

að	spila	 lag	og	 líka	bara	að	vinna	með	þessum	krökkum.	Sem	er	reyndist	svo	

bara	frábær	reynsla.	

Allar	 töluðu	viðmælendur	um	að	 samvinnan	hefði	 verið	eflandi	 ferli	og	gagnleg	 reynsla.	

Samvinna	 er	 stór	 hluti	 starfsins	 sem	 fram	 fer	 innan	 Stelpur	 rokka!	 og	 lenda	 oft	 ólíkir	

einstaklingar	saman	í	hljómsveit.	Þá	var	áberandi	hvað	þeim	fannst	hópastarfið	gefandi	og	

styrkja	samskiptahæfni	en	einnig	krefjandi	á	köflum	og	þá	sérstaklega	í	upphafi	ferlisins.	

Viðmælendur	 töluðu	 um	 að	 sú	 reynsla	 hafi	 verið	 dýrmæt	 og	 nýst	 þeim	 áfram	 í	 öðrum	

samskiptum	í	lífinu.	Helga	nefndi	til	að	mynda	að	eftir	námskeiðið	hafi	hún	öðlast	meiri	trú	

á	samskiptum	ólíkra	hópa	og	eigin	getu	til	að	eiga	í	góðum	samskiptum	í	ókunnugum	hópi.	

Vaka	tók	undir	það:	„Og	bara	samskipti	við	annað	fólk.	Þetta	bara	já,	þetta	hafi	ótrúlega	

mikil	áhrif	á	líf	mitt.	Sérstaklega	mitt	einkalíf	og	síðan	vinnuna”.	Vaka	sagði	sköpunarferlið	

einnig	 töfrum	 líkast,	 sérstaklega	þegar	 tekið	er	 tillit	 til	þess	að	sumir	hafi	aldrei	 spilað	á	

hljóðfæri	áður	en	takist	svo	að	taka	þátt	í	að	skapa	einhverja	lokaafurð.	Helga	tók	undir	það:	

En	það	var	ótrúlega	áhugavert	og	alveg	krefjandi,	en	það	er	líka	alveg	gaman	að	

sjá	 hvað	 þúst,	 hvernig	 einhvern	 veginn	 hljómsveitin	 þróaðist,	 og	 þúst	 hérna	

bara	frá	degi	til	dags,	svo	náttúrulega	seinasta	daginn,	bara	hvað	gerist	ótrúlega	

margt	í	einni	hljómsveit.	

Allar	voru	þær	sammála	um	að	upplifunin	af	 lokatónleikum	námskeiðanna	væri	minning	

sem	stæði	upp	úr.	Sérstaklega	í	því	samhengi	að	lokatónleikarnir	hafi	gefið	sköpunarferlinu	

og	samvinnunni	ákveðið	gildi.	Haldnir	eru	lokatónleikarnir	í	lok	hvers	námskeiðs	og	þá	koma	

allar	 hljómsveitirnar	 saman	 og	 flytja	 lögin	 sem	 þær	 hafa	 samið	 upp	 á	 sviði.	 Lóa	 nefndi	

lýsandi	dæmi	um	þá	upplifun	viðmælenda:	

Sko	tónleikarnir,	það	var	bara	svo	ótrúlega	gaman	að	geta	staðið	upp	á	sviði	og	

spila	það	sem	við	vorum	búin	að	vinna	 í,	með	þessum	einstaklingum	sem	þú	



33	

þekktir	ekki	neitt.	Og	komst	alveg	blank	og	vissir	ekkert	hvað	þú	varst	að	gera	

og	 stóðst	 svo	 bara	 uppá	 sviði	 að	 spila	 fyrir	 framan	 helling	 af	 fólki	 sem	 var	

ótrúlega	gaman.	

4.3 Leiðbeinendur	

Viðmælendur	 höfðu	 allar	 jákvæða	 upplifun	 á	 leiðbeinendum	 innan	 samtakanna	 Stelpur	

rokka!	 og	 þá	 sérstaklega	 af	 hljómsveitarstýrunum	 sem	 þær	 lýstu	 sem	 hvetjandi	

einstaklingum.	Hljómsveitarstýrurnar	gegna	því	mikilvæga	hlutverki	að	stýra	því	 sem	 fer	

fram	meðal	þátttakenda	á	hljómsveitaræfingum	og	sjá	til	þess	að	koma	gildum	samtakanna	

til	 skila.	 Í	 viðtölunum	 var	 greinilegt	 að	 viðmælendur	 voru	 sammála	 um	 að	 hlutverk	

leiðbeinenda	væri	mikilvægt.	Eins	og	Vaka	nefndi:	„Mér	fannst	hljómsveitarstýrurnar.	Þúst,	

þær	eru	lykillinn.	Dáldið	mikið.	Það	er	dáldið	erfitt	að	setja	bara	hrúgu	af	konum	inn	í,	eða	

stelpum,	inn	í	herbergi	og	segja	bara	spiliði“.	Helga	lýsti	því	á	skýran	hátt	hversu	mikilvægt	

það	er	að	hafa	styðjandi	leiðbeinendur	í	sköpunarferlinu: 

Það	skiptir	líka	rosa	máli	að	hafa	góðar	stýrur.	Í	svona	starfi,	sem	að	geta	hjálpað	

manni	 en	 geta	 þúst	 alveg	 líka,	 ef	 það	 kemur	 einhver	 svona	 ágreiningur	 eða	

eitthvað,	eða	svona	stopp,	því	það	kemur	stundum	alveg	svona	stopp	í	lagið. 

Lóa	taldi	það	vera	mikla	kúnst	að	stýra	hópi	líkt	og	hljómsveitunum,	og	fann	hún	fyrir	miklu	

þakklæti	 til	 þeirra	 sem	 að	 stýrðu	 hennar	 hljómsveit.	 Þær	 höfðu	 ekki	 einungis	 áhrif	 á	

tónlistarsköpunina	heldur	líka	á	samskiptin	á	milli	hljómsveitarmeðlima.	Helga	var	sammála	

Lóu	um	skýrt	hlutverk	hljómsveitarstýranna	þegar	kom	að	samskiptum: 

Þúst	markmið	stýranna	er	ekki	að	kenna	þeim	þetta,	heldur	bara	að	aðstoða	

fólk.	Svo	bara	vera	til	staðar	[...]	en	aðal	málið	er	samt	þúst	að	passa	að	rýmið	

sé	öruggt	og	að	samskipti	gangi	vel,	þetta	snýst	soldið	mikið	um	það. 

Viðmælendur	nefndu	einnig	hvernig	styðjandi	aðferðir	hljómsveitarstýranna	höfðu	jákvæð	

áhrif	 á	 sköpunarferlið.	Þær	kunnu	einnig	vel	að	meta	það	hvernig	hljómsveitarstýrurnar	

hvöttu	þær	áfram	og	gáfu	þeim	svigrúm	til	að	finna	sínar	eigin	 leiðir	án	þess	að	grípa	of	

mikið	 inn	 í.	Það	virtist	vera	einkennandi	aðferð	 innan	Stelpur	 rokka!	 samkvæmt	svörum	

viðmælenda.	Helga	lýsti	sinni	upplifun	á	eftirfarandi	hátt: 

Hún	bara	soldið	leiddi	okkur	í	gegnum	þetta	þegar	við	þurftum	aðstoð	og	var	

svo	bara	til	hliðar	þegar	við	þurftum	ekki	aðstoð	[...]	hún	reyndi	ekki	að	taka	af	

okkur	völdin.	Sko	það	sem	að	mér	 finnst	áhugavert	við	 leiðbeinendurna	eða	

rokkstýrurnar,	er	þúst	að	það	er	þetta	er	svo	mikið	bara	að	styðja	mann	áfram	

til	að	komast	af	stað,	svo	bara	láta	mann	vera. 

Vaka	 lýsti	 jákvæðum	 áhrifum	 hljómsveitarstýranna	 á	 sköpunarferlið	 svona:	 „Og	 þær	

nefnilega,	það	er	svo	gott	líka	hvað	þær	gera,	þær	undirbúa	ferlið,	sköpunarferlið.	Áður	en	

að	maður	fer	af	stað“.	Hún	minntist	einnig	á	jákvætt	viðhorf	þeirra:	„Það	er	bara,	þúst	hægt	

að	 vinna	 út	 frá	 öllu,	 engin	 hugmynd	 er	 slæm“.	 Í	 umræðunni	 um	 leiðbeinendur	 voru	

viðmælendur	sammála	um	að	í	starfi	Stelpur	rokka!	væri	mikil	áhersla	lögð	á	hvatningu	og	

stuðning	 frá	 hljómsveitarstýrum.	 Helga	 lýsti	 eigin	 upplifun	 svona:	 „Og	 svo	 standa	

þjálfararnir	 alltaf	 með	 manni.	 Og	 líka	 bara	 svona,	 kvennasamstaða	 sem	 er	 ógeðslega	

mikilvæg”.	Hún	nefndi	enn	frekar	að	hljómsveitarstýrurnar	hefðu	fengið	hana	til	að	finnast	

hennar	eigin	tónlist	jafn	mikilvæg	og	annarra	þrátt	fyrir	að	hún	kynni	kannski	aðeins	þrjá	

hljóma.	 Rósa	 upplifði	 það	 einnig	 að	 það	 skipti	 ekki	 máli	 hversu	 mikil	 reynsla	 í	

tónlistarsköpun	sé	til	staðar	meðal	þátttakenda: 

Og	það	skiptir	ekki	máli	hver	þú	ert,	þarft	ekki	að	vera	með	neinn	bakgrunn,	það	

getur	hver	sem	er.	Það	er	bara	svo	hvetjandi.	Og	sjálfstraustseflandi	einhvern	

veginn.	Svona,	og	líka	bara	attitude-ið	sem	er	í	Stelpur	rokka! 

Ása	nefndi	hversu	jákvæðar	hljómveitarstýrurnar	væru	og	að	þær	hafi	hvatt	þátttakendur	

til	að	prófa	ný	hljóðfæri.	Þessi	hvatning	var	einnig	mikilvæg	fyrir	Rósu	en	hún	nefndi	að	hún	

hefði	lært	að	spila	á	ný	hljóðfæri	og	að	það	hefði	verið	hvetjandi	ferli: 

Þúst	þegar	maður	lærir	eitthvað	svona,	bara	lærir	þrjá	hljóma	á	gítar.	Eða	þúst	

lærir	basic	á	bassa,	lærir	þarna	einhverjar	nótur	á	hljómborð.	Þetta,	þúst,	tónlist	

er	ekki,	þarf	ekki	að	vera	flókið	fyrirbæri.	Og	maður	þarf	ekki	að	hafa	stundað	

tónlistarnám	í	grilljón	ár	til	að	geta	þúst	farið	og	bara	rokkað. 

Viðmælendur	höfðu	orð	á	því	að	leiðbeinendur	Stelpur	rokka!	kæmu	faglega	fram	og	væru	

góðar	fyrirmyndir	með	því	að	fara	eftir	gildum	Stelpur	rokka!	bæði	í	orðum	og	gjörðum.	Þá	

kom	 það	 sérlega	 skýrt	 fram	 meðal	 þeirra	 sem	 höfðu	 minni	 reynslu	 af	

leiðbeinendahlutverkinu	en	einnig	hjá	þeim	sem	mikla	reynslu	höfðu	þegar	þær	töluðum	

um	 upplifun	 sína	 á	 samstarfskonum	 sínum	 innan	 Stelpur	 rokka!.	 Hljómsveitarstýrurnar	

virðast	beita	fjölbreyttum	og	nýstárlegum	leiðum	til	að	fræða	þátttakendur	um	jafnrétti	og	

stöðu	jaðarsettra	hópa	í	samfélaginu.	Þá	töldu	viðmælendur	að	fræðslan	sem	þær	fengu	

hefði	orðið	 til	 þess	að	þær	hafi	 áttað	 sig	á	eigin	 stöðu	og	 stöðu	annara	 í	 samfélaginu	á	

jákvæðan	hátt.	Lóa	nefndi	til	dæmis	hvernig	rætt	var	um	kynhneigð	á	þægilegan	hátt	og	

hvernig	sjálfboðaliðar	 í	hópnum	deildu	reynslu	sinni	á	því	að	vera	hinsegin:	„Í	rauninni	á	

svona	jafningja	bases.	Að	spjalla	við	okkur	og	kenna	okkur,	sem	mér	finnst	mjög	áhugavert“.	

En	það	var	ólíkt	annarri	umfjöllun	sem	hún	hafði	áður	orðið	vitni	að.	Leiðbeinendur	Stelpur	

rokka!	 fylgja	 í	 starfi	 sínu	 ákveðnum	 gildum	 sem	 endurspegla	 starf	 þeirra	 og	 voru	

viðmælendur	allar	sammála	að	það	væri	einnig	ríkjandi	utan	Stelpur	rokka!.	Góður	leiðtogi	

hefur	trúverðugleika	að	leiðarljósi	sem	virðist	vera	mikill	hjá	hljómsveitarstýrunum	þar	sem	

viðmælendur	minntust	flestar	á	það	á	einn	eða	annan	hátt.	Vaka	kom	inn	á	trúverðugleika	

hljómsveitarstýranna	og	lýsti	honum	svona: 

Þúst	þær	eru	líka	bara,	að	tala	um	kynvitund,	eða	verund	og	þarna,	og	bara	að	

konur	megi	taka	pláss	og	þúst	þetta	var	bara	svona,	og	þarna	fannst	mér	þær	

ná	sko,	bæði	 í	orði	og	verki	að	koma	manni	 inná	einhverja	braut	sem	að	var	

uppbyggileg	[...]	og	þær	lifa	líka	eftir	þessum	gildum.	Sem	er	svo	flott	líka.	Að,	

þær	eru	meðvitaðar	um	það	í	öllu	sem	þær	gera,	finnst	mér. 

Lóa	greindi	frá	því	að	hún	hafi	litið	upp	til	hljómveitarstýranna:	„Sko	þegar	ég	kem	þarna	

inn,	þá	var	þetta	bara	nettasta	fólk	sem	ég	hef	nokkurn	tímann	séð“.	Fyrirmyndir	má	telja	

vera	mikilvægan	part	af	Stelpur	rokka!	en	samkvæmt	viðmælendum	litu	þær	allar	upp	til	

hljómsveitastýra	sinna	að	einhverju	leyti.	Lóa	lýsti	sinni	upplifun	á	eftirfarandi	hátt: 

Mér	fannst	þetta	svo	ógeðslega	kúl,	þetta	voru	líka	þessar	tónlistakonur	og	þær	

voru	svo	hressar	og	svo	til	í	þetta.	Og	þær	vissu	svo	margt	og	kunnu	svo	margt	

og	voru	svo	jákvæðar	og	hérna,	ég	leit	alveg	ótrúleg	upp	til	þeirra	[...]	að	sjá	þær	

sem	einmitt	einhverja	algjöra	töffara	og	hetjur	sem	að	lögðu	þetta	á	sig. 

4.4 Öruggari	rými	

Í	 viðtölunum	 minntust	 viðmælendur	 ítrekað	 á	 jákvæða	 upplifun	 sína	 af	 rýminu	 og	

andrúmsloftinu	sem	skapast	á	námskeiðunum	hjá	Stelpur	rokka!.	Þær	lýstu	rýmum	Stelpur	

rokka!	sem	öruggum	og	að	þar	ríkti	uppbyggjandi	andrúmsloft.	Hjá	þeim	kom	fram	að	örugg	

rými	einkennast	af	upplifun	þátttakenda	og	að	þau	eru	ekki	svo	auðfundin	í	okkar	samfélagi.	

Helga	greindi	frá	sinni	upplifun	á	þessa	vegu:	,,Mín	upplifun	er	sú	að	þetta	er	svona,	þetta	

er	svona	rými	sem	er	ekki	annars	staðar.	Eða	það	er	svoldið	flókið	að	finna	annars	staðar”.	

Viðmælendur	áttu	það	sameiginlegt	að	finnast	rýmin	einkennast	af	stuðningi	og	virðingu	

fyrir	fjölbreytni	þar	sem	áhersla	væri	á	að	þátttakendur	finni	fyrir	því	að	þeir	tilheyri.	Rósa,	

sem	 einnig	 hefur	 starfað	 sem	 leiðbeinandi	 og	 þekkir	 því	 hugmyndafræðina	 á	 bak	 við	

öruggari	rými	nokkuð	vel,	lýsti	rýminu	í	grundvallaratriðum	á	eftirfarandi	hátt: 



36 

Og	þetta	snýst	náttla	um	að	þú	getur,	hvernig	sem	þú	ert,	hvernig	sem	þinn	

líkami	 er,	 eða	 þín	 kynhneigð	 eða	 kyngervi	 eða	 þinn	 litarháttur,	 litarhaft	 eða	

uppruni	eða	 tungumál	eða	whatever,	að	þú	átt	að	geta	gengið	 inn	 í	 rými	og	

skapað	tónlist. 

Úr	svörunum	mátti	 lesa	að	fræðsla	er	stór	þáttur	í	því	að	stuðla	að	viðhorfsbreytingu	og	

eyða	fordómum	ásamt	því	að	skapa	sem	öruggast	rými.	Rósa	greindi	frá	því	hvað	fræðslan	

sem	fram	fer	hjá	Stelpur	rokka!	felur	í	sér	og	mikilvægi	þess	að	átta	sig	á	eigin	forréttindum	

til	að	koma	til	móts	við	einstaklinga	sem	eru	í	jaðarsettum	hópum.	Líklegt	er	þó	að	hennar	

upplifun	litist	af	reynslu	hennar	af	leiðbeinendahlutverkinu	en	hún	lýsir	því	svona: 

Og	 svo	 fræðsla	 líka.	 Við	 erum	 að	 kenna	 basically	 þátttakenndum	 og	

sjálfboðaliðum	og	starfsfólki,	bara	hvað	það	felur	í	sér	að	vera	jaðarsettur	og	

ekki	í	forréttindahóp.	Og	hvað	það	felur	í	sér	líka	að	vera	í	forréttindahóp.	Og	

mér	finnst	það	ótrúlega	mikilvægt. 

Allar	 töluðu	 þær	 um	 hvernig	 gildi	 og	 hugmyndafræði	 Stelpur	 rokka!	 hafi	 verið	 rauði	

þráðurinn	 í	 gegnum	 námskeiðin	 og	 að	 skilningur	 þeirra	 á	 hugtökum	 líkt	 og	 femínisma,	

öruggari	 rýmum	og	valdeflingu	hafi	 aukist	 í	 kjölfar	þátttökunnar.	 Lóa	 sagðist	aldrei	hafa	

upplifað	slíkt	áður:	„Sem	var	mjög	gott,	ég	hafði	aldrei	upplifað	svona	rými	áður	sem	að	

lagði	svona	mikla	áherslu	á	svona”.	Vaka	talaði	um	mikilvægi	öruggari	rýma	fyrir	valdeflingu	

kvenna: 

Allavega	þessari	valdeflingu	kvenna,	og	að	það	þyrfti	 svona	öruggt	 rými	 fyrir	

þær	að	þora	að	stíga	fram	og	finnast	þær	mega	að	hafa	rödd.	Og	þora	að	gera	

mistök	og	að	það	þurfi	ekki	allt	að	vera	fullkomið	og,	og	bara	það	var	líka	það	

sem	að	var. 

Þegar	viðmælendur	greindu	 frá	eigin	upplifun	á	 rýmunum	nefndu	þær	 flestar	dæmi	um	

ákveðnar	 aðferðir	 sem	 leiðbeinendur	 nýta	 til	 að	 auka	 á	 öryggistilfinningu	 þátttakenda.	

Helga	nefndi	verkfæri	sem	hún	kynntist	fyrst	sem	þátttakandi	hjá	Stelpur	rokka!,	það	felst	í	

sameiginlegum	 sáttmála	 meðal	 allra	 þátttakenda	 þar	 sem	 öll	 nefna	 hvað	 þeim	 finnst	

mikilvægt	 í	 samskiptum.	Það	er	gert	svo	að	einstaklingar	 innan	hópsins	átti	 sig	á	ólíkum	

bakgrunni	annarra	og	 til	að	styðja	við	og	auka	virðingu	 fyrir	 fjölbreytni.	Þá	nefndi	Helga	

þetta	einnig	vera	leið	fyrir	einstaklinga	til	að	átta	sig	á	því	hvað	fær	þá	sjálfa	til	að	upplifa	

sig	sem	öruggasta	í	rýminu.	Helga	sagði	það	vera	mikilvægt	að	tala	um	þessa	hluti	í	upphafi	

til	að	stuðla	að	öruggari	rými: 

En	þarna	er	einhvern	vegin	búið	að	búa	til	þetta	rými	til	að	tala	um	þetta.	Og	

tala	um	samskipti,	þá	ekkert	endilega	eitthvað	viðkvæmt.	Bara	allir	að	vanda	

sig.	Og	þá	bara	gerir	fólk	það,	meira.	Mér	finnst	það	einhvern	veginn	svona.	Ég	

held	að	það	sé	svona	öruggt	rými	fyrir	mig. 

Úr	svörum	viðmælenda	má	 lesa	að	 innan	Stelpur	rokka!	sé	 tónlist	verkfæri	sem	nýtist	á	

marga	 vegu.	 Tónlistarsköpunin	 sjálf	 getur	 ýtt	 undir	 þá	 tilfinningu	meðal	 þátttakenda	að	

tilheyra	en	það	er	mikilvægur	liður	í	að	skapa	örugg	rými.	Helga	nefndi	dæmi	um	hvernig	

tónlistarsköpunin	styður	við	upplifun	öryggis	í	rýminu: 

Og	svo	náttla	svona	öruggara	rými	[...]	bara	áhugavert	að	sjá	það	í	samhengi	við	

tónlist.	Að	sjá	hvernig	tónlistin	er	nýtt,	 líka	ákveðið	tæki	 til	þess	að	einhvern	

veginn	láta	manni	líða	vel.	Eða	svona	taka	niður	múrana	á	milli	manns.	Þú	veist	

þegar	 maður	 spilar	 tónlist	 saman	 þá	 þarf	 maður	 ekkert	 að	 tala,	 bara	 gera	

eitthvað	svona	skemmtilegt	saman.	Og	maður	tengist	öðruvísi. 

Sérstök	áhersla	hefur	verið	lögð	á	að	mæta	jaðarsettum	hópum	í	starfi	Stelpur	rokka!	og	

nefndu	 viðmælendur	 að	 þeirra	 upplifun	 væri	 sú	 að	 samtökin	 reyni	 að	 tryggja	 það	 að	

námskeiðin	séu	aðgengileg	öllum	með	ýmsum	aðferðum.	Þessi	svör	komu	sérstaklega	frá	

þeim	viðmælendum	sem	höfðu	unnið	fyrir	Stelpur	rokka!	í	meira	en	ár.	Sem	dæmi	nefndi	

Lóa	að	þeim	þátttakendum	sem	ekki	hafa	tök	á	að	greiða	full	námskeiðsgjöld	sé	boðið	upp	

á	frí	pláss.	Helga	sagði	einnig	frá	eigin	upplifun	á	því	hvað	samtökin	gera	til	að	mæta	ólíkum	

þörfum: 

En	hjá	Stelpur	 rokka!	þá	er	 svona	meira	 lagt	upp	úr	því	 að	 finna	 leiðir	 til	 að	

mæta,	raunverulega	mæta	öllum	og	svona,	dáldið,	já	ná	í	þá	sem	að	vantar.	Eins	

og	til	dæmis	fatlað	fólk	og	flóttamenn	og	svoleiðis.	Mér	finnst	það	alveg	svona	

mjög	mikill	lykill	í	stefnunni. 

Jafnframt	 greindi	 Helga	 frá	 eigin	 aðkomu	 þegar	 hún	 starfaði	 sem	 leiðbeinandi	 hjá	

samtökunum	og	sótti	þá	krakka	sem	ekki	höfðu	aðgengi	að	bíl	eða	strætó.	Þá	ítrekaði	hún	

hvað	það	er	lögð	mikil	áhersla	á	aðgengi	hjá	leiðbeinendum	Stelpur	rokka!: 

Mér	finnst	mest	áhersla	á	að	það	séu	allir	velkomnir	og	mér	finnst	geggjað	hvað	

það	 er	 lögð	mikil	 áhersla	 á	 þúst,	 af	 því	 það	 er	 eitt	 að	 segja	 að	það	 séu	 allir	

velkomnir	og	annað	að	gera	ekki	neitt	í	því.	En	eins	og	Stelpur	rokka!	þær	ganga	

alveg	lengra	með	þúst	að,	hafa	fyrir	því	að	sækja	þúst	hópa	sem	eru	kannski,	

komast	ekki	annars. 

Þrátt	 fyrir	að	Stelpur	rokka	séu	til	 fyrirmyndar	og	 framarlega	þegar	kemur	að	víðsýni	og	

þörfum	samfélagsins	þá	má	alltaf	gera	betur.	Viðmælendur	nefndu	dæmi	um	hvar	þyrfti	að	

leggja	meiri	áherslu	til	að	mæta	betur	ákveðnum	hópum.	Dæmin	komu	aðalega	frá	þeim	

sem	hafa	reynslu	af	leiðbeinendahlutverkinu	innan	Stelpur	rokka!.	Þá	mátti	einnig	greina	í	

svörunum	að	þessi	málefni	hafi	verið	rædd	innan	samtakanna	og	að	verið	sé	að	vinna	í	að	

finna	 lausnir.	 Sem	 dæmi	 nefndi	 Lóa	 að	 heiti	 samtakanna	 Stelpur	 rokka!	 gætu	 virkað	

fráhrindandi	fyrir	trans	og	kynsegin	ungmenni.	Hún	nefndi	þó	einnig	að	samtökin	hefðu	gert	

ráðstafanir	sem	snéru	einmitt	að	þessum	hóp	og	að	það	hafi	haft	jákvæð	áhrif:	„Bara	svona	

með	fornafna	hring	og	svona,	ég	heyri	það	á	fólki	sem	að,	hvað	það	hefur	mikil	áhrif	eins	og	

fyrir	 fólk	 sem	 er	 kynsegin	 og	 trans	 og	 fær	 tækifæri	 til	 að	 gera	 þetta	 í	 svona	 eðlilegu	

umhverfi”.	Rósa	tók	undir	það	að	nafnið	gæti	verið	fráhrindandi	fyrir	ákveðna	hópa.	Helga	

nefndi	auk	þess	að	gera	mætti	betur	varðandi	fjölbreytta	leiðbeinendur: 

Það	sé	ekki	bara	nóg	að	þátttakendurnir	séu	ólíkir	heldur	líka	þeir	sem	eru	að	

stjórna	og	að	sjá	um	þetta	og	ég	held	að	það	mætti	alveg	gera	betur	í	því.	Þúst	

að	fá	fleiri	sem	að	eru	hérna,	með	allskonar	bakgrunn	að	stjórna	og	kenna	og	

svona.	 Það	 skiptir	 líka	 bara	 máli	 fyrir	 hérna,	 bara	 fyrir	 fólk	 og	 sérstaklega	

krakkana,	að	sjá	ólíkt	fólk	sem	eru	líka	leiðbeinendur.	Og	að	þúst,	að	það	sé	í	

þessu,	ég	held	að	það	sé	svona	það	helsta	sem	mætti	vera	betra. 

Rósa	talaði	einnig	um	þá	áskorun	sem	Helga	nefndi	hér	að	ofan.	Rósa	bætti	því	við	að	hópur	

leiðbeinenda	 innan	 samtakanna	 þurfi	 einnig	 að	 vera	 fjölbreyttur	 til	 þess	 að	 starfið	 sé	

aðgengilegt	öllum	jaðarsettum	hópum: 

Það	sem	að	er	náttla,	verður	örugglega	alltaf	vandamál	er	þú	veist	accessibility,	

aðgengismál.	Þúst	fyrir	alla	hópa.	Og	þetta	hefur	alveg	verið	rætt	að	þegar	það	

er	hópur,	að	megninu	til,	af	hvítum	ófötluðum	konum	að	vinna	saman,	þá	þúst,	

það	eiginlega,	þú	munt	aldrei,	jú	kannski.	Ókei	ég	ætla	ekki	að	útiloka	það	[...]	

en	ég	held	að	það	muni	alltaf	þurfa	að	koma	til	að	það	sé	fólk	úr	þessum,	hérna,	

marginalized	hópum,	hérna	jaðarsettum	hópum	[sem]	koma	að	starfinu	til	þess	

að	það	 sé	hægt	 að	hanna	það	þannig	 að	það	 sé	 aðgengilegt	 fyrir	 jaðarsetta	

hópa. 

Þrátt	 fyrir	krefjandi	áskoranir	 sem	Stelpur	 rokka!	 standa	 frammi	 fyrir	voru	viðmælendur	

sammála	um	að	samtökin	væru	almennt	opin	fyrir	ábendingum	og	breytingum	og	leggðu	

sig	fram	um	að	mæta	fjölbreyttum	hópum	eftir	fremsta	megni.	Lóa	nefndi	í	þessu	samhengi:	

,,Og	svo	verður	það	alveg	pottþétt,	að	við	munum	halda	áfram	að	vinna	áfram	í	þessu	og	

svo	mun	koma	eitthvað	nýtt	upp”	og	vitnar	í	að	samfélagið	taki	stöðugum	breytingum	og	

að	það	muni	alltaf	koma	nýjar	áskoranir	uppá	borðið.	Út	frá	svörum	viðmælenda	má	þó	

dæma	að	samtökin	Stelpur	rokka!	séu	meðvituð	um	þessar	breytingar	og	sýni	vilja	í	verki	til	

að	mæta	þeim	eins	og	hægt	er.	Rósa	lýsti	því	vel	út	frá	eigin	sjónarmiðum	sem	leiðbeinandi: 

Samtökin,	eru	allavega	að	gera	sitt	besta.	Og	eru	að	horfast	í	augu	við	að	þetta	

er	eitthvað	sem	að	er	ekki	einfalt	[...]	ég	held	svona	miðað	við,	sérstaklega	mikið	

af	tómstundastarfi	og	bara	almennu	félagastarfi	að	þá	séu	Stelpur	rokka!	bara	

mjög	 opin	 og	 svona	 óvenju	 aðgengileg	 samtök	 [...]	 en	 við	 þurfum	og	 viljum	

standa	okkur	betur,	myndi	ég	segja. 

Rósa	nefndi	enn	frekar	viljastyrkinn	hjá	Stelpur	rokka!	til	að	styðja	við	alla	en	það	er	einmitt	

grunnurinn	að	því	að	tryggja	það	að	öruggari	rými	séu	aðgengileg	þeim	sem	á	þurfa	að	halda	

innan	samfélagsins: 

Jafnrétti,	tónlist,	valdefling	þúst	það	eru	allir	með	þetta	sama	bakvið	í	hausnum.	

Þannig	að	það	skiptir	ekki	máli	hvaðan	þú	kemur,	hvaðan	þú	ert,	það	eru	allir	

með	þetta	sama,	með	það	markmið	einhvern	veginn.	Og	það	er	það	sem	er	svo	

frábært	við	þetta. 

4.5 Konur	í	tónlist	og	fyrirmyndir	

Yfir	heildina	litið	upplifðu	viðmælendur	óöryggi	um	stöðu	sína	í	samfélaginu	sem	konur	í	

tónlist	 og	 tengdu	 það	 gjarnan	 við	 skort	 á	 fyrirmyndum	 í	 æsku.	 Allar	 áttu	 þær	 það	

sameiginlegt	að	skilgreina	sig	sem	konur	og	nota	kvenkyns	fornöfn	svo	að	því	leyti	tilheyra	

þær	allar,	sem	viðmælendur	þessarar	rannsóknar,	hópnum	konur	í	tónlist	og	greindu	þar	af	

leiðandi	frá	sinni	upplifun	frá	því	sjónarhorni	á	einhvern	hátt.	Þær	áttu	margar	minningar	

úr	æsku	þar	sem	þær	höfðu	fáar	sem	engar	kvenfyrirmyndir	þegar	kom	að	tónlist	og	hafði	

það	mótandi	áhrif	á	þær.	Eftir	að	hafa	tekið	þátt	hjá	Stelpur	rokka!	og	komist	í	kynni	við	

femíníska	hugmyndafræði	höfðu	þær	allar	orðið	 fyrir	viðhorfsbreytingu	 til	 kvenna	 innan	

samfélagsins,	en	það	hefur	styrkt	þær	og	hvatt	til	að	taka	af	skarið	og	láta	heyra	í	sér.	Lóa	

komst	svo	að	orði: 

En	það	sem	ég	fann	held	ég	svona	mest	fyrir,	var	bara	svona	í	rauninni	viðhorf	

til	mín	sem	einstaklings	og	einhvern	veginn	minnar	stöðu	í	samfélaginu	og	líka	

bara	sem	listamanns	í	rauninni	[...]	ég	var	opnari	fyrir	því	að	sumir	hlutir	væru	

möguleiki	[...]	þetta	svona	skerpti	á	þeim	pælingum	sem	ég	hafði,	á	femínískum	



40 

pælingum	en	hafði	kannski	mest	áhrif	á	sjálfsímyndina	og	svona	einmitt	svona	

hversu	meðvituð	ég	var	um	mína	eigin	stöðu	í	samfélaginu. 

Flestar	nefndu	viðmælendur	þá	upplifun	að	finnast	þær	ekki	mega	taka	pláss	í	samfélaginu	

og	 að	 þær	 hafi	 þurft	 á	 þeirri	 femínísku	 vitundarvakningu	 sem	 Stelpur	 rokka!	 koma	 til	

þátttakanda	að	halda.	Þá	hafi	samtökin	gefið	þeim	rými	til	að	taka	pláss	og	opnað	augu	

þeirra	fyrir	þeirri	karllægu	menningu	sem	ríkir	innan	samfélagsins.	Rósa	bendir	á	mikilvægi	

þess	að	kenna	og	sýna	stelpum	og	konum	að	þær	megi	og	geti	 látið	 í	sér	heyra:	„Það	er	

soldið	áhugavert	hvað	maður	þarf	að	læra	það	að	vera	með	læti	og	læra	það	að	taka	pláss	

því	 maður	 gerir	 það	 ekki	 automatiskt”.	 Svör	 viðmælenda	 gefa	 til	 kynna	 að	 mikilvægi	

sýnilegra	og	fjölbreyttra	fyrirmynda	sé	mikið. 

Nokkrar	 lýstu	því	hvernig	þær	höfðu	ekki	séð	margar	kvenfyrirmyndir	 í	 tónlist	þegar	

þær	voru	ungar	og	hversu	mótandi	áhrif	það	hafði	á	þær.	Aftur	á	móti	hafi	strákar	verið	

yfirráðandi	 í	 tónlistarbransanum	 sem	 speglar	 vel	 veruleikann	 og	 mikilvægi	 femínisma	 í	

samfélaginu.	Vaka	sagði:	„Og	þá	voru	fyrirmyndirnar	rosa	mikið	bara	strákar	í	tónlist.	Og	

maður	þurfti	einhvern	veginn	að	aðlaga	sjálfan	sig	þeirri	ímynd“	og	Ása	tók	undir	þennan	

skort	á	kvenfyrirmyndum:	„Og	meina	ef	maður	hugsar	til	baka	um	tónlistarsögu,	hvað	eru	

margar	 kvennahljómsveitir	 á	 Íslandi?	 Allar	 muna	 eftir	 Grýlunum,	 punktur”.	 Samtökin	

Stelpur	rokka!	leggja	einnig	áherslu	á	sýnileika	kvenfyrirmynda	og	kvenna	í	tónlist	almennt	

í	 sínu	 starfi	 og	 nefndu	 þátttakendur	 hressandi	 áhrif	 þeirrar	 fræðslu.	 Vaka	 lýsti	 því	 á	

eftirfarandi	hátt: 

Þær	eru	 líka	að	berjast	 fyrir	því	að	konur	séu	sýnilegri	 líka	 í	 tónlistarsögunni,	

sem	 var	mjög	 áhugavert	 líka.	 En	 einmitt,	maður	 trúði	 því	 bara;	 já	 það	 voru	

kannski	bara	engar	konur	þarna	á	þessum	tíma.	En	svo	kemst	maður	að	því	þúst	

þær	voru	allar	náttla	bara	á	bak	við	tjöldin	þarna	eitthvað. 

Í	svörunum	kom	fram	að	viðmælendur	töldu	konur	almennt	gagnrýnni	á	eigin	frammistöðu	

og	að	það	hefði	heftandi	áhrif	á	þær	þegar	kemur	að	tónlistarsköpun.	Ása	lýsti	því	svona:	

„Konur	hugsa	örugglega	ótrúlega	mikið	um	þetta,	hvernig	lít	ég	út,	hvernig	hljómar	þetta,	

ég	 get	 ekki	 látið	 þetta	 heyrast”.	 Helga	 nefndi	 einnig	 þessa	 tilhneigingu	 kvenna	 til	

sjálfsgagnrýni	og	hvernig	hún	er	frábrugðin	því	sem	virðist	ríkja	meðal	karlkyns	einstaklinga	

samfélagsins.	Jafnframt	lýsti	hún	hvetjandi	áhrifum	Stelpur	rokka!	á	einmitt	það	að	þora	að	

láta	í	sér	heyra: 

Það	er	áhugavert	hvað	strákar	alltaf	eitthvað:	já	þetta	er	flott,	ég	ætla	að	setja	

þetta	á	netið	meðan	stelpur	eru	eitthvað:	Nei,	þetta	er	ekki	nógu	fullkomið.	Ég	

hugsa	stundum	að	ég	vildi	að	ég	hefði	hugrekkið	til	að	gera	það	bara.	Gefa	út	

eitthvað	fáránlegt	lag	og	bara	setja	það	á	netið.	Þannig	mér	finnst	Stelpur	rokka!	

soldið	 vera	 að	hvetja	mann	 til	 að	 gera	það,	 þúst	 að	þín	 tónlist	 er	 alveg	 jafn	

mikilvæg	 og	 annarra	 þó	 að	 þú	 kunnir	 bara	 þrjá	 hljóma,	 því	 að	 flestir	 þessir	

strákar	kunna	bara	þrjá	hljóma	líka.	Þúst,	þannig	að	þú	þarft	ekkert	að	kunna	

eitthvað	mikið	til	að	gefa	eitthvað	frá	þér	sko.	Þannig	ég	reyni	alltaf	að	hugsa	

um	 þessa	 gæja	 þarna	 [Hlær	 og	 vitnar	 í	 þá	 ungu	 menn	 sem	 eru	 áberandi	 í	

tónlistarbransanum	í	dag]. 

Upplifun	 viðmælenda	 á	 fyrirmyndum	 í	 tónlist	 var	 sú	 að	 greinilegur	 skortur	 væri	 á	

fjölbreyttum	fyrrimyndum	en	líka	að	það	gæti	verið	að	breytast	til	hins	betra.	Þá	upplifðu	

þær	 allar	 einnig	 áherslu	 Stelpur	 rokka!	 á	 það	 að	 vera	 femínískt	 hreyfiafl	 og	 töldu	 það	

mikilvægt	til	að	stuðla	að	breytingum	á	þeirri	kynjuðu	menningu	sem	ríkir	 í	samfélaginu.	

Vaka	lýsti	eigin	trú	á	því	að	Stelpur	rokka!	séu	femínískt	hreyfiafl	hér	á	landi: 

Og	ég	held	að	þetta	séu	samtök,	Stelpur	rokka!,	átt	mjög	stóran	þátt	í	því	að	

hérna,	viðhorf	gagnvart	trans	og	kynsegin	og	því	litrófi	öllu	saman,	hafi	fengið	

einhvern	svona	hljómgrunn.	Eða	þúst,	þær	eru	grasrótarsamtök.	Og	þær	eru	

bara,	sprotarnir	þeirra	eru	orðir	að	þykkum	greinum	sko.	Bara,	út	í	samfélagið.	

Og	þær	eru	svo	magnaðar.	Þetta	er	að	breyta	bara	íslensku	samfélagi	til	hins	

betra,	alveg	klárlega. 

Allar	lýstu	gjarnan	tilfinningunni	að	finnast	þær	ekki	mega	ekki	taka	pláss,	sem	má	telja	vera	

ríkjandi	tilfinningu	fyrir	margar	konur	í	samfélaginu.	Önnur	lýsandi	tilfinning	viðmælenda	

var	sú	að	þegar	konur	taka	pláss	eigi	þær	það	til	að	miða	sig	við	aðra	ósjálfrátt.	Þá	mátti	lesa	

úr	svörunum	að	viðmælendum	þætti	góð	tilbreyting	að	koma	inn	í	umhverfið	sem	Stelpur	

rokka!	skapa	þar	sem	áhersla	er	lögð	á	að	þátttakendur	taki	pláss	og	finni	sína	styrkleika.	

Rósa	nefndi	sem	dæmi	að	Stelpur	rokka!	ýti	undir	það	að	þátttakendur	fái	að	blómstra	á	

eigin	forsendum	og	að	allir	séu	saman	í	liði: 

Og	þetta	að	gera	þetta	saman,	do	 it	 together.	Það	er	þúst	engin	samkeppni.	

Alltaf	allir	bara	saman	 í	 liði.	Það	er	það	sem	er	svo	geggjað.	Allir	klappa	 jafn	

mikið	fyrir	öllum.	Og	ekkert	svona;	ú	þessir	eru	betri	en	þessir!	Það	fá	bara	allir	

rými	til	að	vera	þeir	sjálfir.	Og	það	er	sérstaklega	eins	og	í	hljómsveitunum	alltaf	

verið	að	passa	að	það	fái	allir	space-ið	sitt	[...]	og	þúst	líka	svona	ýta	undir	að	

hjálpa	hverri	annarri,	hverju	öðru. 

4.6 Komdu	í	Stelpur	rokka!	

Að	lokum	þegar	viðmælendur	voru	spurðar	hvað	þær	myndu	segja	við	einstakling	sem	væri	

að	 velta	 vöngum	 yfir	 því	 hvort	 hann	 ætti	 að	 taka	 þátt	 hjá	 Stelpur	 rokka!	 stóð	 ekki	 á	

svörunum.	Allar	hvöttu	þær	til	skráningar,	því	fyrr	því	betra	að	þeirra	mati.	Eins	og	Vaka	

sagði:	„Ég	meina,	þetta	er	bara	brilliant.	 Já.	ALLIR	eiga	að	fara!”.	Fjölbreytileiki,	aðgengi,	

endurmenntun,	hvatning,	skemmtun,	sköpun	og	tækifæri	eru	allt	þættir	sem	viðmælendur	

nefndu	vera	ástæðu	til	skráningar	á	námskeið	hjá	Stelpur	rokka!.	Helga	endaði	sitt	svar	á	

eftirfarandi	hátt	en	svarið	er	lýsandi	fyrir	upplifun	þeirra	á	starfseminni:	„Ég	held	að	það	

geti	alveg	allir	tekið	þátt	og	fundið	eitthvað	við	sitt	hæfi,	það	er	hægt	að	gera	þetta	svo	

ótrúlega	ólíkt	og	hægt	að	læra	svo	ótrúlega	margt,	líka	annað	en	tónlist”.	

Allar	nefndu	viðmælendur	að	hvatningin	og	lærdómur	í	kjölfar	þátttökunnar	hjá	Stelpur	

rokka!	 hafi	 haft	 áframhaldandi	 jákvæð	 áhrif	 á	 líf	 þeirra.	 Eftirfarandi	 dæmi	 rökstyðja	 vel	

upplifun	þeirra	á	gagnsemi	þátttöku	hjá	Stelpur	rokka!.	Rósa	fór	í	kjölfarið	í	tónlistarnám	og	

hefur	verið	að	semja	sjálf	af	og	til	en	telur	það	þátttökunni	í	Stelpur	rokka!	að	þakka.	Helga	

fór	 sömuleiðis	að	skapa	sjálf	og	þora	að	prófa	sig	áfram.	Ása	 tók	 í	 sama	streng	og	 telur	

Stelpur	rokka!	hafa	hvatt	hana	til	dáða	í	tónsmíðum	og	einnig	í	að	taka	af	skarið	og	vera	

óhrædd	við	að	láta	í	sér	heyra.	Vaka	nefndi	að	reynslan	sem	hún	fékk	hjá	Stelpur	rokka!	hafi	

gefið	henni	allskyns	tæki	og	tól	til	að	vera	skapandi	og	að	það	hafi	einnig	nýst	henni	í	starfi	

með	börnum.	 Lóa	varð	óhrædd	við	að	prófa	nýja	hluti	og	grípa	 tækifærin	þrátt	 fyrir	 að	

finnast	þau	krefjandi.	Einnig	þakkaði	hún	þátttöku	sinni	í	Stelpur	rokka!	það	að	hún	hefði	

kjark	til	að	fylgja	draumum	sínum	eftir	á	fullorðinsárum.	

Þemun	 hér	 í	 þessum	 kafla	 eru:	 sjálfsmynd,	 sköpun	 og	 samvinna,	 leiðbeinendur,	

öruggari	rými	og	konur	í	tónlist	og	fyrirmyndir.	Þau	kortleggja	öll	upplifun	þátttakenda	af	

tómstundastarfi	 Stelpur	 rokka!.	 Viðmælendur	 okkar	 voru	 nokkuð	 samstíga	 í	 svörum	 og	

upplifanir	þeirra	oft	mjög	svipaðar.	Þær	voru	sammála	um	að	þátttakan	hefði	haft	áhrif	á	

sjálfsmynd	þeirra	með	því	að	styrkja	trú	þeirra	á	eigin	getu	og	hvetja	þær	til	að	standa	með	

sjálfum	sér.	Þá	 fannst	þeim	sköpunarferlið	 sjálft	eflandi.	 Í	 ferlinu	 fundu	þær	 farveg	 fyrir	

sköpunargleði	 og	 kjark	 til	 að	 skapa.	 Sköpunin	 hafði	 sameiningarmátt	 þar	 sem	 ólíkir	

einstaklingar	komu	saman	og	unnu	að	sameiginlegu	markmiði	sem	var	að	skapa	afurð	til	að	

sýna	 á	 lokatónleikunum.	 Styðjandi	 aðferðir	 hljómsveitarstýranna	 voru	 viðmælendum	

mikilvægar	fyrir	allt	sköpunarferlið	og	samvinnuna	innan	hópsins.	Hlutverk	þeirra	var	stórt	

í	upplifun	viðmælenda	og	töldu	þær	hljómsveitarstýrurnar	faglegar	fyrirmyndir	sem	kæmu	

gildum	 Stelpur	 rokka!	 til	 skila	 í	 starfinu.	 Þær	 höfðu	 jafnframt	mótandi	 áhrif	 á	 upplifun	

viðmælenda	 af	 öryggi	 í	 rýminu.	 Viðmælendur	 upplifðu	 ákveðið	 öryggi	 sem	 fræðsla	 og	

aðferðir	 hljómsveitarstýranna	 stuðluðu	 að.	 Þær	 töldu	 samtökin	 geta	 gert	 betur	 þegar	

kemur	 að	 aðgengi	 og	 öryggi	 jaðarsettra	 hópa	 þrátt	 fyrir	 að	 þeim	 fyndist	 Stelpur	 rokka!	

framarlega	 í	 þeim	 málum	 hér	 á	 landi.	 Femínísk	 hugmyndafræði	 þar	 sem	 áhersla	 er	 á	

kvennasamstöðu	og	sterkar	fyrirmyndir	fylltu	viðmælendur	krafti	og	olli	viðhorfsbreytingu	

innra	með	þeim	gangvart	stöðu	kvenna	í	samfélaginu. 

Sá	þáttur	 sem	 tengir	þemun	 fimm	saman	er	upplifun	 viðmælenda	af	 valdeflingu	og	

dæmi	um	áhrif	valdeflingar	fléttast	inn	í	allar	niðurstöðurnar.	Það	er	lýsandi	fyrir	upplifun	

þeirra	 af	 valdeflingu	 að	 allar	 öðluðust	 þær	 aukna	 trú	 á	 eigin	 getu	 þegar	 kom	 að	

tónlistarsköpun,	samskiptahæfni	og	sjálfsöryggi	almennt.	Hvetjandi	og	styðjandi	aðferðir	

hljómsveitarstýranna	voru	viðmælendum	ofarlega	í	huga	og	upplifðu	þær	aðferðir	þeirra,	

sérstaklega	til	að	skapa	örugg	rými	til	tónlistarsköpunar,	stuðla	enn	fremur	að	valdeflingu	

meðal	þátttakenda.	Samtökin	leggja	áherslu	á	að	auka	sýnileika	kvenna	í	tónlistarheiminum	

og	á	heildina	litið	fyllti	upplifun	þátttakenda	af	femínískri	vitundarvakningu	þær	eldmóði	til	

áframhaldandi	tónlistarsköpunar	og	að	láta	í	sér	heyra	sem	í	sjálfu	sér	er	ákveðin	valdefling.	

5 Umræður	

Í	þessum	kafla	verða	niðurstöður	túlkaðar	og	þær	settar	 í	 fræðilegt	samhengi	við	helstu	

heimildir	sem	stuðst	var	við	í	þessari	rannsóknarskýrslu.	Markmið	rannsóknarinnar	var	að	

kortleggja	 upplifun	 þátttakenda	 hjá	 Stelpur	 rokka!	 ásamt	 því	 að	 öðlast	 dýpri	 skilning	 á	

áhrifum	þátttöku	þeirra.	Rannsóknarspurningin	sem	hér	verður	svarað	er	eftirfarandi:	Hver	
er	upplifun	þátttakenda	Stelpur	rokka!	af	tónlistarsköpun	og	valdeflingu	í	öruggari	rýmum? 

Svarið	felst	í	þemunum	fimm:	sjálfsmynd,	sköpun	og	samvinna,	leiðbeinendur,	öruggari	

rými	og	konur	í	tónlist	og	fyrirmyndir.	Þemun	tengjast	öll	 innbyrðis	og	hafa	áhrif	hvert	á	

annað	þannig	að	oft	var	flókið	að	greina	þau	í	sundur	úr	svörum	viðmælenda.	Í	svörunum	

kom	skýrt	 fram	að	samspil	allra	þemanna	styðji	við	valdeflingu	og	 leggi	því	grunninn	að	

niðurstöðum	rannsóknarinnar	sem	svarar	jafnframt	rannsóknarspurningunni.	

Rannsóknin	er	eigindleg	og	viðmælendur	valdir	með	sjálfvöldu	úrtaki.	Aðferðin	setur	

ákveðnar	 takmarkanir	á	niðurstöður	 rannsóknarinnar	þar	 sem	sjálfvalið	úrtak	gefur	ekki	

réttmætar	 né	 áreiðanlegar	 upplýsingar.	 Þá	 getur	 myndast	 kerfisbundinn	 munur	 á	

einstaklingum	sem	velja	að	taka	þátt.	Auk	þess	hafa	allar	nema	ein	viðmælenda	þessarar	

rannsóknar	 bæði	 reynslu	 sem	 þátttakendur	 og	 leiðbeinendur	 innan	 Stelpur	 rokka!.	 Því	

fylgja	 takmarkanir	 þar	 sem	 erfitt	 er	 að	 aðskilja	 þekkingu	 þeirra	 og	 reynslu	 sem	

leiðbeinendur	frá	þátttakendahlutverkinu.	Á	sama	tíma	gæti	það	verið	til	marks	um	kraftinn	

sem	býr	innan	samtakanna	að	það	sé	tilhneiging	meðal	þátttakenda	að	öðlast	svo	mikinn	

áhuga	á	starfinu	að	þær	haldi	áfram	og	verði	leiðbeinendur. 

Þegar	 niðurstöður	 eru	 reifaðar	 er	 greinilegt	 að	margt	 situr	 eftir	 hjá	 viðmælendum	 í	

tengslum	 við	 þátttöku	 þeirra	 í	 starfi	 Stelpur	 rokka!	 sem	 fellur	 vel	 að	 kenningum	

tómstundafræðinnar	 um	 skipulagt	 tómstundastarf.	 Skipulagt	 tómstundastarf	 felur	 í	 sér	

uppbyggileg	viðfangsefni	sem	auka	ánægju	og	vellíðan	þátttakenda	(Ágústa	Þorbergsdóttir,	

2019-d)	en	 virk	þátttaka	 stuðlar	 að	 tómstundavelferð	 (Sirgy,	Uysal	og	Kruger,	 2017).	Úr	

svörum	viðmælenda	má	lesa	að	þátttaka	þeirra	hafi	einmitt	stuðlað	að	velferð	og	aukningu	

á	lífsgæðum	með	því	að	fela	í	sér	persónulegan	ávinning	og	tækifæri	til	aukins	þroska	og	

vaxtar.	Samkvæmt	líkani	Sirgy,	Uysal	og	Kruger	(2017)	eru	þetta	þættir	sem	þurfa	að	vera	

til	staðar	svo	þátttakan	feli	 í	sér	velferð.	Í	svörum	viðmælenda	má	finna	dæmi	um	þessa	

þætti	sem	staðfesta	að	þátttakan	hjá	Stelpur	rokka!	hafi	stuðlað	að	velferð.	Sem	dæmi	má	

nefna	tækifæri	til	skynjunar,	örvunar	og	hvíld	frá	daglegu	amstri	ásamt	nýjum	félagslegum	

samböndum,	aukinni	leikni	og	sérkenni	þátttakenda	sem	tónlistarfólk.	Áhrif	þátttökunnar	

voru	þó	mun	yfirgripsmeiri	og	áberandi	þáttur	var	jákvæð	upplifun	þátttakenda	á	mótun	

eigin	sjálfsmyndar. 

Allar	 upplifðu	 viðmælendur	 að	 þátttakan	 hefði	 haft	 áhrif	 á	 eigin	 sjálfsmynd.	

Unglingsárin	eru	talin	hafa	hvað	mest	áhrif	á	mótun	sjálfsmyndar	en	það	er	þó	ævilangt	ferli	

og	getur	sjálfsmyndin	tekið	miklum	breytingum	út	frá	aðstæðum	í	eigin	lífi	(Vigdís	Hrönn	

Viggósdóttir	og	Guðrún	Kristjánsdóttir,	2016).	Af	viðmælendum	rannsóknarinnar	var	Lóa	sú	

eina	sem	hafði	tekið	þátt	í	starfi	Stelpur	rokka!	á	unglingsárunum	en	hinar	fjórar	þegar	þær	

voru	orðnar	fullorðnar.	Sá	viðmælandi	sem	greindi	frá	mestum	áhrifum	þátttöku	á	mótun	

sjálfsmyndar	og	lýsti	því	 í	skilningi	hugtaksins	um	heildar	sjálfsmynd	(e.	self	concept)	var	

einmitt	Lóa	sem	styður	kenningar	um	mótun	sjálfsmyndar	á	unglingsárum.	Allar	áttu	þær	

það	þó	sameiginlegt	að	hafa	upplifað	jákvæð	og	eflandi	áhrif	á	mótun	sjálfsmyndar	á	einn	

eða	annan	hátt	við	þátttöku	og	komu	nokkrir	þættir	þar	við	sögu.	Þar	má	nefna	trú	á	eigin	

getu,	fyrirmyndir	í	tónlist	og	valdeflingu	svo	eitthvað	sé	nefnt. 

Viðmælendur	 tengdu	 allar	 við	 aukna	 valdeflingu	 en	 nefndu	 fjölbreytt	 dæmi,	 sumar	

nefndu	aukið	sjálfsöryggi	til	tónlistarsköpunar,	aðrar	nefndu	jákvæð	áhrif	á	þær	til	að	láta	í	

sér	heyra	í	samfélaginu	og	allar	nefndu	þær	aukin	kraft	til	að	standa	með	sjálfum	sér.	Ein	

viðmælenda	lýsti	valdeflingunni	með	rokköskri	sem	á	sér	stað	í	rokkbúðunum.	Þar	standa	

öll	í	hring	og	öskra,	í	byrjun	vikunnar	eru	öll	feimin	en	í	lokinn	öskra	öll	miklu	hærra.	Það	má	

segja	þetta	rokköskur	vera	lýsandi	dæmi	um	þá	valdeflingu	sem	viðmælendur	tengja	við.	Í	

valdeflingu	 felst	hvatning	og	efling	sem	styður	við	sjálfstæði	og	sjálfsöryggi	einstaklinga.	

Það	getur	orðið	til	þess	að	einstaklingar	séu	líklegri	til	að	standa	með	sjálfum	sér,	séu	virkari	

í	þátttöku	og	taki	sér	frekar	vald	yfir	aðstæðum	í	eigin	lífi	(Ágústa	Þorbergsdóttir,	2019-g;	

Warren,	2007).	Því	má	segja	að	þátttakan	hafi	haft	fjölþætt	jákvæð	áhrif	á	sjálfsmynd	og	

valdeflingu	meðal	viðmælenda	og	er	það	ekki	síst	aðkomu	hljómsveitarstýra	Stelpur	rokka!	

að	þakka.	Þá	tengdu	þær	margar	valdeflinguna	við	tónlistarsköpun	og	áhrif	frá	aðferðum	

hljómsveitarstýranna.	Dæmi	um	aðferð	sem	Stelpur	rokka!	nýta	til	að	hvetja	og	styðja	við	

valdeflingu	 þátttakenda	 eru	 lokatónleikar	 sem	 haldnir	 eru	 í	 lok	 allra	 rokkbúða	 og	

námskeiða.	Allar	voru	viðmælendur	sammála	um	að	upplifunin	af	lokatónleikunum	væri	sú	

minning	sem	sæti	efst	og	að	sú	upplifun	hafi	stutt	við	sjálfstæði	þeirra	og	sjálfsöryggi.	Á	

lokatónleikunum	fengu	þær,	líkt	og	allir	þátttakendur	Stelpur	rokka!,	tækifæri	til	að	sýna	

afurð	 erfiðisins	 og	 má	 segja	 að	 tónleikarnir	 séu	 hápunktur	 ferlisins.	 Þá	 töldu	 þær	 að	

lokatónleikarnir	hafi	gefið	sköpunarferlinu	ákveðið	gildi	en	það	er	einmitt	hluti	af	því	sem	

felst	 í	 farsælu	 sköpunarferli,	 að	 útkoman	 hafi	 eitthvert	 gildi	 fyrir	 samfélagið,	 nánasta	

umhverfi	eða	einstaklingana	sem	að	sköpuninni	koma	(Ásta	Henriksen,	2018). 

Eitt	af	helstu	verkfærum	Stelpur	rokka!	í	tómstundastarfinu	er	frjáls	tónlistarsköpun.	

Það	kom	skýrt	fram	í	okkar	niðurstöðum	að	sköpunarferlið	sem	á	sér	stað	 innan	Stelpur	

rokka!	var	mjög	gefandi	fyrir	viðmælendur.	Þær	nefndu	allar	ákveðna	þörf	fyrir	sköpun	og	

tjáningu	 sem	þær	 fundu	 farveg	 í	 tónsmíðunum	á	meðan	þátttöku	þeirra	 stóð.	 Skapandi	

einstaklingur	þarf	að	tileinka	sér	ákveðna	eiginleika	til	að	geta	skapað.	Það	eru	eignleikar	

eins	 og	 aðlögunarhæfni,	 hugrekki,	 staðfesta	 og	 lausnamiðun	 (Ásta	 Henriksen,	 2018)	 og	

mátti	greina	úr	svörum	viðmælenda	styrkingu	á	þessum	eiginleikum	í	kjölfar	þátttökunnar.	

Þá	er	hægt	að	tengja	sköpunarferlið	sem	á	sér	stað	innan	Stelpur	rokka!	við	hálfformlegt	

nám	þar	 sem	áhersla	 er	 á	 sjálfstæði	 þátttakenda	og	 valdeflingu	 (Ágústa	 Þorbergsdóttir,	

2019-a).	Það	var	einmitt	áberandi	í	svörunum	hvað	þeim	þótti	námskeiðin	og	ferlið	í	heild	

sinni	 lærdómsríkt.	 Fyrri	 rannsóknir	 sýna	 að	 sterk	 tengsl	 eru	 á	 milli	 innri	 hvatningar	 og	

verkefna	sem	fela	í	sér	sköpun.	Þetta	tvennt	stuðlar	að	ánægju	og	vilja	til	að	læra	og	ýtir	

jafnframt	undir	það	að	þátttakendur	kunni	að	meta	þá	hæfni	og	þekkingu	sem	þeir	tileinka	

sér	í	ferlinu	(Starko,	2014).	Miðað	við	svör	viðmælenda	þá	hefur	uppbygging	starfsins	hjá	

Stelpur	rokka!	einmitt	þessi	áhrif	en	þær	nefndu	allar	hvetjandi	áhrif	sköpunar.	Þær	voru	

auk	þess	sammála	um	þá	styrkingu	og	aukna	trú	á	eigin	getu	sem	felst	í	tónlistarsköpuninni	

sem	á	sér	stað.	En	samkvæmt	Guerin,	Guerin,	Tedmanson	og	Clark	(2011)	getur	sköpun	haft	

mikil	áhrif	á	mótun	sjálfsmyndar	og	upplifun	valdeflingar	meðal	þátttakenda.	Í	því	samhengi	

nefndu	viðmælendur	allar	að	sköpunarferlið	hefði	haft	valdeflandi	áhrif	á	þær	á	einn	eða	

annan	hátt	og	gátu	þær	tengt	ferlið	við	áframhaldandi	innri	styrkingu	að	námskeiði	Stelpur	

rokka!	loknu.	Það	átti	sérstaklega	við	þegar	kom	að	áhuga	og	trú	þeirra	á	eigin	getu	til	að	

sköpunar.	

Aukin	trú	á	eigin	getu	(e.	self-efficacy)	var	annar	áberandi	þáttur	í	upplifun	viðmælenda	

en	það	hugtak	er	skilgreint	sem	trú	einstaklinga	á	eigin	getu	til	að	ná	árangri	á	tilsettum	

verkefnum.	 Trú	 á	 eigin	 getu	 er	 stór	 þáttur	 í	 sjálfmyndinni	 og	 stjórnar	 því	 hversu	 háleit	

markmið	við	setjum	okkur	í	gegnum	ævina.	Því	meiri	trú	sem	einstaklingur	hefur	því	líklegri	

er	hann	til	að	setja	sér	háleit	markmið	og	ná	árangri	(Bandura,	1977).	Sú	kenning	rímar	vel	

við	svör	viðmælenda	en	þær	greindu	allar	frá	því	að	hafa	haft	litla	trú	á	eigin	tónlistarsköpun	

fyrir	tilkomu	Stelpur	rokka!	og	höfðu	flestar	ekki	snert	hljóðfæri	í	mörg	ár	eða	jafnvel	aldrei	

sökum	þess.	Einnig	greindu	þær	frá	því	að	hafa	sterka	tilhneigingu	til	að	draga	úr	sjálfum	

sér	en	töldu	það	hafa	breyst	eftir	þátttöku	þeirra	hjá	Stelpur	rokka!.	Þegar	einstaklingar	

hafa	tilhneigingu	til	að	draga	getu	sína	í	efa	hafa	rannsóknir	sýnt	að	stuðningur	og	hvatning	

frá	öðrum	einstaklingum	sem	að	þeir	treysta	geti	haft	jákvæð	áhrif	á	trú	þeirra	á	eigin	getu	

(Bandura,	1977).	Í	því	samhengi	nefndu	viðmælendur	einmitt	að	hvatning	og	stuðningur	frá	

hljómsveitarstýrum	Stelpur	rokka!	hafi	verið	þeim	mikils	virði.	Viðmælendur	lýstu	gjarnan	

þeirri	tilfinningu	að	finnast	þær	ekki	mega	taka	pláss	og	nefndi	Vaka	til	dæmis	að	hún	hefði	

ekki	áttað	sig	á	því	hvað	samfélagið	hefði	í	raun	haldið	henni	niðri.	Það	að	fá	að	vera	í	rými	

sem	er	skapað	þannig	að	þátttakendum	er	gefið	pláss	var	því	eitthvað	sem	að	þær	upplifðu	

sem	jákvæða	tilbreytingu.	

Annað	dæmi	sem	viðmælendur	nefndu	um	jákvæða	tilbreytingu	var	áhersla	á	samvinnu	

en	ekki	samkeppni.	Sú	upplifun	að	tónlistarsköpun	meðal	ólíkra	einstaklinga	hafi	sterkan	

sameiningarmátt	 var	 ríkjandi	 þáttur	 meðal	 viðmælenda.	 Sem	 dæmi	 nefndu	 flestar	

tilhneigingu	til	að	miða	sig	ósjálfrátt	við	aðrar	konur	og	nefndu	Rósa,	Vaka	og	Helga	allar	

hversu	góð	tilbreyting	það	væri	að	vera	í	umhverfi	þar	sem	að	engin	samkeppni	ríkti.	Allar	

fundu	þær	fyrir	sameiningarmætti	tónlistarsköpunarinnar	og	töldu	þá	upplifun	hafa	haft	

jákvæð	 áhrif	 á	 samskiptafærni	 þeirra	 og	 opnað	 hug	 þeirra	 gagnvart	 gagnsemi	

fjölbreytileikans.	 Úr	 viðtölunum	 má	 greina	 að	 mikil	 áhersla	 er	 lögð	 á	 sameiningu	 og	

hópastarf	innan	samtakanna.	Þá	var	áberandi	í	frásögnum	viðmælenda	upplifun	þeirra	af	

því	 hvernig	 ólíkir	 einstaklingar	 náðu	 að	 tengjast	 með	 því	 að	 skapa	 eitthvað	 einstakt	 í	

hópavinnu.	En	það	á	sérstaklega	við	þegar	fjölbreyttir	og	ólíkir	einstaklingar	mynda	saman	

hóp	þar	sem	útkoman	verður	árangursrík	og	eflir	samskiptahæfni	hópmeðlima	sem	mest	

(Page,	2007;	Bohnert,	Fredericks	og	Randall,	2010).	Samvinnan	sem	fram	fer	innan	Stelpur	

rokka!	 skipaði	því	 stóran	 sess	 í	 svörum	viðmælenda	og	 töldu	þær	hana	vera	gefandi	og	

lærdómsríka	 vegna	 þess	 hve	 ólíkir	 einstaklingar	 náðu	 að	 sameinast	 í	 sköpuninni.	 Þetta	

lærdómsríka	 ferli	 töldu	 þær	 að	mætti	 þakka	 hljómsveitastýrunum,	 en	 Vaka	 nefndi	 sem	

dæmi	að	það	væri	erfitt	að	setja	fullt	af	stelpum	saman	í	herbergi	og	segja	þeim	bara	að	

spila.	Það	ítrekar	mikilvægi	leiðbeinenda	í	skapandi	ferli	og	hópavinnu.	

Viðmælendur	höfðu	allar	jákvæða	upplifun	á	hljómsveitastýrum	Stelpur	rokka!	og	voru	

sammála	um	mikilvægi	þeirra	í	starfinu.	Þá	er	vert	að	taka	það	fram	að	greinanlegur	munur	

var	á	svörum	þeirra	viðmælenda	sem	höfðu	mikla	reynslu	af	leiðbeinendahlutverkinu	sjálfar	

innan	 samtakanna	 þegar	 kom	 að	 skilningi	 á	 hlutverki	 leiðbeinenda.	 Hér	 er	 talað	 um	

leiðbeinendur	sem	starfsfólk	sem	axlar	ábyrgð	í	tómstundastarfi	ásamt	því	að	vera	leiðandi	

afl	 á	 þeim	 vettvangi	 (Ágústa	 Þorbergsdóttir,	 2019-c)	 og	 falla	 hljómsveitarstýrur	 Stelpur	

rokka!	vel	undir	þá	 skilgreiningu.	Svör	viðmælenda	gáfu	því	einnig	 til	 kynna	að	almennt	

væru	 leiðbeinendur	 hjá	 Stelpur	 rokka!	 með	 góða	 leiðtogahæfni	 og	 sagði	 ein	 þeirra	

hljómsveitarstýrurnar	vera	lykillinn	að	starfseminni.	Viðmælendur	greindu	allar	frá	því	að	

hljómsveitarstýrurnar	væru	hvetjandi	og	hefðu	góða	 tilfinningu	 fyrir	því	hvenær	ætti	að	

veita	 hjálparhönd	 og	 hvenær	 ætti	 að	 gefa	 þátttakendum	 pláss	 til	 að	 vinna	 sjálfstætt.	

Niðurstöður	benda	til	þess	að	leiðtogastíllinn	sem	virðist	ríkjandi	innan	samtakanna	Stelpur	

rokka!	 samræmist	hugmyndum	um	þjónandi	 leiðsögn,	þó	það	 sé	ef	 til	 vill	ómeðvitað	af	

hálfu	hljómsveitarstýranna.	Þar	er	lykilatriðið	að	leiðbeinendur	veiti	stuðning	en	dragi	sig	

svo	í	hlé	til	að	leyfa	þátttakendum	að	blómstra	og	ná	góðum	árangri	(Sigrún	Gunnarsdóttir	

og	 Birna	 Gerður	 Jónsdóttir,	 2013).	 Þá	 upplifðu	 viðmælendur	 einnig	 að	 aðferðir	

hljómsveitarstýranna	styðji	við	valdeflingu	en	það	er	eitt	meginmarkmið	þjónandi	leiðtoga	

þar	 sem	 styrkja	 á	 þátttakendur	 og	 auka	 sjálfstæði	 þeirra	 (Dierendonck,	 2011).	Upplifun	

þeirra	á	hljómsveitarstýrunum	var	þó	ekki	aðeins	sú	að	þær	stæðu	sig	til	fyrirmyndar	í	starfi	

heldur	utan	þess	líka,	og	fylgdu	gildum	sínum	almennt	séð	í	lífinu.	Því	má	telja	Stelpur	rokka!	

vera	góðar	 fyrirmyndir	 í	 starfi	og	 í	 samfélaginu	en	það	er	merki	um	fagmennsku	sem	er	

mikilvægur	þáttur	í	starfi	með	fólki	(Ólafur	Páll	Jónsson,	2016).	Í	því	samhengi	nefndi	Lóa	

sérstaklega	að	hún	sem	unglingur	hefði	litið	upp	til	hljómsveitarstýranna	og	lýsti	þeim	sem	

töffurum	og	hetjum.	Samkvæmt	gildum	Stelpur	rokka!	leggja	hljómsveitarstýrurnar	kapp	á	

að	skapa	rými	fyrir	þátttakendur	til	að	spegla	sig	í	kröftugum	fyrirmyndum	(Stelpur	rokka!,	

e.d.-b).	

Fyrirmyndir	 hafa	 áhrif	 á	 það	hvernig	 við	mótum	eigið	 líf	 og	 setjum	okkur	markmið.	

Fyrirmyndir	eru	þær	persónur	sem	við	viljum	tileinka	okkur	svipaða	eiginleika	og	máta	við	

eigin	sjálfsmynd	(Benbassat,	2014).	Samkvæmt	Harter	(1999)	er	samspil	vitsmunaþroska	og	

umhverfis	kjarni	sjálfsmyndar	okkar	og	myndum	við	út	frá	því	einhverskonar	hugmynd	um	

hver	við	viljum	í	raun	vera.	Innan	Stelpur	rokka!	hefur	verið	unnið	að	því	að	vekja	athygli	á	

og	 skapa	 sýnilegar	 fyrirmyndir	 fyrir	 þátttakendur	 til	 að	 spegla	 sig	 í	 ásamt	 því	 að	 fræða	

einstaklinga	um	stöðu	þeirra	í	samfélaginu.	En	viðmælendur	minntust	allar	á	það	hversu	

fáar	kvenfyrirmyndir	hafa	verið	í	tónlist	í	gegnum	árin	og	að	það	hafi	haft	mótandi	áhrif	á	

þær.	Þá	nefndi	ein	viðmælenda	sem	dæmi	að	hún	hefði	þurft	að	aðlaga	sig	að	þeirri	ímynd	

og	sagðist	hafa	trúað	því	að	það	hefðu	kannski	ekki	verið	neinar	konur	í	tónlist	í	sögulegu	

samhengi.	 En	 þegar	 við	 getum	 ekki	 speglað	 okkur	 í	 fyrirmyndum	 í	 kringum	 okkur	 er	

auðveldara	fyrir	okkur	að	neita	okkur	um	markmið	eða	drauma	sem	að	við	höfum	sett	okkur	

(Singh,	Vinnicombe	og	James,	2006).	Það	er	mikilvægt	að	átta	sig	á	þeim	áhrifum	sem	að	

úreltar	staðalímyndir	geta	haft	á	stöðu	kvenna	 í	 tónlist.	En	augljóst	er	að	 í	gegnum	árin	

hefur	hallað	á	konur	í	tónlist	á	Íslandi	(Lára	Rúnarsdóttir,	2015).	Að	því	sögðu	er	mikilvægt	

að	 fyrirmyndir	 í	 tónlist	 séu	 fjölbreyttar	svo	við	getum	öll	 fylgt	draumum	okkar	og	 látið	 í	

okkur	heyra.	Viðmælendur	voru	allar	sammála	því	og	nefndu	mikilvægi	þess	að	konur	og	

aðrir	sem	tilheyra	hinum	ýmsu	jaðarsettu	hópum	samfélagsins	geti	mátað	sig	við	sýnilegar	

og	fjölbreyttar	fyrirmyndir.	Þá	nefndu	viðmælendur	allar	jafnframt	að	Stelpur	rokka!	svari	

þessu	kalli	í	starfi	sínu	með	fræðslu	og	áherslu	á	fjölbreyttar	fyrirmyndir. 

Önnur	áhersla	 í	starfi	Stelpur	rokka!	sem	hafði	áhrif	á	upplifun	þátttakenda	er	sú	að	

skapa	öruggari	rými.	Það	er	vandmeðfarið	og	að	mörgu	að	huga	þegar	tryggja	á	öruggari	

rými	fyrir	jaðarsetta	hópa	eftir	hugmyndafræði	líkt	og	þeirri	sem	fræðafólk	á	borð	við	bell	

hooks	 (1994)	 hafa	 sett	 fram	 og	 kom	 það	 skýrt	 fram	 í	 svörum	 viðmælenda.	 Þessi	 rými	

uppfylla	 ákveðna	 þörf	 einstaklinga	 fyrir	 öryggi	 með	 því	 að	 einkennast	 af	 stuðningi	 og	

virðingu	fyrir	fjölbreytni	þar	sem	áhersla	er	lögð	á	að	hver	og	einn	einstaklingur	upplifi	það	

að	 tilheyra	 (Oglesby,	 2019).	 Aðferðirnar	 þurfa	 að	 vera	 kerfisbundnar	 og	 leiðbeinendur	

virkilega	meðvitaðir	um	að	skapa	slík	rými	en	upplifun	viðmælenda	var	að	sú	væri	raunin	í	

starfi	Stelpur	rokka!.	Fræðsla	er	stór	þáttur	 í	því	að	stuðla	að	viðhorfsbreytingu	og	eyða	

fordómum	ásamt	því	að	skapa	sem	öruggast	rými	(Oglesby,	2019).	En	viðmælendur	nefndu	

einmitt	fræðslu	sem	eitt	af	því	sem	Stelpur	rokka!	koma	vel	til	skila	í	starfinu.	Viðmælendur	

okkar	 sem	 einnig	 höfðu	 starfað	 sem	 leiðbeinendur	 innan	 Stelpur	 rokka!	 áttu	 það	

sameiginlegt	að	hafa	 svipaðar	og	nokkuð	skýrar	hugmyndir	um	öruggari	 rými,	mikilvægi	

þeirra	og	uppbyggingu.	Vert	er	að	taka	það	fram	að	viðmælendur	okkar	upplifðu	rýmið	á	

mismunandi	hátt.	Lóa	og	Helga	greindu	sérstaklega	frá	mikilvægi	þess	að	hafa	aðgang	að	

rými	 eins	 og	 þessu	 þar	 sem	 þær	 fundu	 ekki	 fyrir	 fordómum	 sem	 þær	 annars	 upplifa	 í	

daglegu	lífi.	Þeirra	lýsing	á	eigin	upplifunum	áttu	því	betur	við	hugmyndafræðina	að	baki	

öruggari	rýma	en	upplifanir	hinna	þriggja.	Upplifun	hinna	af	rýminu	var	ekki	jafn	sterk	og	

snerist	frekar	að	þörfum	þeirra	fyrir	því	að	vera	í	öruggu	umhverfi	þar	sem	þær	geta	komið	

fram	sem	þær	sjálfar	og	skapað	tónlist	án	gagnrýni.	Þær	nefndu	þó	flestar	mikilvægi	þess	

að	hafa	þessi	 rými	 til	 staðar	 sem	 skapa	öruggari	 umhverfi	 fyrir	 þá	 sem	deila	 ekki	 sömu	

forréttindum	og	þær.	Þá	speglast	hugmyndir	og	upplifun	viðmælenda	okkar	um	öruggari	

rými	vel	við	fræðin	þar	sem	þær	fundu	fyrir	því	að	áhersla	er	lögð	á	kerfisbundnar	aðferðir,	

fræðslu,	virðingu	og	meðvitund	allra	viðstaddra	um	þau	viðhorf	sem	rýmið	byggir	á. 

Þrátt	 fyrir	 að	 viðmælendur	 væru	 almennt	 sammála	 um	 að	 Stelpur	 rokka!	 væru	 til	

fyrirmyndar	og	 framarlega	þegar	kemur	að	víðsýni	og	þörfum	samfélagsins	þá	voru	þær	

einnig	 sammála	 um	 að	 alltaf	 megi	 gera	 betur.	 Þá	 sérstaklega	 hvað	 varðar	 aðgengi	

jaðarsettra	 hópa	 í	 tómstundum.	 Þessi	 svör	 komu	 aðalega	 frá	 þeim	 viðmælendum	 sem	

einnig	höfðu	mikla	reynslu	af	leiðbeinendahlutverkinu	og	er	líklegt	að	það	hafi	einhver	áhrif	

á	þá	skoðun.	Þær	töldu	Stelpur	rokka!	þó	stöðugt	vera	að	leita	nýrra	lausna	við	auknum	

kröfum	og	breytingum	samfélagsins.	Ásamt	því	að	almennt	væri	mikil	meðvitund	um	það	

sem	betur	mætti	gera	 innan	samtakanna,	þá	sérstaklega	 til	að	 tryggja	öruggari	 rými.	Sú	

upplifun	speglast	vel	við	áherslu	fræðanna	að	baki	öruggari	rýma	þar	sem	gerð	er	grein	fyrir	

því	að	erfitt	sé	að	alhæfa	um	að	allir	þátttakendur	upplifi	fullkomið	öryggi	og	að	stöðugt	

þurfi	að	endurskoða	og	viðhalda	þessum	kerfisbundnum	aðferðum	(Hill	og	Megson,	2020). 

Öruggari	rými	og	samtvinnunar	femínismi	styðja	vel	hvert	við	annað	þar	sem	saman	

mæta	 þau	 ákveðnum	 tómstundaþörfum	 jaðarsettra	 hópa.	 Með	 því	 að	 ganga	 skrefinu	

lengra,	viðurkenna	og	gera	ráð	fyrir	margþættri	mismunun	en	 jafnframt	vinna	að	því	að	

stuðla	 að	 valdeflingu	 þátttakenda	 í	 tómstundastarfi.	 Sérstaklega	 þeirra	 sem	 tilheyra	

jaðarsettum	hópum	en	á	því	er	mikil	þörf	í	nútíma	samfélagi.	Úr	svörum	viðmælenda	má	

greina	 áhrif	 femínísks	 umhverfis	 og	 fræðslu	 innan	 Stelpur	 rokka!.	 Það	 stuðlar	 að	

viðhorfsbreytingu	til	þeirra	sjálfra	sem	kvenna	sérstaklega	en	einnig	þegar	kom	að	öðrum	

breytum	eins	og	fötlun.	Þá	höfðu	þessi	femínísku	sjónarmið	áhrif	á	valdeflingu	viðmælenda	

þar	 sem	þau	 stuðluðu	 að	 því	 að	 þátttakendur	 átti	 sig	 á	 stöðu	 sinni	 innan	 samfélagsins,	

forréttindum	og	valdaójafnvægi.	Þar	með	staðfesta	viðmælendur	það	að	markmið	Stelpur	

rokka!	sem	snúa	að	femínisma	og	öruggari	rýmum	komist	til	skila	í	starfinu.	

Nú	hafa	umræðum	verið	gerð	skil	og	upplifun	viðmælenda	á	Stelpur	rokka!	kortlögð	í	

samhengi	 við	 helstu	 fræði.	 Viðmælendur	 okkar	 upplifðu	 allar	 að	 tónlistarsköpun	 innan	

Stelpur	 rokka!	 hafi	 stuðlað	 að	 valdeflingu	 þeirra.	 Þá	 var	 áberandi	 að	 aðferðir	

hljómsveitarstýranna	hafi	 stutt	við	upplifun	þátttakenda	af	öruggari	 rými	og	að	hlutverk	

þeirra	 hafi	 haft	 mótandi	 áhrif	 á	 á	 heildarupplifun	 viðmælenda	 af	 starfi	 Stelpur	 rokka!.	

Valdefling	er	hugtak	sem	var	viðmælendum	ofarlega	 í	huga	 í	 tengslum	við	öll	þemun	og	

spilar	 því	 greinilega	 stórt	 hlutverk	 í	 upplifun	 þátttakenda	 í	 starfi	 Stelpur	 rokka!.	 Þessi	

rannsókn	 sýnir	 hvað	 jafnréttismiðað	 og	 femínískt	 tómstundastarf	 skapar	 margvíslega	

möguleika	þátttakendum	til	valdeflingar.	Hún	ítrekar	mikilvægi	fagmennsku	leiðbeinenda	í	

hálfformlegu	námi	og	áhrifamáttar	þeirra	þegar	kemur	að	öruggari	rýmum	og	valdeflingu.	

Auk	þess	sýna	niðurstöður	margþætt	og	þroskandi	ferli	sem	á	sér	stað	meðal	þátttakenda	

Stelpur	rokka!	þegar	þau	takast	á	við	verkefni	tengdum	tónlistarsköpun	og	samvinnu.	Allt	

eru	þetta	mikilvæg	hugtök	sem	gefa	heildstæða	mynd	á	tómstundastarfi	Stelpur	rokka!	og	

gagnsemi	fyrir	íslenskt	samfélag	þar	sem	þörf	er	á	fjölbreyttum	fyrirmyndum.	

Vinnan	að	þessu	verkefni	var	kveikja	að	mörgum	hugleiðingum	um	viðfangsefnið	og	

áframhaldandi	rannsóknir.	Þá	þætti	okkur	áhugavert	að	skoða	nánar	tómstundastarf	sem	

snýr	 að	 tónlist	 og	 þá	 sérstaklega	 hvernig	 upplifun	 þátttakenda	 af	 tónlistarsköpun	með	

hefðbundu	 formi,	 líkt	og	 í	klassísku	 tónlistarnámi,	er	ólík	upplifun	þátttakenda	af	 frjálsri	

tónlistarsköpun,	 líkt	 og	 hjá	 Stelpur	 rokka!.	 Jafnframt	 fundum	 við	 fyrir	 vöntun	 á	 frekari	

rannsóknum	sem	byggja	á	femínískri	hugmyndafræði	og	snúa	að	stöðu	kvenna	í	tónlist	á	

Íslandi	til	að	styðja	við	mikilvægi	jafnréttisbaráttu.	Við	teljum	að	áframhaldandi	rannsóknir	

á	þessu	viðfangsefni	og	öll	þekking	skipti	máli	fyrir	velferð	samfélagsins	því	þannig	græðum	

við	öll. 

6 Lokaorð	

Þegar	við	hófum	vinnu	við	þessa	rannsókn	var	það	með	fyrstu	verkum	að	staðsetja	okkur	

gagnvart	viðfangsefninu.	Þá	kom	í	ljós	svipaður	bakgrunnur	okkar	og	greinilegur	áhugi	fyrir	

þessu	viðfangsefni.	 Í	 samræmi	við	hugmyndir	Harding	 (1996)	 fannst	okkur	mikilvægt	að	

draga	 fram	 okkar	 eigin	 þekkingu	 og	 bakgrunn	 sem	 gæti	 haft	 áhrif	 á	 niðurstöður	

rannsóknarinnar.	Við	teljum	það	hafa	gagnast	til	að	hámarka	hlutlægni	en	jafnframt	sýnir	

staðsetningin	greinileg	tengsl	okkar	við	viðfangsefnið	sem	ekki	verður	hjá	komist.	

Þegar	við	lítum	til	baka	er	áhugavert	að	sjá	hversu	lík	okkar	upplifun	af	tónlistarsköpun	

svipaði	til	upplifun	viðmælenda,	þrátt	fyrir	að	hafa	skrifað	okkar	staðsetningu	nokkru	áður	

en	við	hófum	að	taka	viðtölin.	Til	að	öðlast	enn	betri	skilning	á	starfsemi	Stelpur	rokka!	og	

vegna	eigin	áhuga	tókum	við	þátt	 í	rokkrúllettu	hjá	samtökunum.	Á	þessum	fimm	vikum	

sem	rokkrúllettan	stóð	yfir	upplifðum	við	miklar	breytingar	á	viðhorfum	okkar	til	eigin	getu	

og	mikla	ánægju	við	það	að	mæta	á	hljómsveitaræfingar	og	skapa	tónlist.	 Í	fyrstu	fannst	

okkur	kvíðavaldandi	að	mæta	á	æfingar	en	það	breyttist	fljótt	og	fundum	við	í	staðinn	fyrir	

tilhlökkun	þegar	leið	á	ferlið.	Jafnframt	fundum	við	fyrir	greinilegri	aukningu	á	sjálfstrausti	

líkt	og	viðmælendur	okkar	lýstu	í	viðtölunum.	Þessi	reynsla	hafði	merkjanleg	áhrif	á	okkur	

báðar	sem	tónlistarkonur	og	trú	okkar	á	eigin	getu. 

Áður	en	Sædís	hóf	þátttöku	í	Stelpur	rokka!	var	hún	nýlega	búin	að	stofna	hljómsveit	

og	var	að	stíga	sín	fyrstu	skref	í	eigin	tónlistarferli.	Hún	hafði	þá	gefið	út	lög	með	hljómsveit	

sinni	á	streymisveitur	og	sungið	á	tónleikum,	en	samt	sem	áður	verið	full	efasemda	um	eigin	

getu	þegar	kom	að	tónlist	og	þá	sérstaklega	að	semja	tónlist.	Eftir	Stelpur	rokka!	samdi	hún	

fullt	af	lögum	sem	hún	var	stolt	af	en	áður	hefði	hún	líklegast	ekki	viljað	sýna	neinum.	Eftir	

þátttökuna	hjá	Stelpur	rokka!	og	vinnuna	að	baki	þessarar	skýrslu	fann	Kría	fyrir	auknum	

áhuga	og	vilja	til	tónlistarsköpunar	og	jafnframt	getuna	til	að	spila	á	fiðluna	af	öryggi	á	nýjan	

leik.	Þetta	ferli	var	einnig	stórt	skref	í	áttina	að	tónlistarsköpun	til	eigin	yndisauka	fyrir	Kríu	

sem	hefur	verið	markmið	alveg	frá	því	hún	lagði	klassíska	fiðlunámið	á	hilluna.	Það	var	því	

áhugavert	 og	 gefandi	 fyrir	 okkur	 báðar	 að	 taka	 þátt	 í	 Stelpur	 rokka!	 og	 fá	 að	 upplifa	

áhrifamátt	 tónlistarsköpunarinnar	 sem	þar	 fer	 fram	 líkt	 og	 viðmælendur	 lýstu.	Upplifun	

okkar	 af	 sköpunarferlinu	 og	 valdeflingu	 innan	 rýmis	 Stelpur	 rokka!	 kallast	 þannig	 á	 við	

upplifun	viðmælenda	og	kveikti	hjá	okkur	eldmóð	fyrir	jafnréttisbaráttu	kvenna	í	tónlist. 

Við	 sem	 verðandi	 tómstundafræðingar	 teljum	auk	 þess	 niðurstöður	 þessa	 verkefnis	

áhugaverða	 þekkingu	 sem	 styður	 við	 mikilvægi	 þess	 að	 halda	 úti	 jafnréttismiðuðu	

tómstundastarfi	hér	á	landi	þar	sem	áhersla	er	á	sameiningu	en	ekki	keppni.	Auk	þess	teljum	

við	 frjálsa	 og	 aðgengilega	 tónlistarsköpun,	 líkt	 og	 Stelpur	 rokka!	 halda	 úti,	 eflandi	

tómstundastarf	sem	klárlega	þarf	að	halda	áfram	að	byggja	upp	í	íslensku	samfélagi.	Ekki	

síst	vegna	þess	að	slíkt	tómstundastarf	ýtir	undir	lífsgæði	þeirra	sem	taka	þátt	og	styður	við	

aukið	jafnrétti	sem	er	svo	mikilvægt	fyrir	sívaxandi	samfélag	eins	og	okkar.	Að	lokum	er	það	

von	okkar	að	niðurstöðurnar	hafi	hvetjandi	áhrif	á	einstaklinga	til	að	taka	af	skarið	og	byrja	

að	skapa	tónlist	á	eigin	forsendum. 

Viðauki:	Viðtalsrammi	

1. Hvenær	byrjaðir	þú	í	tónlist? 

2. Hvernig	tengist	þú	Stelpur	rokka!? 

3. Hvers	vegna	ákvaðst	þú	að	taka	þátt	í	námskeiði	hjá	Stelpur	rokka!? 

4. Áður	en	þú	tókst	þátt	hjá	SR!	Hafðir	þú	skilning	á	hugmyndafræði/gildum/stefnu	

Stelpur	rokka!? 

a. En	núna? 

b. Hver	telur	þú	gildin/stefnuna/hugmyndafræðina	vera? 

c. Finnst	þér	Stelpur	rokka!	ná	að	koma	þeim	til	skila?	 

5. Hvernig	er	þín	upplifun	af	Stelpur	rokka!? 

a. Upplifun	af	rýminu 

b. Upplifun	af	tónlistinni	og	samspilinu 

6. Hvernig	er	þín	upplifun	af	leiðbeinendum	Stelpur	rokka!? 

7. Upplifðir	þú	viðhorfsbreytingu	eftir	Stelpur	rokka!? 

a. Viðhorf	til	tónlistar 

b. Viðhorf	til	kvenna 

c. Trú	á	eigin	getu 

8. Telur	þú	að	reynslan	sem	þú	fékkst	hjá	Stelpur	rokka!	hafi	nýst	þér	í	lífinu? 

a. Hvernig? 

9. Þegar	þú	lítur	til	baka	hvað	stendur	upp	úr? 

a. Sögur,	upplifanir 

b. Sem	Stelpur	rokka!	hefðu	mátt	gera	öðruvísi? 

10. 	Er	eitthvað	sem	hefði	mátt	fara	betur?	

11. 	Hvað	myndir	þú	segja	við	einhvern	sem	væri	að	velta	því	fyrir	sér	að	fara	í	Stelpur	

rokka!?	

12. 	Er	eitthvað	sem	þú	vilt	bæta	við	að	lokum?	

a. Sem	vantar,	sem	við	spurðum	ekki	um?	


